HECHO
JESUBA DIABUEDARABA OPEDADA

Naa cartara Lucaba basia. Idjira griego basica baa. Colosa 4:14de, PilemoAi
24de bida jara baa mai Lucara Paulo ume nibasida. MaAgara ebudaara baa ara
nai Hecho 16:10-17de, 20:5deba aba 21:18daa, idjaba 27:1neba aba 28:16daa.
Acaramaari 60 poa Jesucrito todacarea Lucaba nai cartara basia.

Bedea bia Jesucritodebema ébera dji droma Teopilo itea badacarea Lucaba nai
carta sida Teopilo itea basia Jesuba diabuedaraba opedadadebemada cawamaréa.
Dji cricha dromara 1:8ée baa. Dadji Boro Jesuba niwa jarasia: “Acoré Jaure bara
ume bade zebarade baraba idji aAbaada edadia. Maiba baraba JerusaleAne, jlima
Judea druade, Samaria druade, drua tamaara beade bida mAnebemada bedeadia.”

Dji nadrabema capitulode (1:1-26) eda bA baa Jesuba Acoré Jaure diai jaradada,

Jesu bajanaa wéanada, idjaba Matia Juda Iscariote cacuabari Jesuba diabuedada
bedadebemada.

MaZiare bA baa Jesuba diabuedaraba JerusaleAne bedea bia idjidebema
jarapedadada (2:1deba aba 8:3daa). Eda bi baa Acoré Jaure ddjimaa zedada,
Pedroba Acéré de droma caita jaradiadada, Jesudera siwa dbaa pananada, idjaba
judioraba Estebai beapedadadebemada.

MaZAare bA baa Jesuba diabuedariba Judea druade, Samaria druade bida bedea
bia idjidebema jarapedadada (8:4deba aba 9:43daa). Eda bi baa Acoré Jaure
Samariadebema djabaramaa zedada, Pelipeba nezoca droma Etiopiadebemaa
jaradiadada idjaba Sauloba Jesucrito jjananebemada.

Jiriiare b4 baa Jesuba diabuedariba bedea bia idjidebema judioraéa
jarapedadada. Eda bi baa Ac6ré Jaure judioriémaa zedada (10:1deba aba
11:18daa), Pedro Herode jawaeda édradada (11:19deba aba 12:25daa), Paulo
Jesu bedea jarade wana dji nadrabemada (13:1deba aba 14:28daa), djabara dji
dromara Jerusaleine dji jarepedadada (15:1-35), Paulo Jesu bedea jarade wana
dji umébemada (15:36deba aba 18:22daa), dji ibeabemada (18:23deba aba
20:38daa), idjaba Paulo Romanaa preso edepedadada (21:1deba aba 28:31naa).

Jesuba Acéré Jaure diai jarada

1 1-2Teopilo, nadrd mAa cartade ba itea jima bA diabuesia Jesuba
o badadebemada, idjia jaradia bada sida aba Acoréba bajanaa

631 HECHO 1

edebaradaa. Wadi bajinaa wii naéna idjia diabuei carea edadarda Acoré
Jauredeba jaradiasia caréda odida panada.

3Jesu beudacarea adjirda ara idjida barima zocara unubisia
cawadamaréa idjira wardda Arébasida. Cuarenta ewari mawa osia. Maine
adjiraa jaradiabadjia siwa Acoréba idji ija beara bia pe erobada. 4Ewari
aba Jesu adjira ume baside nawa jarasia:

—Jerusalei purudeba dya waranadua. Nama jAdnadua aba dadjira
Zezaba idji Jaure diai jarada diabaradaa.®* Mainebemada mAia baraa
naéna jarasia. 5Warada Juaiba éberarara baidoba borocuesia, baribara
daraéne Acoréba idji Jaureda baria diaya.—?

6MaAibe Jesu ume abaa duanaba idjia iwidisidaa:

-Dai Boro, ¢idibara baa dadji Israel purura djara jawaedabemada édra
bapeda dji boroda beica?-

7 Jesuba panusia:

—M3awii ewarira bardba cawadié panaa. Ababe mi Zezabara cawa baa
maA ewarira bada béra. 8Baribara Acoré Jaure bara ume bade zebarade
baraba idji Abaada edadia. MaAba baraba JerusaleAne, jima Judea druade,
Samaria druade, drua tamaara beade bida mAnebemada bedeadia.—

9Jesuba mawa jaradacarea jimaraba aca duanane Ataa jira wasia.
MaZne jAraraba idjira and edada béra waa ununaé basia. 10Wadibida Jesu
Ataa wanamaa aca duanane cawaéne adjira caita éberdda umé odjasidaa.
Adjia cacuade jA panara totroa basia. 11MaA &berdba nawa jarasidaa:

—Achira Galileadebema, ¢caré caréa bajanaa aca pana? Jesu bara ume
bada bajanaa wanara wayacusa zeya idji bajanaa wana quiraca.-¢

Matia edapedada

12MaAibe Jesuba diabuedarara Olivo eyadeba JerusaleAnaa jéda wasidaa.
Maa eyara Jerusalei caita baa. Dji tamaara judiora Anaiibada ewaride
wabada quiraca baa. 13Jerusaleine jiénapeda Ataarebema dejane adji
cdibadamaa wasidaa. Adjirdra naigara basia: Pedro, Juai, Santiago, Andre,
Pelipe, Toma, Bartolomé, Mateo, Alpeo warra Santiago, SimoA Celote, idjaba
Santiago warra Juda.? 14Jiima adjirara Jesu djabara ume, idji papa Maria
ume, dewara wérdrd ume bida dbaa dji jarebadjidaa Acoréa iwididi carea.

15Mawa duanane ewari aba Pedrora djabara ési Ata niimesia bedeai
carea. Adjirara ciento veinte panasidaca baa. MaZine jarasia:

16_Djabard, naénaeda Acoré Jaureba Judaba oidebemada Davia
babisia.® Acoré Bedeade bA ba quirdca wirdda mawdida bada bérad Judaba

a 1:4. Luca 24:49; Juai 14:26-27; Isaia 32:14-15; Joel 2:28-32. b 1:5. Idji Jaureda
barda diaya. Griego bedeade nidwa bi baa: “Acoréba barara idji Jaureba borocueya.”
c 1:11. Apocalipsi 1:7.  d 1:13. Santiago warra. Griego bedeade Acara cartade bA baa
“Santiago djaba.” e 1:16. Salmo 41:9.

HECHO 1, 2 632

éberarada pe edesia Jesu jidadamaréa. 17 Judara dadjira quiraca Jesuba
edada basia. Dadjiraba obadara idjia bida o babadjia.—

18(Judaba Jesu jidabida carea paratada edasia. MaA parataba €&jiiada
bira jésapeda idji jAsira jiima édrasia. 19Jiima JerusaleAnebemardba mai
cawasidade dji €jlidra trA basidaa Aceldama. Maa trira adji bedeade jara
baa Oa Ejiid.)’ 20MaAne Pedroba jarasia:

—Judara mawasia Salmo cartade bA ba quiraca:

Idji dera deduma beya. Ni abaada mama beadaéa.¢
Idjaba jara baa:

Idjia o badara dewaraaba o beya."
21-22MaA béra idji cacuabari baranebemada aba daird ume beida baa éberaraa
jarai carea Jesura warada Arébasida. Maa éberara dadjira ume baida baa Juaiba
dadji Boro Jesu borocuedadeba aba Acéréba Jesu bajinaa ededa ewaridaa.—

23MaAne éberada umé basidaa adjidebemada aba edadi carea. Aba

Jose basia. Idjira Barsaba wa Justo abadaa. Dewarabemara Matia basfa.
24-25Maibe jlimaraba Acoréa nawa iwidisidaa:

-Dai Boro, Judara baa diabuedada baesia. Idjia oida bara igarasia idji
baida bamaa waii carea. Jimaraba sode cricha panara baa cawa baa. Mai
béra dairda cawabidua naiga ébera umébemara sdigada edabarada baa
diabuedaba obadara omaréa.—

26 MaAbe ne jemenesidaa caida bei cawaya. MaAne Matiadra besia. Ara
maAida idjira Jesuba diabuedara once pana ume abaa besia.

Acoré Jaure zeda

2 1Mawanacarea Pentecoste ewarida jliésia. MaAne Jesu ija beara jlima

dbaa dji jare duanasidaa.! 2Maw3a panane cawaéne firisidaa bajianaa
jigua nimada nafira dji cabaya pua niima quiraca. Dji dede jimaraba mai
jiguara firisidaa. 3 Ara mawabarade taba uruada unusidaa. MaA taba uruara
adji boroza madri uruasia. 4MaAne Acoré Jauredeba panesidaa./ Ara maida
adjia firinaca bedeade bedea duanesia Acoré Jaureba bedeabida quiraca.

5Pentecoste ewari béra judiord druazabema Acoré waya beada
Jerusaleine duanasidaa. 6 Adjirdba maX jigua {irisidade acade wasidaa.
MaAine firisidaa Jesu ija beaba adji bedeaza bedea duanada. MaA béra
cawa crichadaé basfa. 7Maw3 panane jarasidaa:

—¢Za bedea duanara jiima Galileadebemaéca? 8 ;Sawa dadjirdba {iri
pana ara dadji bedeaza bedea duanada? 9Dadjira taéna Partiadebemada,
Mediadebemada, ElaAinebemada, Mesopotamiadebemada,

f 1:19. Mateo 27:3-10. g 1:20. Salmo 69:25. h 1:20. Salmo 109:8. i 2:1. Pentecoste
ewarira naéna “néu nadra ewapedada carea basrida obada ewari” abadjidaa. Levitico
23:15-21. j 2:4. Hecho 1:8.

633 HECHO 2

Judeadebemada, Capadociadebemada, Pontodebemada, Asiadebemada,
10Prigiadebemada, Panpiliadebemada, Egiptodebemada, Romanebemada,
Acara Libia druade Cirene puru caita beabada sida nama duanaa. Dadji
judiora arada, judiora cricha épébada sida nama panaa. 111djaba €berara
Cretadebemada, Arabiadebema sida nama panaa. jJiimaraba ara dadji
bedeaza firi panaa Acoréba waibaa odadebemada bedea duanada!—

12MaX carea jiimariba cawa crichadaé béra nawa jara duanesidaa:

—NaA éberarara ¢sawa jawa bedea duana?-

13MaAne dewararaba ipida jara duanasidaa:

—Adjirdra ituaba beu duanaa.—

Pedroba Jerusaleine jaradiada

14MaAne Pedrora dewara once ume abaa bada piradrapeda jigua jarasia:
—Achira judior3, jima JerusaleAne beabari bida naida cawadadua; mia
jarabarara quiracuita firinadua. 15Baraba cricha panaa dairara ituaba
beu duanada baribara mawaéa. Wadibida diapeda niimaa! 16 Atebara dai
mawa bedea duananebemada Acdréneba bedeabari Joelba nawa basia:
17 Acoréba nawa jara baa:
Jirtiarebema ewaride mA Jaurera jiima €beraraa diaya.
Mawa bara warrarara, bara caura sida mAneba bedeadia.
MAa ciidraraa caimocara quiraca ne unubiya. Droaraa bida
caimocarade ne unubiya.
18 MaA ewaride mA Jaurera mA nezocaraa diaya, wérda, umaquiraa
bida. Maine adjirara mAneba bedeadia.
unubicuaya.
Oada, uruada, nari cowa sida unubicuaya.
20 Acoréba cawa oi ewari jiiéi naéna Amadaura quiya. Jedeco sida oa
baya. MaA ewarira ewari droma baya.
21 Baribara dadjird Boroa quira djuburia iwidibadara idjia jiima édra edaya.*
22 Achira Israeldebema, nai bedeara firinadua: Acoréba Jesu
Nazaredebemaa ne ununaca waibaa beada bara taéna obicuasia. Mawa
o badeba Jesuba cawabisia Acéréra idji ume bada. MaAgara baraba bio
cawa panaa. 23Acéréba naéna cricha bada quirdca abaaa idu Jesura
bara jawaeda babisia. MaAbe baraba €berara cadjiruaraa crude cachi
beabisidaa. Acéréba cawa basia maira jiima mawdida. 24 Jesura bia miga
beusia. Baribara Acoréba idjira Arébabida béra beuba poya erobeé basfa.
25Dadji boro Daviba idjidebemada nawa jarasia:
MAa unusia dadji Borora ewariza mA ume bada.
Idjira mA jawa araare ba bérd ne wayaa neé baa.

k 2:17-21. Joel 2:28-32.

26 MaA carea mA sora basrida baa; mAra bio basrida tria baa.
MAa cawa baa idjia mAra Arébabida. MaA béra beuimina necai baa.
27 Mia cawa baa baa mira beudari jaure panabadama ameéda.
M3, ba nezoca jipa bara idu berawabiéa.
28 Baa cawabisia mAira wayacusa zocai baida,' idjaba bara mA ume ba
béra mAra bio basridabiya.™

29MA djabara judiord, mAa ebuda jaraya: dadjira dr6aenabema Davi
beudacarea idjira tabarisidaa. Idji tabaripedadara dadjiraba wadibida
unubadaa. 30Davira Acéréneba bedeabari basfa. Mai béra cawa basia
Acoréba wardneba jarasida idjideba yobarada aba idji cacuabari israelera
boroda baida.” 31Mawaida cawa bada béra idjia bedeasia Acoréba &dra
edabari diai jarada Arébaidebemada.’ Idjia jarasia Acoréba édra edabarira
beudara jaure panabadama ameéda idjaba idji cacuara berawabiéda.

32Daviba jarada quirdca Acoréba Jesura beu badada Arébabisia. Jiima
dairdba maigara unusidaa. 33Dadji Zeza Acoréba idji jawa araare Jesura
dji dromada basia. Maibe idji Jaure diai jaradada Jesua diasia idjideraa
diamaréa. Jesuba maai Jaurera waradda dairaa diasia. Baraba unu panara,
{irf pana sida idji Jaureba mawa obi baa.

34-35 Dadjirdba cawa panaa Davira ara idjidebemada bedeaé basida
bajane dji dromada beé bada béra. Atebara idjia naw3 jarasia:

Dadjira Boroba mA boroa jarasia: mA jawa araare chiimedua aba ba
ume dji quirtira mAa ba jawaeda babaradaa.?
36 MaA carea jlima israelera, warada cawadadua: Jesu, baraba crude
cachibipedadara Acoréba jiimara Boroda basia. Idjidra dadji &dra edabari
diai jaradaa.—1

37Maa firisidade jimarada bio sopuasidaa. MaA carea adjiraba Pedroa,
Jesuba diabueda dewararaa bida iwidisidaa:

-Djabara, ;€dradi carea caréda odida pana?-

38MaAne Pedroba panusia:

—Cadjiruada igaradapeda Acorémaa zedadua. Jesucrito trineba borocuedadua.
MaZine baréba cadjirua opedadara Acoréba quirddoapeda idji Jaureda baraa
diaya. 39 Acoréba idji Jaure diai jaradara bara itea baa, bara warrara itea baa,
&berdra tama beabadar3 itea bida baa! Jiima dadji Boro Acéréba tri ba &berdra
itea baa.—

40Pedrora dara bedeasia adjiraba ijanamaréa. Nawa jara basia:

—iAcoréba idibema &bera cadjiruard cawa oidebemada édradadua!—*

1 2:28. Wayacusa zocai baida. Griego bedeade bA baa “o zocai baidebemada.”

m 2:25-28. Salmo 16:8-11. n 2:30. 2 Samuel 7:12-13; Salmo 89:3-4; Salmo 132:11-

12. 0 2:31. Acoréba édra edabari diai jarada. Maiba jara baa “Crito.” p 2:34-35. Salmo
110:1; Luca 20:41-44.  q 2:36. Edra edabari diai jarada. MaZba jara baa “Crito.”

r 2:39. Ezequiel 36:23-28. s 2:40. Ezequiel 11:19-21; 18:30-32.

635 HECHO 2, 3

#17ocara éberaraba idji bedeara Tjanapeda borocuesidaa. Mai ewaride
Jesu ijapedadada mil {ibea panasidaca baa.

42 Jesuba diabuedaraba jaradia panara adjirdba bio épébadjidaa. Abaa
bia duanabadjidaa. Jesu quiranebadi carea cobada sida cobadjidaa.*
Idjaba Acéréa iwidi panabadjidaa.

Jesu ija beaba o panananebema

43 Jesuba diabuedaraba ne ununacada zocara obadjidaa. MaA carea
jlimaraba Acéréra bio wayasidaa. 44-45 Jiima Jesu ija beara dbaa bia
duanabadjidaa. Acaraba adji &jiidda, nebia sida nédobuedapeda djaba
aba ne neé bebarade paratara diabadjidaa. Maw3 adjia erobeaba
dji carebabadjidaa. 46Ewariza Acoré de droma dajadaare abaa dji
jarebadjidaa idjaba djabara deza sobiadeba basrida dbaa ne cobadjidaa.
47 Adjiraba Acoréa bia bedeabadjidaa. Idjaba dewararaba adjirara bia
unubadjidaa. Maine dadji Boroba ewariza €berarara édra edabadjia.
Mawa Acoréneba adjirdra yo wasidaa.

Pedroba éberi jirii bié ba biabida

1Ewari aba Amadau Ataeda judiordba Acoréa iwidibada horade
Pedrora Juai sida Acré de dromanaa wasidaa. 2MaAne Acoré de
dromane eda wibada Quirdwaréa Ba abadade &ber3 jirii bié topedadada
basia. Eberaraba idjira ewariza mamaa edebadjidaa dji edaa wabadarda
parata iwidimaréa. 31djia Pedro, Juaa sida eda wabadada unuside paratada
iwidisia. 4Pedroba, Juai bida idjimaa acasidaa. Maine Pedroba jarasia:
-Daimaa acadua.—
5Idjia ne diadida crichada béra adjimaa acasia. 6Baribara Pedroba jarasia:
—M3a paratada, oro sida neé baa, baribara mia erobada bia diaya:
jJesucrito Nazaredebema trineba piradrapeda nibade wadua!-
7MaAne Pedroba dji €bera jawa araare jidapeda piradra edasia.
Piradrabarade dji €bera jirtira, idji coracora sida biasia. 8 Ara maida
Ata jAdrapeda taibade wisia. JAdra jidra nine Acoréa bia bedea bada
adji ume Acoré de dromane eda wisia. 9Jiimaréaba idjira Acéréa bia
bedea nida unusidaa. 1Mai unusidade cawa crichadaé basfa. Adjiriba
cawasidaa idjira ewariza Acoré de dromane eda wabada Quirawaréa Ba
abadama parata iwidi chimabadjida.

Pedroba Acéré de droma dajadaare jigua jaradiada

_u Ebera jirii bié badaba Pedrora, JuaX sida quenabarica basia. Adjira
Acoré de droma mdogaraba audu jiira ca ba edaare panasidaa. Adji

t 2:42. Jesu quiranebadi carea cobada sida cobadjidaa. Griego bedeade bA baa “pai
coracuadapeda cosidaa.” Luca 22:19-20; Hecho 20:7; 1 Corinto 11:23-26.

pananamaa Salomox abadaa. Jiimariba cawa crichadaé béra adjimaa pira
wasidaa. 12Pedroba maA unuside jarasia:

—Achira Israeldebema, ¢ciré ciréa cawa crichadaé pana? ;Caré ciréa daida
aca pana? ¢Cricha panaca dai Abaadeba wa daira Acoré quirdpita jipa pana
béra nai éberira biabisidada? Mawaéa! 13Acoré dadjird drddenabema Abrahai
ume, Isa ume, idjaba Jacobo ume badaba idji nezoca Jesura dji Dromada basia.*
Baréaba idjira Pilatoa jida diasidaa beamaréa. Pilatoba idjira édra ba quiria
badamina baraba igarasidaa. 14Baraba Acoré Nezoca Jipa Bara igaradapeda mia
sé iwidi panasidlaa Pilatoba mia beadada édra bamaréa.” 15Mawa baraba dadji
Zocai Bai Diabarida beasidaa. Baribara Acéréba idjira beu badada Arébabisia.
MaZ Arébadara daiba unusidaa. 16 Ara maA Jesu abaaba naA €bera baraba
unubadara biasia. Daiba iji panaa Jesuba cacua bié beara biabibarida. Mawa ija
pananeba naA éberara warada biasia. MaAra baraba ebuda unu panaa.

17MA djabara judiord, mAa cawa baa baraba, bara borora bida Jesura
beasidada idjira Acoréba diai jarada édra edabarida cawadaé basi béra.
18Baribara maigadeba Acoréba naéna jaradara jiima mawabisia. Idjideba
bedeabadaraneba jarasia idjia €édra edabari diai jaradara bia migapeda
beuida.” 19JaAbe bardba cadjiruada igaradapeda Acérémaa zedadua. Mawa
osidara baraba cadjirua opedadara Acoréba quirddoapeda sobiabiya. 201djia
Jesura diabueya naénaena bara Boroda bada béra. 21 Nawena Jesucritora
bajane baa aba Acoréba ne jiimada wayacusa bia obaradaa. Acoréba
drodenabema ewaride idjideba bedeabadaraneba warada mawa oyada asia.

22Moiseba dadji drddenabemaria nawa jarasia: “Dadji Boro Acoréba mA
diabueda quiraca idjideba bedeabarida aba baramaa diabueya. Maa €berara ara
bara purudebema baya. Idjia jarabarara jiima fjanadua. 231djia jara bada abaaba
ijaébara, Acoréba mai éberira idji purudebemada dya baya. ™ 24Mai awara
Samuel ewarideba Ataa jiima Acéréneba bedeabadariba nai ewaridebemada
bedeasidaa. 25 Acoréba adjirineba bedeadara idi wardda unu panaa.

Mai awara Acéréba bara drédenabemara ume bedeada basia. Idjia
purura jlima carebaya.”” MaA bedea badara baraba idi warada unu
panaa. 26 Acoréba idji nezoca Jesura edapeda nadra bardmaa diabuesia
carebamaréa.” Badjiza careba baa baraba cadjirua obadara igaradamaréa.—

Pedro, JuaA sida judiora bororamaa jida edepedada

1Pedro, Juaa sida éberara ume wadi bedea panane sacerdoterada,
Acoré de dromanebema zarrara boroda, saduceora sida adjimaa

u 3:13. Nezoca. Mai bedeaba idjaba jara baa “Warra.” v 3:14. Marco 15:6-15.

w 3:18. Salmo 22:7-8; 69:17-21; Zacaria 12:10; Isafa 52:13deba aba 53:12daa. Edra edabari
diai jarada. Maiba jara baa “Crito.” x 3:23. Deuteronomio 18:15-19. y 3:25. Genesi
22:18; 26:4. z 3:26. Nezoca. MaAi bedeaba idjaba jara baa “Warra.”

zesidaa. 2MaAne Pedroba Juai bida éberaraa jaradia panasidaa Jesu
Arébada quiraca €berara sida Arébadida. Maa carea dji bororara quiriisidaa.
3Pedrora, Juaa sida jidadapeda queubodo béra aba nuréma preso basidaa.
4Baribara Pedroba jaradia bada firi panana zocaraba Jesura Tjasidaa.
MaAra bara Jesu ija beara dji umaquirara awa mil juesuma panasidaca baa.

5Nuréma judiora dji bororada, dji droarada, adji ley jaradiabadara sida
Jerusaleine abaa dji jaresidaa. 6Sacerdote dji droma Anédda arima basia.
Idjaba idji éberarada zocara panasidaa: Caipada, Juaida, Alejandroda,
dewarara sida.® 7MaZine adjirdba Pedrora Juai sida enebisidaa. Adjira
quirdpita nimanapeda nawa iwidisidaa:?

—Jai &bera jirii bié badara baraba ;cai abaadeba biabisida? ¢;Cai
trineba jawa osida?-

8MaAne Pedroba Acoré Jauredeba nawa panusia:

—Dadji purudebema borora, Israeldebema droara dji dromara: 9idi baraba
daira cawa obadaa &ber3 jirii bié bada carebapedada carea. Iwidi panaa idjira
sawa biasida. 10Maéteara daiba ebuda panunia baraba, jiima israelera bida bio
cawadamaréa. NaAga €bera bara quirdpita nlimara Jesucrito Nazaredebema
Abaadeba biasia. Maa Jesucritora baraba crude cachi beasidaa, baribara
Acéréba idjira Arébabisia. 11 Acoré cartade bi baa: “De obadaba mdgara
igarapedadara dji biara bada besia.” Jesura mai mogara quirica baa. Bara dji
de obada quirdca panaba idjira igarasidaa. Baribara Acéréba idjira dji biara
bada basia. 12Aba idjiabara dadjirdra poya &dra edaya. Idji awara Acoréba ni

13Dji borordba Pedro, Juai sida ne wayaa neé bedea panada unusidade
cawa crichadaé basfa. Adjiraba cawa panasidaa Pedrora Juai sida
micua carta cawa panaéda. Mai awara cawasidaa adjira Jesu ume
nibabadjidada. 14Baribara dji ébera biadara adji ume niima béra adjira
poya bié jaradaé basfa. 15MaZne dji bororiba Pedroa, Juaia bida jarasidaa
dajadaa jAane wanamaréa. Maibe ara adjiduba bedeasidaa. 16 Nawa
jarasidaa:

—JaX éberdrira ;sawa odi? Adjia mai ne ununaca odapedadara
jiima JerusaleAnebemariba cawa panaa. Dadjia poya sewaada adaéa.
17Baribara maAnebemada dewararda idu cawabida amaaba jai Jesuare
panaraa waragasdia idji trAneba waa bedearanamaréa.—

18 Ara maAda Pedrora Juaa sida waya trinapeda ebuda jarasidaa ni
maari bida Jesudebemada bedearanamaréa idjaba jaradiardanamaréa.
19Baribara Pedroba, Juai bida jarasidaa:

a 4:6. MaAi ewaride Caipara sacerdote dji droma basia baribara idji zawaré Anara mai
naéna sacerdote dji droma bada béra idjira wadibida mawa tri jarabadjidaa. b 4:7. Luca
12:11-12. ¢ 4:10. Jesucrito Nazaredebema abaadeba. Griego bedeade “Jesucrito
Nazaredebema trineba” bA baa. d 4:11. Salmo 118:22; Luca 20:9-19.

—Bio crichadadua. ¢Biara baca Acéréda ijanida wa baraba jara panada
ijanida? Daimaara biara baa Acorédra ijanida. 20Daiba unupedadada,
{iripedada sida jaradia panania. Poya chupeadaéa.—

21Maibe dji bororaba wetara waragadapeda Pedrora Juaa sida édra
basidaa. Puruda waya pana béra cawadaé basia sawa cawa odida. Dji
&berd biada carea jliimardda Acoréa bia bedea duanasidaa. 22MaZi &bera
ne ununacadeba biadara cuarenta poa audu basia.

Jesu ija beaba sozarrada iwidipedada

23Pedrora JuaAi sida preso pananada édradapeda waabema Jesu ija bea
abaa duanamaa wasidaa. Maibe sacerdote bororaba, droara dji dromara
bida adjia jarapedadada jlima nébarasidaa. 24Maa firisidade jiima abaa
Acoréa iwidisidaa:
adjide ntima sida osia. 25Ba Jauredeba ba nezoca Davia nawa jarabisia:®
¢Caré caréa judioraé puru beara quirii duana? ;Caré caréi puru
beara adji quiriabe bedea au pana djoni carea?
26 Druazabema bororada dji dromara ume abaa dji jaresidaa dadji
Acoré ume, idjia bada Boro ume bida djoni carea.”
2728 Ara maA quirica nai purude Herodeda, Poncio Pilatoda, judioraéda, dadiji
Israel puru sida dji jaredapeda bedea ausidaa ba nezoca jipa ba Jesu beadi
carea.f Baa idjira dadjira Boroda badamina adjia mawa osidaa baa naéna
cricha bada quiraca. Bara bio abaa ba béra naéna basia adjia mawa odamaréa.
29Dai Boro, acadua sawa adjiraba dairdra waraga panada. Sozarrada
daira ba nezocaria diadua ba bedeara ne wayaa neé jaradi carea. 30Ba
abaa sida diadua cacua bié beara biabidi carea idjaba ba nezoca jipa ba
Jesu trAneba ne ununacada odi carea.—
31 Acoréa iwidipedadacarea adji duana dera uresia. MaZne jlimarada Acoré
Jauredeba duanesidaa. Maiba Acoré bedeara ne wayaa neé jara duanesidaa.

Anania Sapira sida beupedada

32Maa ewaride Jesu 1ja beara abari crichadeba, abari sodeba abaa bia
duanasidaa. Ni abaaba jaradaca basia idjia ne erobara ababe idjideda,
atebara adjia erobeaba dji carebabadjidaa. 33Jesuba diabuedardba Acoré
abaadeba dadji Boro Jesu Arébadadebemada ebuda jaradiabadjidaa.
Idjaba Acéréba idji biadeba djabarara bio carebabadjia.” 34-35Max

e 4:25. Ba Jauredeba. Griego bedeade Acara cartade maira neéa. Ba nezoca Davi. Griego
bedeade Acara cartade idjaba “dai drodenabema” bA baa. f 4:25-26. Salmo 2:1-2. Idjia
dadjird Boroda bada. MaAgaba jara baa “idji Crito.” g 4:27-28. Herode. Mai Herodera
Antipa tri jarabadjidaa. Nezoca. Mai bedeaba idjaba jara baa “Warra.” h 4:33. Acoréba
idji biadeba djabardra bio carebabadjia. MaAi bedeaba idjaba jara baa “jiima €beraraba Jesu
ija beara wayabadjidaa.”

Selecciones del Antiguo Testamento y el Nuevo Testamento en Embera del norte, 1a ed., © 2012, Wycliffe Bible Translators, Inc.



639 HECHO 4, 5

nédobuebadjidaa idjaba de erobeaba adji dera nédobuebadjidaa.
Nédobuedapeda dji paratara Jesuba diabuedaramaa edebadjidaa cawa
jedecadamiréi. Djaba aba ne neé bebarade parata diabadjidaa.

36Maine ébera Jose abadada adjird ume basia. Jesuba diabuedaraba
idjira trA basidaa Bernabe. (Bernabe triba jara baa “Sobiabibari Warra.”)
Idjira Levideba yona basia. Chipre druade tosidaa. 37Mai Bernabeba é&jidda
nédobuepeda dji paratara Jesuba diabuedaraba cawa jedecadamaréa edesia.

1Idjaba &berd Anania abadada basia.! Idji quimara Sapira abadjidaa. Adjia

bida €jtiada nédobuesidaa. 2Baribara Ananiara dji quima ume bedea
audapeda dji paratara jiima diaé basia. Mawamina Jesuba diabuedariba cawa
jedecadamaréa diabarade jiima diabaraada asia. 3MaAne Pedroba jarasia:

—Anania, baa jciré caréa diaurura ba sode idu eda wabisi? Baa Acoré
Jaurea sewada o baa. Ba €jlia nédobuedadebema paratara Acara méra
basica? Jiima dia quiriaé basibara ;ciré ciréa jawa ba sode sewa oida
crichasi? Baa éberda sewa oé basia, dtebara Acoréa sewa osia.—

5Maa {iriside Ananiara abeda beu baesia. Mainebema firipedadara bio
ne wayasidaa. 6 MaAbe Acara clidraraba dji béwarara wuaba baradapeda
tabaride edesidaa.

7Daraéne Anania quima Sapirada jiiésia.’ Idjia Anania saiwinada adua
basia. 8Pedroba idjia iwidisia:

—MAa jaradua ¢bara &jiidra nédobuesidaca ba quimaba parata enena
quiraca?—

Sapiraba panusia:

-Maé, jaaga nébaade nédobuesidaa.—

9MaA béra Pedroba jarasia:

—-Barara ;caré caréa sewa odi carea bedea ausida dadji Boro Jaureba
sawa oi cawaya? jAcadua! Ba quima tabaride wa pananada awua
zebadaa. Ara nawena ba sida tabaride ededia.—

10 Ara maAa jarabarade idjira Pedro jirii caita beu baesia. Ciidrara
eda jiébadade unusidaa idjira beu tabada. Maine dajadaa ededapeda
dji quima caita tabarisidaa. 11 MaA carea djabarara, jlima maAnebema
iripedada sida ne wayasidaa.

Jesu ija beaba éberara zocara biabipedada

12Maa ewaride Jesuba diabuedaraba ne ununacada zocéra ocuabadjidaa.
Mawa cawabisidaa Acoréra adjira ume bada. Abari crichadeba jiima djabarada

i 5:1. Mai Ananiara ababe nai capitulo 5de odja baa. Capitulo 9de, 22de bida dewara
Ananianebemada bA baa. Idjaba capitulo 23de dewara Ananianebemada bA baa.
j 5:7. Dardene. Griego bedeade bi baa: “Hora iibea babarade.”

Acéré de droma mdgaraba audu jiird ca ba edaare dbaa dji jarebadjidaa. Dji
jare pananama Salomoa abadaa. 13Djabara awara ne wayaaba ni abaada adjira
ume pananaé basfa, baribara zociraba ddjirinebemada bia bedea duanasidaa.
14MaAne zocara umaquiraraba wérara bida dadji Borora ijasidaa. Mawa idji ijja
beara yo wasidaa. 15Jesuba diabuedaraba ne ununacada zocara o pana béra
&berariba cacua bié beada o icawa cadade wa jueporode babadjidaa Pedro
waya wabarade idji cacua jaureba waramaréa. 16Zocara éberara Jerusalei
caita bea purudebema bida cacua bié beada, jai bara bea sida ddjimaa
edebadjidaa. MaAbe jiimarada biacuabadjidaa.

Bajanebema nezocaba Jesuba diabuedara édra bada

17 Jesuba diabuedaramaa zocara wa pana carea sacerdote dji dromada,
jiima saduceor3 idjiare bea sida sode bié duanesidaa. 18MaAi carea Jesuba
diabuedarara jidadapeda preso bacuasidaa. 19Baribara ara maA diamasi
dadjira Boro nezoca bajanebemaba dji eda wabadara ewapeda adjirara
édra basia. Maibe jarasia:

20_Acoré de dromanaa wanapeda &berdraa dadji zocai bai
djiwididebemada jaradadua.—

21 Adjia firipedadara ijasidaa. Nuréma diapeda Acoré de dromanaa
wanapeda jaradia panesidaa. MaAmisa sacerdote dji dromaba, idji ume
duana bida jiima Israeldebema dréara dji dromarada trisidaa abaa dji
jaredi carea. Maine Acoré de dromanebema zarrardda preso babada
dedaa wabisidaa Jesuba diabuedara jarade wanamareéa. 22Baribara
zarrarira preso babada dede jiiésidade ddjirdra ununaé basfa. Mai béra
jéda jarade wasidaa. 23Zarraraba dji dromarda nawa jarasidaa:

—Dairaba preso babada dera bio jliatra bada idjaba zarrarada dji edaa
wibadaza panada unusidaa, baribara ewa acabadade ni abaada ununaé
basia.—

24Max tirisidade Acoré de dromanebema zarrara boroba, sacerdotera
borora bida cawa crichadaé basfa idjaba cawadaé basfa mamaaba Ataa
caréda sawaida.* 25Mawa duanane éberada eda zepeda jarasia:

—iBaraba preso bapedadariba Acoré de droma dajada jaradia panaa!-

26 MaA firisidade Acoré de dromanebema zarrardra, adji boro sida
Jesuba diabuedari jarade wisidaa. Baribara enebadade bié odaé basfa.
Wayasidaa puruba adjida mogaraba tabari beadida. 27 Enenapeda dji jare
duana quirapita niimasidaa. Maibe sacerdote dji dromaba adjiraa jarasia:

28_Naéna dairaba bio jarasidaa baraba jaA ébera trineba waa
jaradiaranamaréa. Baribara baraba jiima JerusaleAnebemaraa jaradia panaa.
Maa awara jaA €bera beapedada carea daidra bedeade bA quiria panaa.—

k 5:24. Sacerdoterd borord. Griego bedeade Acara cartade naa sida bA baa: “Sacerdote dji
droma.”

29MaAine Pedroba, Jesuba diabuedara waabemara bida panusidaa:

—Eberaraba jara pana ciyibara Acoréba jara badra ijanida panaa.
30Baraba Jesura crude cachi beasidaa.! Baribara bardba beapedadara
dadji dr6d naénabemara Acéréba Arébabisia. 31 Acéréba Jesura dadjird
Boroda bamaré idji jawa araare basia. Idjaba dadji Edra Edabarida
basia. Idjideba israeleraba cadjiruara igaradapeda waya Acorémaa
poya zedia. Mawara adjirdba cadjirua opedadara Acéréba quirddoaya.
32MaAigadebemada dairdba ebuda jarabadaa. Acéré Jaure bida abarida
jarabaria. Acéréba idji Jaurera idji fjabadarda diabaria.—

33Maa frisidade dji dromarara bio quiriisidaa. Maiba Jesuba
diabuedarara bea quiria panesidaa. 3#MaAne pariseo Gamaliel abadada
basia. MaA Gamalielera judiora ley jaradiabari dji droma basia. Jiimaraba
idjira bio waya panasidaa. Gamalielera piradrapeda Jesuba diabuedarara
dajadaa edebisia. 35MaAbe dji dromaraa jarasia:

—Achira Israeldebema, baraba maAi éberara sawa odidebemada
bio crichadadua. 36 Ebera Teud4 sidwanada quirdnebadadua. Maira
daraé baa. Mai éberdba ara idjida dji dromaana abadjia. Mai béra
cuatrociento éberaraba idjira épésidaa. Baribara romanoraba idji
beasidade jiima idji ume nibapedadara memenesidaa. MaAbe jiima idjia
oi cricha badara josia. 37 Mawanacarea Romanebema boroba jiimarada
juachabisia. MaA ewaride €berd Juda Galileadebemada basia. Mai
Judaba éberarara zocara idji ume eronibasia. Baribara romanoraba
idji beasidade jiima idji ume nibapedadara memenesidaa. 38MaAi carea
mAa jaraya: naiga éberdrira idu badadua. Adjirdra bié ordnadua. Adjia
o panara, adjia oi cricha pana sida ara adji crichadeba ze babara,
daraéne jiima joya. 39Baribara Acdréba obi babara, bariba poyadaéa.
MaZx bérad quiricuita beadadua Acoéré ume djdna amaaba.—

Gamalielba jaradara jimaraba ijasidaa. 40Maibe Jesuba
diabuedarara wayacusa edaa trisidaa. Soaba ubidapeda adjiraa
jarasidaa waa Jesu trineba €berarda bedearanamaréa. Maibe
édra basidaa. 41 Ara maida Jesuba diabuedarara dji dromara dbaa
jare panamaaba basrida wasidaa. Cawasidaa Acéréba adjirdra bia
unusida, Jesu ijd pana carea idu bia migabida béra. 42Acéré de
droma dajadaare, éberara deza bida adjirdba ewariza chupeadaé
Jesucritodebemada jaradiabadjidaa. Ebuda jarabadjidaa Jesura
Acoréba &dra edabari diai jaradada.

Djabara carebabadara siete edapedada

1Maa ewaride Jesu ija beara auduara yo wasidaa. MaAne griego
bedeade bedeabadaba hebreo bedeade bedeabadara bi€ jara

1 5:30. Deuteronomio 21:22-23.

panesidaa. Jarasidaa djabardba pédra wérara ewariza carebabadade adji
pédra wérarada carebadacada. 2MaA carea Jesuba diabueda doce panaba
jlima Jesu ija beara abaa jaredapeda nawa jarasidaa:

—Bia baéa dairdba Acoré bedea jaradia panara idu badida ababe pédra
wérara carebadi carea.™ 3MaA béra djabara, baranebema siete €berara
jipa beada edadadua. Adjira Acoré Jauredeba beadida panaa idjaba cricha
cawa beadida panaa. Maigarara dairaba badia pédra wérara, dewarara
sida carebadamaréa. 4Mawa osidara dairdba poya biara Acoréa iwidi
panania idjaba idji bedeara jaradia panania.—

5Adjia jarapedadara jiimaraba bia {irisidaa. MaX béra Estebaida
edasidaa. MaX Estebaiba Jesura bio ija basia; Acoré Jauredeba basia.

Idji awara Pelipeda, Procoroda, Nicanorda, TimoAda, Parmenada,

idjaba Nicold Antioquia purudebemada edasidaa.” MaAi Nicolara

griego basia baribara judio quiraca babadjia. 6 Djabaraba maAgarara

Jesuba diabuedardmaa edesidaa. Maibe Jesuba diabuedariba Acéréa
7Maine djabaraba bedea dadji Boro Jesudebemada auduara jarasidaa.®

Mawa Jesu ija beara Jerusaleine auduara yosidaa. MaA awara zocara

sacerdotera bida fjasidaa.

Estebai dji bororamaa edepedada

8 Acoréba idji biadeba Estebaira bio careba basia. Idji aAbaara Estebaia
diasia ne ununaca waibaada éberara taéna o bamaréa. 9Maine AcAra
judiora Cirene druadebemada idjaba Alejandria purudebemada panasidaa.
Adjira dji jarebada dera “Nezoca Edrapedadara” abadjidaa. Dewara
judiora Cilicia druadebemada idjaba Asia druadebema sida panasidaa.
Jlima maa; judiorara Estebai ume caicaya duanesidaa. 10Baribara adjirdaba
Estebaira poyadaé basfa, idjira Acoré Jaure necawaadeba bedeabadji
béra. 11MaA carea adjiraba Acara €éberaraa paratada diasidaa nawa sewa
odamaréa:

—Daiba iirisidaa jai éberdba Moisedebemada, Acdrénebema sida bié
bedea bada.—-

12Mawa adjiraba puruda, judio dji dromarada, judiora ley jaradiabada
sida quiriibigasidaa. MaA carea EstebaAra jidadapeda judiora dji borora
abaa jare duanamaa edesidaa. 13MaAne sewa jaradamaréa Acara éberada
mamaa edesidaa. Maigaraba nawa jarasidaa:

m 6:2. Pédra wérard carebadi carea. Griego bedeade bA baa: “Djara ne cobigadi carea”

wa “parata cawa jedecadi carea.” n 6:5. MaA Pelipedebemada unubadaa Hecho 8:4-13,
26-40de, 21:8-9de bida. Idjira Jesuba diabuedaé basfa. Idjira biara tri jarabadjidaa “Griego
Pelipe” wa “Pelipe, bedea bia jarabari.” o0 6:7. Bedea dadji Boro Jesudebema. Griego
bedeade bi baa “Acoré bedea.”

~JaA éberaba Acoré de dromanebemada, dadjird leydebema sida bié
bedea babaria. 14Idjia jarasia Jesu Nazaredebemaba Acéré de dromara
arida idjaba Moiseba jaradia badara quira awara oida. Idjira mawa bedea
bada daiba tirisidaa.—

15J{ima dji borord mama chiimeaba Estebai acabadade unusidaa idji
quirara bajanebema nezoca quiradarra quiraca bada.

Estebaiba Moise, Acoré sida bié jaracaada ada

7 1MaAine sacerdote dji dromaba Estebaia iwidisia:
—¢Adjia jara panara wardca?-

2Estebaiba nawa panusia:

—MaA djabara judiora, mA borora, mA djuburia mA bedeada tirinadua.
Dadji dr6a naénabema Abrahai wadi Mesopotamia druade baside Harai
purude bade wii naéna Acoré dji Droma bara idjima odjasia. 3Acoréba
idjia jarasia: “Ba druara, ba éberara sida amepeda wadua. MAa druada
bAa acabiya mamaa wamaréa.”? 4 Ara maida Abrahaira caldeora
druadebemada édrapeda Haraine bade wasia. Abrahai zeza jaidadacarea
Acoréba AbrahaAra idi dadjird duana druadaa enesia.? 5Baribara Acéréba
Abrahaia nai druade &jiidira ni maari bida diaé basfa. Atebara wérdneba
jarasia idjia, idjideba yobadarda bida nai druara diaida.” Acéréba mawa
jarasia Abrahaiba wadi warra neé baside. 61djaba Acoréba AbrahaAa jarasia
idjideba yobara purura djara druade baida, mama djara nezocarada beadida,
idjaba mai éberariba adjirdra cuatrociento poa bié eropananida. 7Baribara
Acoréba Abrahaia nawa jarasia: “Adjird zoca eropana purura mia cawa
oya. Mawénacarea ba purura édrapeda nai druade mAa bia bedeadia.”

8MaAibe Acoréba Abrahaia jarasia jiima idjideba ydbadarada cacua
wéagodida panada Acdréneda cawabidi carea.’ Mai béra idji warra
Isa todacarea ocho ewari bade dji warrara cacua wéagosia.* Isaba idji
warra Jacobora abari quirdca osia. Jacoboba idji doce warrara sida abari
quiraca osia.

9Mawinacarea Jacobo warrariba adji djaba Jose ume bié pananeba
idjira nédobuesidaa Egipto druade nezocada bamaréa.” Baribara mama
Acéréra idji ume basia. 19Mai béra jiima idji bia miga badebemada
Acoréba &dra basia. Idjia necawaada diasia Egiptodebema boroba bia
unumaréa. Maa béra dji boroba Josera idjiarebemada basia. Mawa
Egiptora idjaba dji boro €berara sida Jose jawaeda panesidaa.”

p 7:3. Genesi 12:1.  q 7:4. Genesi 11:31neba aba 12:9daa. r 7:5. Genesi 12:7; 13:15;
15:17-18; 17:8. s 7:7. Genesi 15:13-16. t 7:8. Genesi 17:4-14. Maigadeba Estebaiba
jara basia israelerdba ddjird de droma neé pananamina 4djirdra Acoré puru basida.

u 7:8. Genesi 21:3-4. v 7:9. Genesi 37:26-28. Maigadeba EstebaZiba jara baa Acéréba
Josera israelera carebai carea diabuedamina adjiraba idjira igarasidada. Ara mai quiraca
Jesuda, Acoréneba bedeabadari sida igarasidaa. w 7:10. Genesi 41:37-46.

11Maa ewaride Egipto druade, Canaai druade bida jarrabada zesia.
MaAiba jiimarada bia miga duanasia. MaA béra Jacobo warraraba trigoda
nédo quiria pananamina ununaé basfa. 12Maine Jacoboba {irisia Egipto
druade trigora barada. MaA carea idji warrarara mamaa trigo nédode
diabuesia.* MaAra adji naara wapedada basia. 13Wayacusa wasidade Joseba
idji djabaraa cawabisia idjira adji djabada.” Mawa Egiptodebema boroba
Jose éberarara cawasia. 14MaAibe Joseba idji zeza Jacobora, jiima idji
&berdra sida idji bama enebisia. Adjirdra 75 panasidaa.? 15Mawa Jacobora
Egipto druade jii€sia. Mama dara bapeda jaidasia.® Idji warrara sida
mama jaidasidaa. 16MaAbe adjira SiqueA purudaa edesidaa. Mama beuda
tabaribada uriade basidaa. MaA uriara Abrahaiba Hamo warrarda nédoda
basia.

Estebaiba Moise bia jarada

17 Acoréba AbrahaX ume bedea badara daraéne oida basia.
Maai ewaride israelerara Egipto druade isabe yobada béra zocara
panasidaa. 18Baribara dewarada Egiptodebema boroda besia. Maigaba
Josedebemada adua basia. 19Mai carea dadji purura ciirligapeda bio bié
osia. Adji warrara djiwidi todara &go igarabisia beudamaréa.°

20MaA ewaride Moisera tosidaa. Idjira bio quirdwaréa querasia.?
Djibariraba adji dede jedeco {ibea waga eropanasidaa. 21Baribara dji
warra zaque aya basidade Egiptodebema boro cauba unupeda idji warra
ara quiraca daupésia.® 22Mawa bade Egiptodebema ne cawa beaba Moisea
adji cricha cawaara jima jaradiasidaa. Mawa idjira cricha cawaadeba
bedeabadjia idjaba ne waibaada obadjia.

23Moise cuarenta poa baside idji €berara israelera acade waida crichasia.
24Wiabarade unusia Egiptodebemaba Israeldebemada aba bié o bada. Mai
carea Moiseba Israeldebemara carebade wasia. Maine idjia Egiptodebemara
beasia Israeldebema bié o ba carea. 25Moiseba crichasia israeleriba cawadida
idjideba Acoréba Adjirdra &dra baida. Baribara ddjirdba cawadaé basfa.
26 Nuréma Moiseba unusia israelerdda umé djé panada. Adji ibiadamaréa nawa
jarasia: “jBarara abari purudebemaa! ;Caré caréa jawa djé pana?” 27Baribara
dji puo badaba Moisera ta chatapeda jarasia: “¢Caiba bara dai boroda basi?

¢Caiba bara dai cawa obarida basi? 28 ;MA sida bea quiria baca Egiptodebema

x 7:12. Genesi 42:1-3. y 7:13. Genesi 45:1-16.  z 7:14. Genesi 45:9deba aba 47:12daa.
Genesi 46:27de hebreo cartade jara baa Jacobo éberaradra 70 duanada. Baribara traduccioi
droa griego bedeade bade jara baa 75 duanada. Estebaiba griego cartadeba nébara baa.

a 7:15. Genesi 49:33. b 7:16. Warada Hamo warrara &jliara Jacobobara nédosia. Mai
éjtiara SiqueA purude basia (Genesi 33:19). Abrahaiba beuda tabaribada uria Hebroa caita
bada nédosia. (Genesi 23:15-18). Jacobora maAi uriade tabarisidaa (Genesi 50:13). Josera
Siqueine tabarisidaa (Josue 24:32). ¢ 7:19. Exodo 1:8-22. d 7:20. Bio quirawaréda
querasia. Maigaba idjaba jara baa “Acéréba idjira bio bia unusia.” e 7:21. Exodo 2:1-9.

nuena beada quirdca?” 29Maa {iriside Moisera mirii wasia/ Maibe Madiai
druade drua aibema quiraca babadjia. Madiaine bade warrada umé unusia.

30Cuarenta poa badacarea ewari aba Moisera &j{id pdasa ewaraga bade
Sinai eya caita basia. Maine bajanebema nezocada bacuru zaque uruga
niimane idjima odjasia. 31 Moiseba maA unuside cawa crichaé basfa. Mai
carea caitaara wisia biara acai carea. MaAne Acoré bedeabarada irisia.
32Acoréba idjia nawa jarasia: “MAra ba drdd naénabemariba ija panana
Acéréa. Abrahaiba, Isaba, Jacobo bida mAra ija panasidaa.” Max firiside
Moisera ne wayaaba ure nlimesia. Maiba araa acaida waya basia. 33MaZine
dadji Boroba Moisea jarasia: “NaA eyade bara mA quirapita ba béra ba
jirline jA bara éradua. 3#MAa unu baa mA purura Egipto druade bio bia
miga bada. Idjaba mAa {iri baa aduba mia sopua bedea panada. MaAi béra
mAra ze baa adjira dra bai carea. Mia bara Egiptodaa diabueya.”

Judioraba Moise igarapedada Estebaiba jarada

35Israeleraba Moisera igarasidaa. Idjia nawa jarasidaa: “;Caiba bara dai
boroda basi? ;Caiba bara dai cawa obarida basi?’” Baribara ara mai Moisera
Acoréba Egiptodaa diabuesia israelerd boroda bamaréi idjaba adjirara
mamaaba édra edamaréa. Moiseba bajanebema nezoca bacuru zaque uruga
niimane odjada aAbaadeba mawa osia. 36 Moiseba zocara ne ununaca o badeba
dadji dr6a naénabemarara Egiptodebemada €dra enesia. Pusa Purrude ne
ununacada osia bia chani carea. Idjaba cuarenta poa éjiia pdasa ewaraga
bade bida ne ununacada obadjia.k 37 Ara mai Moiseba israelerda jarasia:
“Dadji Boro Acoréba mA diabueda quirica idjideba bedeabarida aba barimaa
diabueya. Maa &berara bara purudebema baya. Idjia jarabarara ijanadua.™
38]djaba Moisera &jiia pdasa ewaraga bade jlima israelerda ume basia. Mama
Sinai eyade idjira bajanebema nezoca ume bedeasia. Bedea dadji sawa
beadida pananebemada edapeda dadji dr6a naénabemaraa jarasia.

39Baribara Moiseba jaradara dadji drda naénabemaréba ija quiriinaé
basia, atebara idjira igarasidaa. Egipto druadaa jéda wa quiria panasidaa.™
40Moise eyade baside adjiraba AaroAa jarasidaa: “JAA Moiseba dairara
Egiptodeba &dra enesia. Baribara idji siwinada cawadaéa. Mai béra dair
nocodaa edemaréa acoréda odua.” 41 Ara maida adjiraba paca zaque zaca

f7:29. Exodo 2:11-21. g 7:30. Bajdnebema nezoca. Antiguo Testamentode Acoré
odjabarade edaude bi baa “bajinebema nezoca.” Versiculo 31-34de ebuda baa Acérédra
bedea bada. h 7:32. Exodo 3:1-6. Sinai eyara idjaba Horeb abadaa. i 7:34. Exodo
3:7-10. j 7:35. Maigadeba Estebaiba jara basia israeleraba Moise igarapedada quiraca
Jesuda, Acéréneba bedeabadara sida igarasidaa. k 7:36. Exodo 7:3; 14:21-22; Numero
14:32-33. 17:37. Deuteronomio 18:15,18. Idjia jarabarada fjGnadua. MaZAra griego
bedeade icara cartade neéa. m 7:39. Egipto druadaa jéda wd quirid panasidaa. Griego
bedeade maiba idjaba jara baa: “Egiptora acoréda épé quiria panesidaa.” n 7:40. Exodo
32:1.

bada osidaa. MaigAa animarada babue diasidaa. MaAne adji jawaba opedada
carea basrida ewarida osidaa.’ 42Max carea Acdréba adjirdra igarapeda
dewara acoréda idu épébisia. MaAne adjirdba bajane unubadaraa bia bedea
panesidaa. Mainebemada Acoréneba bedeabadara cartade nawa bA baa:
Israelerd, bara cuarenta poa €jlia poasa ewaraga bade duanasidade
¢(animariada mAa babue diabadjidaca?
43 |Mawaéa! Atebara dcoré Moloc abada wua deda jira edebadjidaa
Maira ara badji jawaba osidaa adjia bia bedeadi carea. Maa carea
mAa barara Babilonia drua wagaa jaretaya.?

Estebaiba Acoré de dromanebema jarada

44Fjiia pddsa ewaraga bade dadji drodenabemariba Acoré wua deda
eronibadjidaa. MaX wua deba cawabisia Acéréra adjird ume bada.
Acoréba Moisea wua dera obisia idjia unubida quirica. 45Mawanacarea
adjideba yopedadaraba wua dera eropanasidaa. Josue adji boro baside
wua dera naA druadaa enesidaa. MaA ewaride dewara puru nai druade
beada Acéréba dadji drédenabemara quirapita dya jarecuasia. Mawa
naX druara jiima jarisidaa.? Acéré wua dera Davi ewaride wadibida
nai druade basia. 46 Jacobo Acréba Davira bia unusia. Daviba Acéréa
iwidisia idji itea de biada oi carea.” 47Maa dera idji warra Salomoiba
osia.® 48Baribara Acoré dji Dromaara bara jawaba oda dede bacaa.
Acoréneba bedeabariba cartade nawa basia:

Baraba ¢caré deda ma itea odi? ;Sdma mAra Anatibidi?
50 ;MAa ara mAdji jawaba ne jiimada osiéca?*

Judioraba Acéré ijanaca Estebaiba jarada

51{Bardra cAwAra zarea tabeaa! jSodeba ijanacaal* Acoré bedeara iri
quiridnacaa. Acoré Jaureba jara bara bardba ewariza igarabadaa. Ara badji
dré3enabemard quirdca panaa. 52Adjirdba Acoréneba bedeabadarida bié odi
carea jiima &pésidaa. Eberd Jipa Ba zei jarapedadara sida beabadjidaa.” Ara
maX quirdca bardba maiga Eberd Jipa Bara jidadapeda beasidaa. 53 Acoréba
idji leyra bajanebema nezocaraneba baraa diadamina jbaraba ija odacaa!-

54MaA bedea firisidade judiora bororara EstebaA ume bio quiriibadaba
adji quidara carraabisidaa. 55Mawa duanane Estebaira Acoré Jauredeba

0 7:41. Exodo 32:2-6. p 7:42-43. Amos 5:25-27. q 7:45. Josue 21:43-45. r 7:46. 2
Samuel 7:1-16. s 7:47. 2 Cronica 3:1-2.  t 7:49-50. Isafa 66:1-2. Estebaiba jara baa Acoré
de dromanebemada bié jarada carea bedea neé bada. Davibara de dromada obi quiria
basia Acoré itea. Eberarabara Acoréra dede eda wagaya panaa. u 7:51. Sodeba ijanacaa.
Griego bedeade “so wéégoé tabea” bA baa. v 7:52. Isaia 53:11; Jeremia 23:5; 33:15.

basia. Bajanaa acabarade Acoré quirawaréa dorrodorroada idjaba Jesura
Acoré jawa araare niimada unusia. 56 MaZine Estebaiba niwa jarasia:

—ijAcadadua! jMAa bajara ewa niimada unu baa! {NaA Djara Edadara
Acoré jawa araare niimada unu baa!-*

57Maa firisidade adjirara dji cabaya bia duanenapeda adji cawarara
jawaba jliatrasidaa. Maine jimaraba Estebaira orra edasidaa. 58 Puru aya
ededapeda mogaraba tabari jidasidaa. Idji nadra bié jarapedadaba adjia
ArA jAbadara éranapeda ciidra caita bacuasidaa wagamaréa. Maa clidrara
Saulo abadjidaa.

59Mbgaraba tabari eropanane Estebaiba Acoréa nawa iwidisia:

—MA Boro Jesu, mA jaurera edadua.—

60MaAbe chirdborode cobepeda jigua jarasia:

—MaA Boro, naAga €berarara bedeade baradua nai cadjirua o pana carea.—

Mawa bedeapeda jaidasia.
8 1-2MaZbe Acara Acoré waya beaba Estebaira tabarisidaa. Idji carea

jiabi baga duanesia. MaAne Estebai beapedadara Sauloba bia unusia.

Jesu ija bea mirii wapedada

Mai ewaride &beririba Jerusaleine Jesu ija beara bio bié o panesidaa.
Maa carea Jesu ija beara jiima Judea druadaa idjaba Samaria druadaa
mirii wasidaa. Jesuba diabuedaradra JerusaleAne panesidaa. 3MaAine
Sauloba Jesu ija beara bié obadjia waa fjaranamaréa. Deza wipeda
umagquirara, wérara sida jidacuapeda preso babadamaa errebari edebadjia.

Pelipe Samaria druadaa wana

4Baribara JerusaleAneba mir{i wapedadaba adji wabadaza bedea bia
Jesucritodebemada jarabadjidaa. 5Pelipera Samaria druade puru abaadaa
wisia.* Mama jaradiabadjia Jesura Acéréba &dra edabari diai jaradada.
6Pelipeba jara bada firisidade idjaba ne ununaca o bada unusidade
jlimaraba quiracuita {iri duanabadjidaa. 7 Zocara éberara jai bara beada
biacuasidaa. Maa jairara adji cacuadebemada bia édracuabadjidaa. Idjaba
zocira baradra beada, jirii bié bea sida biacuabadjidaa. 8Mai carea mai
purudebemarara bio basrida duanasidaa.

9Jaibana SimoA abadada mama basia. Ara idjida dji dromada crichabida
bérd Samariadebemarara ciirfiga erobasia.” 101djia jarabarara €berara dji
edaara beaba, dji dromaara bea bida quiracuita {iribadjidaa. Jimaraba
jarabadjidaa idjira Ac6ré Abaa Droma abadada. 11 Eberdraba mai
jaibanara bio épé panasidaa idjia o badeba dara ciirliga erobada béra.

w 7:56. Estebaiba mai bedeadeba jarasia Jesura Acéréda. Marco 14:62. x 8:5. Hecho
6:5. 'y 8:9. Griego bedeade maa versiculoba idjaba jara baa: “Mai SimoAba o ba carea
Samariadebemaraba bio cawa crichadaé basia. MaAne ara idjida dji dromada jarabadjia.”

12Baribara Pelipeba bedea bia Jesucritodebemada idjaba Acoréba idji
éberara bia pe erobadebemada adjiraa jaradia babadjia. MaAne zocara
umaquiraraba, wérara bida ijanapeda borocuesidaa. 13SimoA bida ijasia.
MaAibe borocuepeda Pelipe ume nibade wasia. Pelipeba ne ununaca
waibaa o bada SimoAba unubarade cawa crichaé besia.

14MaZine Jesuba diabuedara JerusaleAne beaba {irisidaa Samariadebemaraba
Acoré bedeara ijasidada. Mai carea Pedroda Juai sida adjirimaa diabuesidaa.
15 Jiiénapeda Acoréa iwidisidaa adjirdba Acoré Jaureda edadamaréa. 16 Mawa
osidaa Acoré Jaurera wadibida maX djabardmaa zeé bada béra. Ababe dadji
Boro Jesu trineba borocuesidaa. 17 Pedroba JuaA bida Acéréa iwidibadade adji
jawara djabara Ar basidaa. Ara maida Acéré Jaurera edasidaa.

18MaAne SimoAba unusia Jesuba diabuedaraba adji jawa djabara AraA
babadade djabardba Acéré Jaurera edasidada. Mai unuside ddjia parata
diayada asia abari quiraca poya oi carea. 19Nawa jarasia:

~JaA abaada mAia diadadua, mZia bida mi jawa baridua Ari babarade
Acoré Jaure edamaréa.—

20Baribara Pedroba jarasia:

—:Mawdra baa cricha baca Acoréba bari dia bara nédobadada? jBadiji
parata ume taba uruadaa wadua! 21Ba sora Acdré quirdpita jipaé ba béra
naA trajura daird ume ocara baa. 22Mai cricha cadjiruara igaradua. Acoréa
quird djuburiada iwididua. Aibérd maa cricha cadjirua ba sode bara idjia
quiridoaisicada. 28M2Za unu baa bara daiba o pana carea bio sobié bada.
Cadjiruaba bara preso erobaa.—

24MaAne SimoAiba jarasia:

—MA carea dadjira Boroa iwididadua baraba jarapedadara
mawaramareéd.—

25Pedroba Juai bida bedea dadjira Boro Jesudebemada jaradapeda
JerusaleAinaa jéda wasidaa. Wabadade Samaria druade zocara puru beade
maA bedea biara jara wasidaa.

Pelipe Etiopiadebema ume bedeada

26 Mawanacarea dadji Boro nezoca bajanebemada aba Pelipemaa
zepeda nawa jarasia:

—iPiradradua! Jerusaleineba Gaza purudaa wabada odaa wadua.— (Mai
ora €jlia pdasa ewaraga bade wa baa.)*

27 Ara maida Pelipera wésia. Ode nine €bera Etiopia druadebemada
unusia. MaA €berara Etiopiadebema boro nezoca droma basia.® Dji

z 8:26. Mad ora &iid podsa ewaraga bade wd baa. Griego bedeade maira ebuda baéa.
Aibéra jara basicada “MaxX ode nai ewaride winacaa” wa “Gaza puru drdane éberarara
beadacaa.” a 8:27. Nezoca droma. Capiiria bedeade bA baa “eunuco.” Maiba jara baa
idjira carata ja basida wéra nezoca béra.

Selecciones del Antiguo Testamento y el Nuevo Testamento en Embera del norte, 1a ed., © 2012, Wycliffe Bible Translators, Inc.



649 HECHO 8, 9

borora wéra basia.® Mai nezocaba dji boro paratara jiima wagabadjia.
Idjira JerusaleAnaa wa basia Acoréa bia bedeai carea. 281dji druadaa jéda
wibarade idji carretade Acdréneba bedeabari Isafa cartada aca chiimasia.

29Mawa bade Acoré Jaureba Pelipea jarasia: “Jari ba carreta caita
nibade wadua.” 30 Ara maAda araa pira wapeda {irisia dji nezocaba Isaia
cartada jigua le chiimada. MaAne Pelipeba iwidisia:

—iBaa le bara cawa baca?-

311djia panusia:

—Ni abaaba jaradiaébara mAia ¢sawa cawai?—

Maine idjia Pelipea jarasia badopeda idji caita chiimemaréa. 321djia
Acoré Bedeade le badara naiga basia:

Oveja beabadamaa edebada quiraca idjira beade edesidaa.
Dji cara tabarima bade oveja chupea babari quiraca chupea besia.
33 Idji carea ipidadapeda jipa cawa odaé basia. Beapedada béra ;caiba
idji warraranebemada poya nébarai?®

34MaAibe Etiopiadebema nezoca dromaba Pelipea iwidisia:

—Acoréneba bedeabariba nama ¢caidebemada basi? ;Ara idjidebemada
basica wa dewaradebemada basi? MA djuburia jaradua.—

35Ara maida Pelipeba maAi bedeadeba bedea bia Jesudebemada jaradia besia.
36Mawa panane baido bama jii€ne wasidaa. MaAne nezoca dromaba jarasia:

—Acadua. Nama baidoda baa. Mira ¢borocueié baca?—

[37Pelipeba jarasia:

—Bna Jesura Acéré Warrada wardda sodeba 1ja babara, borocueida baa.—

MaAine nezoca dromaba panusia:

—-MAia warada ija baa Jesucritora Acéré Warrada.—]4

38 Ara maida idji carretara niimebisia. Adji umena doedaa wanapeda
Pelipeba idjira borocuesia. 39Drua zebadade dadjira Boro Jaureba
Pelipera dya edesia. Nezoca dromaba idjira waa unué basfa, baribara ode
basrida wasia. 40MaAne Pelipera Azoto purude odjasia. Maibe puruza
bedea bia Jesudebemada jara wasia aba Cesarea purude ji€baradaa.®

Sauloba Jesu ijana

1-2MaAi ewaride Sauloba wadibida dadjira Boro 1ja beara quenai carea

waraga babadjia. Sacerdote dji droma bamaa wéapeda iwidisia cartada
bacua diamaréa. Maa cartara Damasco purude judiora dji jarebada deza edeida
cricha basia. Cartade bA basia adjira taéna Jesu Ode nina umaquirarada, wérara

b 8:27. Dji borora wérd basia. 1djira “adji Candace” abadjidaa. ¢ 8:33. Isaia 53:7-8.

d 8:37. Griego bedeade zocira cartade mai versiculora neéa. e 8:40. Mai Azoto purura
Antiguo Testamentode “Asdo” bA baa. Pilisteora puru basfa. 1 Samuel 5:1-6. Pelipera
Azotodeba Cesarea purudaa wai carea noventa kilémetro jirtiba waida basia Mediterraneo
pusa icawa.

Selecciones del Antiguo Testamento y el Nuevo Testamento en Embera del norte, 1a ed., © 2012, Wycliffe Bible Translators, Inc.



HECHO 9 650

sida jidapeda JerusaleAnaa jlima edeida bada. 3MaA cartara edapeda wasia.
Ode nine Damasco caita jiiébarade cawaéne bajaneba uruada jira téfisia.
4MaAba Saulora egode baebisia. MaAne bedeada {irisia. MaA bedeaba jarasia:

—Saulo, Saulo, ;caré ciréd mara bié oi carea épé ba?-

5MaAine Sauloba iwidisia:

—MA boro, ¢bara cai?-

Dji bedeaba panusia:

~MZra Jesua. Baa bié oi carea &pé bara mAia. Ara baduba puabaraa
climia ArA tagabara quirdca.f 6 JaAbe piradrapeda Damasco purudaa
wadua. Jama abaaba jaraya baa caréda oida bada.—

7Saulo ume wébadara bio dauperasidaa. Adjirdba bedeara {irisidamina ni
abaada ununaé basfa. 8Saulora egode tabapeda piradrasia, baribara dau ogabarade
poya unué basfa. Maibe idji ume wibadaba idji jawade jidadapeda Damascodaa
edesidaa. 9Mama idjia ewari {ibea unué basia, ne coé basia, idjaba baido doé basia.

10Damascode ébera Anania abadada basia. Mai Ananiaba Jesucritora 1ja
basia." Caimocara quiréca idjia unusia dadjira Boroba nawa jarabarada:

—jAnania!-

Idjia panusia:

—MAra nama baa, mA Boro.—

11Dadjira Boroba jarasia:

—Piradrapeda Juda dedaa wadua. MaA dera O Jipa Ba abadade baa. Jii€sira
jaradua baa ébera Saulo Tarsodebemada acade ze bada. Ara nawena idjia
Acéréa iwidi baa. 121djia ciimocara quirdca unusia umaquird Anania abadada
idjimaa zepeda idji ArA jawa babarada idji dauba wayacusa unumaréa.—

13MaAne Ananiaba jarasia:

—MA Boro, mAa jai éberanebemada {iri baa. Zocaraba jarabadaa
JerusaleXne idjia ba &berarara bio bié o bada. 14Mai awara sacerdote
borora trineba nai purudaa ze baa ba 7ja beara jlima jida edei carea.—

15Baribara dadji Boroba jarasia:

~Wiadua. MAa idjira edasia minebemada judiordéa, adjira bororaa,
idjaba israeleraa bida bedeamaréa. 16 MAa idjia cawabiya sawa bia miga
baida bada mAnebemada bedeai carea.—

17 Ara maAda Ananiara Saulo bamaa wasia. Dji dede eda wapeda idji
jawara Saulo ArA bapeda jarasia:

-Djaba Saulo, dadji Boro Jesu bama ode odjadaba mAira zebisia
wayacusa ba dauba unumaréa idjaba Acéré Jauredeba bemaréa.—

f 9:5. Ara baduba puabaraa ciimia Ard tagabara quirdca. Griego bedeade zocara cartade
maira neéa. g 9:6. Acara versioine versiculo 6 nocoare naigada bi baa: “MaZbe ne
wayaaba cacua ure niimada Sauloba jarasia: MaA Boro, baa ;caréda quiria ba maa oida?
MaZine Dadji Boroba jarasia.” Baribara maigara griego bedeade neéa. h 9:10. Maiga
Ananiara naA capitulo 9de, capitulo 22de bida odja baa. Capitulo 5de dewara
Ananfanebemada bA baa. Idjaba capitulo 23de dewara Ananifanebemada bA baa.

18 Ara maAda Saulo daudeba beda e quirdca beada jurrusia. Maine wayacusa
unu besia. Maibe piradrapeda borocuesia. 19Maibebara ne copeda cacua
Abaasia.

Saulo Damasco purude bada

Saulora Damascode Jesu ija bea ume darasia. 20MaAine judiora dji
jarebada deza idjia jaradia besia Jesura wardda Acoré Warrada. 21 Jiima
maA diribadaba cawa crichadaé basfa. Adjirdba nawa iwidi duanasidaa:

—¢Naigaéca Jerusaleine Jesu ija beara jobi quiria badara? ;Nama ze
baéca adjirara sacerdote bororidmaa preso edei carea?—

22Baribara Sauloba ewariza ebudaara cawabibadjia Jesura warada
Acoréba &dra edabari diai jaradada. Maiba Damascodebema judiordba
cawa crichadaé panesidaa.

Saulo miri wana

23Ewari zocara badacarea judiora Damascodebemara Saulo beadi
carea bedea ausidaa. 24MaA carea asa, diamasi bida dji purude eda
wabadama jAa panasidaa. Baribara adjia cricha panara Sauloba cawasia.
25MaAi béra diamasi Jesu ija beaba Saulora é waibaade badapeda dji
puru mogaraba audu jlira ca badeba udaa puru dajada arabari basidaa.

Saulo JerusaleAnaa wéina

26Saulo jéda JerusaleAnaa waside Jesu Tja bea ume be quiria basia! Baribara
idjira waya panasidaa. Adjiriba fjanaé panasidaa idjia warida Jesura fja
bada. 27Baribara Bernabeba Saulora edesia Jesuba diabuedardmaa. Maibe
idjia nébarasia sawa Sauloba dadji Borora ode unusida, dadji Borora idji
ume bedeadada, idjaba sawa Sauloba Damascode Jesudebemada ne wayaa
neé bedeabadjida. 28Mawa Saulora 4djird ume besia. Maine Jerusaleine
Jesudebemada ne wayaa neé bedea nibabadjia. 29Judiora dji griego bedeade
bedeabadara ume Jesudebemada bedeabadjia baribara idjira bea quiria panasidaa.
30Djabardba mai cawasidade Saulora Cesarea purudaa edesidaa. Mamaaba idji
puru Tarsodaa diabuesidaa.

31Mawanacarea Judea druade, Galilea druade, Samaria druade bida
djabardra necai duanasidaa. Acoré Jauredeba biara ijasidaa, dadjird Boro
waya pananeba nibasidaa idjaba Acéré Jaure abradeba yd wisidaa.

Ebera Enea abada biada

32Mai ewaride Pedrora Acoré &berdra aca nibabadjia. Ewari aba Lida
purude beada acade wasia. 33Mama €bera Enea abadada unusia. Mai
éberara baradra ba béra ocho poa cadade basia. 34MaAne Pedroba jarasia:

i 9:26. Saulora JerusaleAnaa jéda wai naéna poa (ibea dérasia. Galata 1:17-19.

—-Enea, Jesucritoba bara biabisia. jPiradradua! Ba cadara bedadua.—

jlimaraba dji biadara unusidaa. MaA carea dadjira Borora ijasidaa.

Dorca Arébada

36 MaAi ewaride Jesu Tja ba wéra Tabita abadada Jope purude basia.
Griego bedeade idji trira Dorca abadjidaa. Mai djabawéraba ne biada o
babadjia. Ne neé quedeara bio carebabadjia. 37 Ewari aba Dorcara cacua
bié bepeda jaidasia. Maibe idjira sagadapeda Ataarebema dejine urraju
basidaa. 38 Jope purura Lida caita basia. Jesu ija beaba firisidaa Pedrora
Lidade bada. Maai carea éberada umé idjimaa diabuesidaa nawa bedea
djuburiadamaréa: “Daimaa isabe zedua.”

39 Ara maAda Pedrora adji ume wasia. Jiiésidade idjira dji béwara
bamaa edesidaa. Mama jiima pédra wérdrida jid duanasidaa. Adjia
Pedroa Dorcaba wua cajudada acabisidaa. 490Maine Pedroba jimarada
dajadaa wabisia. Chirdborode cobepeda Acoréa iwidisia Dorca
Arébabimareéa. Iwidipeda dji béwaramaa acabarade jarasia:

-Tabita, jpiradradua!-

Ara maAida idjira dau ogasia. Pedro unubarade Ata chiimesia. 41 Pedroba
idjira jawade jidapeda Ata nimebisia. Maibe djabarara, pédra wérara sida
trAcuapeda Dorca Arébadada acabisia. 42Jiima Jope purude mainebemada
cawasidaa. Mawa zocaraba dadjira Borora ijasidaa. 43Maibe Pedrora Jopede
darasia ébera SimoA abadama. MaA SimoAba animara eda biya obadjia.

Bajanebema nezocaba Cornelioa bedeada

10 1Cesarea purude Cornelioda basia. Idjira Italia druadebema
sordaora boro basfa. 2MaAi Corneliora idji €berara sida jiima
jipa beasia. Acéréra waya panasidaa. Cornelioba judiora carebai carea
paratada waibaa diabadjia idjaba Acéréa iwidi babadjia. 3Ewari aba
quewara Amadau Ataeda Cornelioba cdimocara quirdca bajanebema

nezocada idjimaa zebarada ebuda unusia. Maiba jarasia:

—iCornelio!-

4Cornelioba bajanebema nezocara bio acapeda ne wayaaba iwidisia:

—:Caré, mA boro?-

MaAine bajanebema nezocaba jarasia:

—Baa Acdréa iwidi bara, ne neé quedea careba ba sida idjia bia unu
baa idjia ne babue diabara quiraca. 5MaAi béra Jope purudaa €berarada
diabuedua SimoA Pedro abada jarade wanamaréa. 6Idjira pusa icawa
dewarabema Simoa dji animaré e biya obari dede baa.—*

j 9:36. Tabita, Dorca. Maigara triba jara panaa “begui.” k 10:6. Griego bedeade Acara
cartade naa sida bA baa: “Mai SimoA Pedroba bAa jaraya sawa oida bada.”

7Bajanebema nezocara idji ume bedea bapeda wasia. Wanacarea
Cornelioba idji nezocada umé idjaba sordaoda aba trisia. Mai sordaoba
Corneliora carebabadjia idjaba Acéréra waya basia. 8Cornelioba ununara
adjia jiima nébarapeda Jopedaa diabuesia.

Pedroba caimocara quiraca ununa

9Nuréma adji ode ninane umatipa babodode Jope puru caita ji€bada basia.
Maimisa Pedrora Ataarebema dejine Acoréa iwidide wisia. 10-11 Jarra niima béra
ne co quiria basia. Ne dju panamisa Pedroba caimocara quiradca unusia bajara
ewabarada. Bajaneba boroba waibaa quirdca bada edaa zebarada unusia. Mai
borobara iquidaza jAcaraba jA basia. 12Borobade eda quiratanoa animara jirt
quimaré beada, 4dji jane wabadada, ibana sida beasia. (Acara animarara judiordba
codacara panasidaa.) 13Mawa bade Pedroba bedeada tirisia. Mai bedeaba jarasia:

—Pedro, piradradua. Beapeda codua.—

14Baribara Pedroba jarasia:

—MAa coéa, mi Boro. Daiba codacara panada wa ba quirdpita mititia
bada mAa cocaa.-!

15Dji bedeaba wayacusa jarasia:

—Baraba codamaréa Acoréba bia badara mititia baada aradua.—™

16Mawa bedeabarada Pedroba barima {ibea {irisia. MaAbe borobara
wayacusa bajdnaa wisia. 17MaA ununa carea Pedroba abeda cawa crichaé
besia. Wadibida maigaba caré jara bada cricha bamisa Cornelioba
diabuedaraba SimoA dera iwidi wanapeda dji eda wabadama jiiésidaa.
18 Adjiraba jigua iwidisidaa SimoA Pedro abadara mai dede ba cawaya.

19Pedroba ununara wadi cricha bade Acéré Jaureba idjia jarasia:
“Eberara {ibea panaba bara jara panaa. 20Piradrapeda dudaa wadua. Adji
ume wiida bié cricharddua. MAa adjira zebisia.”

21 Ara maida Pedrora edaa wasia Cornelioba diabuedaramaa. Idjia jarasia:

—-Baraba mAdra jara panaa. (Caréma ze pana?-

22 Adjirdba panusidaa:

—Daira sordaora boro Cornelioba diabuesia. Idjira ébera jipa baa idjaba
Acoréra waya baa. Jiima judioraba idjidebemada bia cricha panaa. Acoré
nezoca bajanebemaba idjia bara idji dedaa tribisia ba bedea {iri carea.—

23MaAibe Pedroba dede eda wabisia. MaA diamasi Pedro ume
panesidaa. Nuréma Pedrora pirabaripeda adjira ume wasia. Idjaba Acara
djabara Jopedebemada adjira ume wasidaa.

Pedro Cornelio ume bedeada

24MaAi nuréma Cesareade jiiésidaa. Cornelioba idji éberarada, idji dji
biara sida abaa trina béra idji dede jAa panasidaa. 25Pedro dji de caita

110:14. Levitico 11:1-32. m 10:15. Marco 7:13-19.

jli€side Cornelioba araa audiabaride wasia. Pedro quirdpita egode barru
cobepeda bia bedeasia. 26 Baribara piradramaréa Pedroba nawa jarasia:

—iPiradradua! MAira éberada jawa baa.—

27Pedrora Cornelio ume bedea bada eda wéasia. Mama éberara zocara
duanada unusia. 28MaAibe Pedroba jarasia:

—Biariba cawa panaa dai judiorira judiordé ume nibacara panada
idjaba judioraé dede eda wicara panada. Baribara Acéréba mia cawabisia
ni abaada jaraié bada Acoré quirdpita bié bada wa idji quirdpita mititia
bada. 29Mai béra mi nama zemaréa jarade wisidade ara maida ne jaraé
zesia. JAAbe mAa cawa quiria baa caré caréa mAra trisidada.—

30MaAne Cornelioba jarasia:

—Ewari quimaré baa ara nai horaca mAa ne codaca ewarida o basia.
Quewara Amadau Ataeda Acoréa iwidi bade &berdda mA quirdpita niimada
unusia. Idjia cacuade ji bara dorrodorroa basia. 31MaZ éberdba mAa jarasia:
“Cornelio, baa iwidi badara Acoréba bia firisia. Idjia quirddoaé baa baa ne neé
quedeara carebabarida. 32MaAibe éberarada Jopedaa diabuedua SimoA Pedro
abadada jarade wanamaréa. Idjira pusa icawa dewarabema SimoA dji animara
e biya obari dede baa. Mai SimoaA Pedrora jiiésira idjia bAa bedeaya.”™

33 Ara maida mAa bara jarabisia. Bio bia baa bara namaa zeda béra.
Nawena jiima dairdra nama Acoré quirdpita duanaa dadjird Boroba bia
jarabi bada {irini carea.-°

34MaAne Pedroba jarasia:

—Arabara mia cawabaraa wardda Acoréba ni abaada quird awara ocada?

35 Atebara puruzabema idji wayaaba jipa o beada bia unubaria. 36 Acéréba bedea
bia Jesucritodeba idji ume ibiadidebemada israelerda diabuesia. Mai Jesucritora
jlimara Boroa. 37Baraba cawa panaa jiima judiora druade Jesudebemada
nébarabadada. Naara Galileade Juaiba jaradia basia éberara borocuedamaréa.
38Mai ewaride Acdréba idji Jaureda, idji Abaa sida Jesu Nazaredebemaa diasia.?
Acoréra idji ume ba béra Jesuba ne biada o nibasia idjaba &berara diauruba bié
erobara jlima biabibadjia. 39Judiora druade, Jerusalei purude bida Jesuba odara
daiba jlima unusidaa. Idjia ne biada odamina judioraba crude cachi beasidaa.

40 Ara mai Jesuda Acoréba ewari fibeade Arébabipeda Acaraa unubisia.

41 Acoréba jiimarda unubié basfa baribara dairda unubisia maA carea edada
béra. Idji Arébadacarea dairara idji ume ne cosidaa idjaba baido dosidaa.

42 Jesuba dairdra diabuesia jiima &beraraa nawa jaradamaréa: Acoréba idjira
basia zocai beara, beupedada sida jipa cawa omaréa. 43 Jiima Acdréneba
bedeabadaraba mainebemada bedeasidaa. Adjirdba cawabisidaa bariduaba
Jesuda ijaibara, maA &beraba cadjirua o badara Acoréba idjideba quirddoaida.—

n 10:32. Mad Simod Pedro jiiésira idjia bdia bedeaya. MaAira griego bedeade Acara
cartade neéa. o 10:33. Dadjird Boro. Griego bedeade Acara cartade “Acoré” bi baa.
p 10:34. Deuteronomio 10:16-17. q 10:38. Luca 3:2-22.

Acoré Jaure judioriaémaa zeda

44Pedro wadibida bedea bade jiima idji {iri duanamaa Acéré Jaureda
zesia. 45-46Maine dewara bedeade bedea duanesidaa idjaba Acoréa bia
bedea duanesidaa. Judiora Jesu ija bea Pedro ume zepedadaba mai
{irisidade cawa crichadaé basia Acoréba idji Jaureda judiordéa bida diada
béra. 47 MaAne Pedroba jarasia:

—NaZga &berdraba Acoré Jaurera edasidaa dadjirdba edapedada
quirica. ¢Adjirira borocuedié panaca?-

48 MaAibe Pedroba adjirara Jesucrito trineba borocuebisia. Mawéanacarea
adjiraba bedea djuburiasidaa idjira adjira ume dara bamaréa.

Pedroba djabara JerusaleAnebemaraa bedeada

1 1 1Mawanacarea Jesuba diabuedaraba, dewara djabara Judea druade bea
bida tirisidaa judiordéba Acoré bedeara fjasidada. 2Mai carea Pedro

JerusaleAnaa wiside Acara djabara judiordba idjira bié jarasidaa. 3Nawa jarasidaa:

—;Caré caréa bara judioradé dede eda wipeda adji ume ne co basi?—

4MaAne Pedroba idji mawéanada adjiraa jiima nébarasia.

5-Jope purude baside mia Acdréa iwidi basia. MaAne cdimocara quirdca
boroba waibaa quiraca bada unusia. MaAra iquidaza jAicaraba jA bada
bajaneba edaa zepeda mAma jliésia. 6 MAa bio acasia caréda eda ba cawaya.
MaAine daupébada animarada, méabema animarada, adji jane wabadada,
ibana bea sida unusia. 7Mawa bade bedeada firisia. Mai bedeaba mAia
jarasia: “Pedro, piradradua. Beapeda codua.” 8Baribara mAa jarasia:
“MAa coéa, mA Boro. Dairdba cocara panada wa ba quirdpita mititia bada
mAa cocaa.” 9Maine bajidneba bedeaba mAa jarasia: “Bariba codamaréa
Acéréba bia badara mititia baada arddua.” 10Mawa bedeabarada mia
barima tibea {irisia. MaAbe borobara wayacusa bajanaa wasia.

11Mawa bade &berdda tibea mA ba dede jiiésidaa. Adji boroba Cesarea
purudeba mimaa diabuesia. 12Acéré Jaureba mira adji ume bié crichaé
wabisia. Cesareade jii€napeda dairara adji boro dede edaa wasidaa. Nax sei
djabarada mA ume panasidaa. 13MaA €beraba daia nébarasia bajanebema
nezocada idji dede niimada unusida. MaAgaba idjia jarasia: “Jope purudaa
éberarada diabuedua SimoA Pedro abadada jarade wanamaréa. 141djia
jaraya sawabara Acoréba bara, ba dedebemari sida &dra edaida.”

15MZia mainebema bedea niimane Acoré Jaurera adjirdimaa zesia
dadjiramaa naara zeda quiraca.” 16MaAne dadjird Boroba jaradara mia
quirdnebasia: “Warada Juaiba éberarara baidoba borocuesia, baribara
Acoréba barda idji Jaureda diaya.”® 17 Dadji Boro Jesucritoda ija pana

r 11:15. Hecho 2:1-4. s 11:16. Acéréba bdrda idji Jaureda diaya. Griego bedeade nawa bi
baa: “Acdréba barara idji Jaureba borocueya.” Luca 3:16.

béréd Acoréba dadjiraa idji Jaureda diasia. Idji Jaureda adjirda bida diada
béra ;mia sawi idjia odadebemada bié jarai?-

18 JerusaleAnebema djabariba max firisidade waa bié jaradaé basia,
atebara Acéréa nawa bia bedeasidaa:

—iWiarada Acoréba judiorié sida carebasia adji cadjiruara
igaradapeda idjimaa zedamaréa! Mawa ewariza idji ume zocai
panania!-

Djabara Antioquia purudebema

19Estebai beapedadacarea ébeririba Jesu ija bea bié odi carea
épésidaa. MaAi béra zocara djabarara JerusaleAneba mirii wabarasidaa.
Acarara Penicia druadaa, Chipre morrodaa idjaba Antioquia purudaa
bida wisidaa. Adji wabadaza bedea Jesudebemada ababe judiorda
jarabadjidaa. 20Mawa panane Acara Jesu ija bea Chipredebemada,
Cirene purudebema sida Antioquiade bade wasidaa. MaAgaraba
griegoraa bida bedea bia dadji Boro Jesudebemada jara panesidaa.
21Dadji Boroba idji abaadeba adjirara carebasia. Maiba adjia jara
panara zociraba ijasidaa. Adjia naéna épé pananada igaradapeda
dadjira Borora ijasidaa.

22Djabara JerusaleAinebemaba maAi cawasidade Bernabeda
Antioquiadaa diabuesidaa. 23-24MaAi Bernabera ébera jipa basia.
Jesura bio 1jd basia; Acoré Jauredeba basia. Bernabe Antioquiade
jlieside unusia Acoréba idji biadeba djabardra careba bada. Mai carea
idjira bio basridasia. MaAne idjia jiimaraa jarabadjia dadji Borora
sodeba warada épénamaréa. Mawa bade zocaraba dadjira Borora
fjasidaa.

25Mawanacarea Bernabera Tarso purudaa Saulo jarade wasia. Unupeda
Antioquiadaa edesia. 26Mama djabard ume poa aba dji jarebadjidaa. Adjia
zocara éberaraa Jesucritodebemada jaradiabadjidaa. Mai Antioquiade
éberaraba Jesu 1ja beara “cristiano” abadjidaa. Mamabara maa trira naara
odjasia.

27MaA ewaride Acoréneba bedeabadardda JerusaleAneba Antioquiadaa
wisidaa. 28 Aba Agabo abadada Ata niimepeda Acéré Jauredeba jarasia
Romanebema boro baside.* 22Maa carea Jesu 1ja bea Antioquiade
duanara bedea ausidaa paratada djabara Judea druade bea itea diabuedi
carea. Adjiza poya diabada quirdca diadiada asidaa. 30MaA parata
jara pepedadacarea Bernabeda Saulo sida edasidaa djabara bororamaa
ededamaréa.

t 11:28. Mai Claudiora Romanebema boro basia poa 41neba aba 54daa. Poa 46de Judea
druade jarrabada dji cabaya zesia.

Pedro preso badada cawaéne édrada

1 2 1MaA ewaride dewara Herodeda jiima judiora druadebema boroda
besia.* Mai Herodeba djabarida Acara jidabipeda bié obisia.

2Juai djaba Santiagoda necoba beabisia.” 3Herodeba unusia judiorara
maA carea basridasidada. MaA béra Pedro sida jidabisia. Mawa osia pai
&sabari neé ba cobada ewaride.” 4Pedrora jidabipeda preso babisia. Maibe
sordaorada diecisei edapeda quimaré quimaré Pedrora bio wagabisia.
Herodeba cricha basia Pedrora jiimara quirapita cawa oida judiora
Egiptodeba édrapedada quiranebabada ewari jonacarea. 5Pedrora preso
babada dede jida eropanamisa djabariba Acéréa bio iwidi panasidaa idji
carebamaréa.

6Herodeba cawa oi ewari jliébodo diamasi Pedrora sordaora umé pana
ési cai basia. Carena uméba jA basia. Preso babada dede eda wabadama
dewara sordaorida niipanasidaa. 7Maw3a bade cawaéne dadjird Boro nezoca
bajanebemada Pedromaa zesia. MaAba preso babada dera eda Ana niimesia.
Bajanebema nezocaba Pedro orrode tapeda Arimatasia. MaAne jarasia:

—Isabe piradradua.—

Cawaéne Pedro jawade carena ji bara éra baesidaa. 8Maibe
bajanebema nezocaba jarasia:

—-Baa cacuade ji bara bio trajidua. Jiriine jibari sida jAdua.—

Pedroba mawa odacarea bajanebema nezocaba jarasia:

—Baa ArA jAbari sida jApeda ma caidu zedua.—

9 Ara maida Pedrora bajanebema nezoca caidu wasia, baribara
idjia adua basia bajanebema nezocaba o bara warada mawa bada.
Caimocarada cricha basia. 10Mawa bade sordaora dji edaare pana caita
waya wasidaa. Maiare dewarara caita waya wanapeda dji dajada wabada
jiorro odama jli€sidaa. Jiiébadade maa jiorro odara iduba ewa dogosia.
Ara maAida édrasidaa. Migaé wabadade bajinebema nezocara Pedro ume
badada nébasia.

11MaAbebara Pedroba cawasia warada €drasida. Idjiduba jarasia:
“Ardbara mia cawasia dadji Boroba wardda bajanebema nezocada
diabuepeda mira Herode jawaedabemada &dra basida. Judioriba bié o
quiria panananebemada warada édra basia.”

12Pedroba warada édrasida cawaside Juai Marco papa Maria dedaa wasia.
Maria dede zocdra djabardba Acoréa iwidi panada dbaa dji jare panasidaa.

u 12:1. Mai Herodera “Agripa dji nadrabema” abadaa. Ababe nai Hecho capitulo 12de
odja baa. Herode dji Droma wiuzaque basia. Judiora druadebema boro basia poa 41neba
aba 44daa. Idji warra sida Agripa tri jarabadjidaa. MaAga Agripara odja baa Hecho
25:13deba aba 26:32daa. v 12:2. Marco 10:35-40. Santiagora idjaba Jacobo abadaa.

w 12:3. Exodo 12:1-27.

13MaZine Pedroba dajadaareba tri bade nezocawéra Rode abadaba acade
wasia caiba triA ba cawaya. 14Rodeba Pedro bedeara cawasia. MaA béra
basridasia baribara eda wibadara ewaé basfa. Atebara eda pira wipeda
djabaraa jarasia Pedrora dajada bada. 15MaAine jlimaraba Rodea jarasidaa:

—Bara quiréé niimaa.—

Baribara idjia wardana asia. MaAne adjiraba jarasidaa:

—Maéteara idji bajanebema nezocada mawa baa.—*

16Mawa panane Pedroba dajadaareba mia sé trA basia. Ewasidade
adjiraba unusidaa wirdda Pedroda mawa bada. Abeda cawa crichadaé
basia. 17Baribara Pedroba jawaba jarasia chupeadamaréa. Maibe jiima
nébarasia sawabara dadji Boroba idjira preso badada édra edasida. Jiima
nébarapeda jarasia:

—-Jlima maAgara Santiagoa, waabema djabaraa bida jaradadua.—

MaAibe Pedrora mamaaba aya wasia.

18 Anadraside sordaoriba cawadaé basia Pedrora simaa wasida. Abeda
cawa crichadaé basfa idjaba ne wayasidaa. 19Herodeba idjira jarabisia,
baribara sordaoriba ununaé basia. Herodeba ddjirda maigadebemada
bio iwidipeda jlima quenabisia. Mawanacarea Herodera judiora druadeba
Cesarea purudaa wapeda mama darasia.

Herode beuda

20MaA ewaride Herodera Tirodebemara ume, SidoAnebemara ume bida
quirii basia. Baribara maigaraba cobadara Herode druade edabadjidaa.
Maa carea adjirara bedea audapeda dbaa wasidaa idji ume ibiadi carea.
Naara Blasto abadamaa wasidaa. MaA Blastora Herodeare dji droma
basia. Maine adjia jara panara Blastoa ijabidapeda idjideba Herodea
bedea djuburiasidaa ibiadi carea.

21Herodeba bada ewaride djio bia quiruda jApeda idji buguede chiimesia.
Maibe adjira quirapita bedeasia. 22Mawa bade adjiraba jigua jarabadjidaa:

—iZa bedea bara éberaéa, dtebara Acoréal-

23Baribara Herodeba Acdréa bia bedeadaduada aé basfa. Ara maine dadjira
Boro nezoca bajanebemaba idjira cacua bié basia. Maibe idjira quiba co beasia.

24MaAmisa djabardba bedea dadji Boro Jesudebemada tamaara jaradia
wasidaa.” MaAne zocaraba fjabada béra y6 wasidaa.

25Bernabeba, Saulo bida Jerusaleine parata djabara itea
diapedadacarea jéda wasidaa. Juai Marco abadada edesidaa.

x 12:15. Acara judioraba crichasidaa jiimariba ara adji bajainebema nezocada erobeada.
Maa nezocara ara dji €berd za quiraca bada crichasidaa. y 12:17. MaA Santiagora
Jesu djabaa. Santiagora idjaba Jacobo abadaa. Capiiria bedeade Santiago trira zesia
“San Jacobo” isabe jarabaradeba. Carta Santiago abadara maA Santiagoba basia.

z 12:24. Bedea dadji Boro Jesudebema. Griego bedeade bi baa “Acoré bedea.”

Acoré Jaureba Saulo, Bernabe sida trina

1 3 1Djabara Antioquia purudebema tdéna Acoréneba bedeabadada,
Critodebema jaradiabada sida beasia. Bernabeda, Sauloda, Lucio

Cirenenebemada idjaba SimoAda basia. Simoa tri iyagadara “Dji Paima”
abadjidaa. Manaea sida basia. Idjira Galilea druadebema boro Herode
ume abaa warisia.®

2Ewari aba djabaraba ne codaca ewari o panane dadjira Boroa bia
bedea panasidaa. Mawa panane Acéré Jaureba ddjiraa jarasia:

—-Bernabeda, Saulo sida mAa trisia. MaA béra adjida badadua mAia obi
bara odamaréa.—

3Adjia ne codaca ewari odapeda Acoréa iwidibadade adji jawara
Bernabe ArA, Saulo ArA bida basidaa. MaAbe adjira diabuesidaa dadjira
Boroba obi bara ode wanamaréa.

Saulo, Bernabe sida Chipre druadaa wapedada

4Adjira Acéré Jaureba diabueda béra Seleucia purudaa wisidaa.
Mamaaba barcode Chipre morrodaa wasidaa. 5Salamina purude
jliénapeda judiora dji jarebada deza Acoré bedeara jaradiasidaa. Adji
carebai carea Juai Marcoda adji ume nibasia.b

6Jiima maA morro dromane parraabadade Papo purude jiiéne
wasidaa. Mama judio Barjesu abadada unusidaa. Mai Barjesura
jdibana basia. Sewadeba jarabadjia Acoréneba bedeabarida. 7Idjira
Chipredebema boro Sergio Paulo abadama babadjia. MaA Sergio Paulora
cricha cawa basia. Ewari aba idjia Bernabera, Saulo sida tribisia Acéré
bedeada {iri quiria bada béra. 8Baribara adjia jaradia panane jaibana
Barjesuba sewaada abadjia dji boroba Acoré bedeara ijaramaréa.
(Barjesu trira griego bedeade Elima abadaa.) 9MaAne Saulora Acéré
Jauredeba basia. (Saulora idjaba Paulo abadaa.) Pauloba Elimamaa bio
aca niimepeda nawa jarasia:

10—;Bara sewaida baa! |Ba sora cadjiruaba bira baa! Diauru warra,
ibaa ne jiima jipa bada quiridcaa! ;Caré caréa ara pichia Acoré
wara bedeara sewaada a ba? 11Jaibe dai Boroba idji Abaadeba
bara cawa oya. Nawena bara dauberrea beya. Dird Amadaura unué
baya.-

Ara maAida jaibanaba towa paisosoa bada unupeda dauberrea besia.
MaAibe bedea djuburiasia bariduaba idji jawade jidadapeda careba
ededamaréa. 12Sergio Pauloba maA unuside adjia dadjira Borodebema
jaradia panara bio bia {irina béra ijasia.

a 13:1. Galilea druadebema boro Herode. Maiga Herodera Antipa tri jarabadjidaa.
b 13:5. Griego bedeade “Juai” bA baa. Idjira Bernabe éberdranebema basia. Colosa 4:10.

Pisidia druadaa wapedada

13Paulora idji ume nina sida Papo purudeba Panpilia druadaa barcode
wasidaa. Mama Pergue purude jli€sidaa. Baribara Juai Marcoba adjira
amepeda JerusaleAnaa jéda wasia.¢

14Perguedeba dewara Antioquia purudaa wasidaa. Mai Antioquiara
Pisidia druade baa. Mama Anaiibada ewaride judiora dji jarebada dede
eda winapeda chiipanesidaa. 15MaAbe dji borordba Acoré leydebemada
idjaba Acéréneba bedeabadaba bapedadadebema sida jigua lesidaa.
MaAibe abaada Paulo, Bernabe chiipanamaa nawa jarade wabisidaa:

-Djabara, baraba dai carebadi carea bedeada eropanabara, jaradadua.—

16MaAne Paulora piradrapeda jawaba jarasia jimarada
chupeadamaréa. MaAibe jarasia:

—Achiri Israeldebema idjaba judiordé Acoré waya bear3, {irinadua:
17Israel Acoréba dadji droa naénabemarida edasia. Adjird Egipto druade
aibemara quirdca panasidade Acoréba puru dromada yébisia. Maibe
idji abaaba adjirara Egipto druadebemada édra enesia.? 18 Mawanacarea
adjiraba &jiia poasa ewaraga bade bié obadara Acdréba cuarenta poa
droa basia.® 19Maibe Canaai druade Acoréba siete puru poyabipeda adji
&jlidda dadji dr6a naénabemaraa diasia. 20 Egiptodaa wapedadadeba aba
adji &jlia edabadadaa 450 poa basia.®

Mawanacarea Acoréba idji purua adji dra babadarada diabadjia aba
Acoréneba bedeabari Samuel ewaridaa.” 21 Mai ewaride adjirdba Acdréa
bedea djuburiasidaa &bera aba adjira boroda bamaréa. Max carea Acoréba
Quis warra Saulda basia.i Mai Saulora BenjamiAneba yona basia. Cuarenta
poa israelera boroda basia. 22Baribara Acoréba Saulora dya bapeda Davida
basia adjird boroda bamaréa. Davidebemada Acéréba nawa jarasia: “Mia
Jesé warra Davida bia unu baa. MAa obi quiria bara idjia jiima oya.”

23MaAbe Acoréba naéna jarada quirdca osia. Idjia Davideba
yopedadadebemada aba basia israelerd Edra Edabarida baméaréa* Mai éberara
Jesua. 24Ma] Jesu zei naéna Juaiba jiima israelerda jaradia basia adji cadjirua
igaradapeda Acorémaa zedamaréa. Mawa obadara idjia doeda borocuebadjia.
251dji beui ewari caita baside Juaiba jarasia: “Baraba mara ¢caida cricha
pana? MAra Acoréba édra edabari diai jaradaéa.! Baribara ma caidu zebarada
mA ciyabara dji dromaara baa. Idjia jiriine ji ba érdi carea mAra bia baéa.™

¢ 13:13. Mai Juai Marco jéda winara Pauloba bié unusia. Hecho 15:38. d 13:17. Exodo
1:7; 12:51. e 13:18. Droa basia. Griego bedeade Acara cartade bA baa “waga basia.”
Numero 14:34. £ 13:19. Josue 11:15-23. g 13:20. Griego bedeade maiba idjaba jara
baa: “Maibe 450 poa Acoréba idji purua adji édra babadarada diabadjia.” h 13:20. Juece
2:16-19. i13:21. 1 Samuel 8:1-9; 10:23-25. j 13:22. 1 Samuel 13:14; Salmo 89:20;

Isaia 44:28. k 13:23. 2 Samuel 7:12-16; Salmo 132:11-13,17. 113:25. Juaai 1:20.

m 13:25. Luca 3:16.

Selecciones del Antiguo Testamento y el Nuevo Testamento en Embera del norte, 1a ed., © 2012, Wycliffe Bible Translators, Inc.



661 HECHO 13

26 Achird Abrahaineba ydpedadara, judiordé Acoré waya bea,
Acéréba dadjirda mai bedea dadji édra edaidebemada diabuesia.”
27 Jerusaleinebemaba, adji borora bida Jesura dadji Edra Edabarida
cawadaé basfa. Acoréneba bedeabadaba bapedadara iniiibada ewariza
jigua lebadamina idjidebema bapedadada cawadaé basia. Atebara Jesu
beabisidade mai bedeaba jara bara warada osidaa. 28Ni caré cadjirua
odara ununaémina adjirdba Pilatoa jarasidaa beamiréa. 29 Acdré cartade
idji beadidebema bapedada jiima mawanacarea idjira crudebemada
udaa badapeda tabarisidaa. 30Baribara Acoréba idjira Arébabisia.
31Mawanacarea Jesuba idji ume Galileadeba JerusaleAnaa wapedadaraa
ara idjida barima zocara unubisia. Idi maa €beraraba idjidebemada jiima
israelerda bedea panaa.

32-33Ara mai quirdca daiba nai bedea biada jara panaa: Acoréra
dadji dr6a naénabemara ume bedea basia idjaba dadjira, adjiraneba
yopedadara ewaride maAi bedea badara jiima osia. Jesura Arébabisia
salmo umébemane bA ba quiradca.® Nawa jara baa: “Bara mA Warraa. Idi
bara mA Warraada abaraa.” 34 Acoréba Jesura beu badada Arébabisia
waa beuramaréa. Mainebemada idji cartade nawa jarasia: “MAa Davia
carebai jaradara bara ume warada oya.”? 35MaA carea dewara salmone
naida jara baa: “M3, ba nezoca jipa bara baa idu berawabiéa.”” 36 Davi
zocai baside Acoréba idjideba osia idjia quiria bada quirdca. Maibe
Davira jaidapeda tabarisidaa idji drodenabemara tabaripedadama. Maine
idjira berawasia. 37Baribara Acoréba Arébabidara berawaé basia.

38-39MaA béra djabara, naigada cawadadua: baraba cadjirua obadara
Acoréba Jesudeba quirddoaya. Moise ley ijd o pana carea Acoréba barara
jipa panaana acaa. Baribara jiima Jesu ijabadara Acéréba jipa panaana
abaria. MaAdra birda jara panaa. 40Quiricuita beadadua Acoréneba
bedeabadaba bapedadada barda ume mawaramaréa. Nawa basidaa:

41 Acoréba jara ba igara beard, jacadadua! jDauperadadua! jBeudadua!

MAa bara ewaride ne minijichiada oya.
Maira abaaba biria jarabara sida ijanaéa.s

42Paulo, Bernabe sida judiora dji jarebada dedeba édrabadade éberaraba
bedea djuburiasidaa dewarabema Anaiibada ewaride bida maAnebemada
bedeadamaréa.’ 43Dji jare panana wasidade zocara judioraba, judiora
cricha &pébada bida Paulora, Bernabe sida &pésidaa. Adjia mai &berdria
bio jarasidaa Acoréba idji biadeba adjira careba bada iji pananamaréa.

n 13:26. Dadjirda. Griego bedeade Acara cartade bA baa: “Baraa.”

0 13:32-33. Arébabisia. Mai bedeaba idjaba jara baa Acoréba idji Warrara nai djara
edamaréa jaradadebemada. p 13:32-33. Griego bedeade bA baa “idi mAira ba zeza basia.”
Salmo 2:7. MaA salmoba bedea baa Acoréba idji Warrara israelera Boroda badadebemada.
q 13:34. Isafa 55:3. r 13:35. Salmo 16:10. s 13:41. Habacuc 1:5. t 13:42. Eberdrdba.
Griego bedeade Acara cartade bi baa “judiorié beaba.”

44Dewarabema Anafibada ewaride purura berara jiima abaa dji
jaresidaa Acoré bedea firini carea. 45Baribara judiord borordba &berara
cibana unusidade sode bié duanesidaa. Pauloba jaradia bade adjiriba
sewaada abadjidaa idjaba Paulodebemada bié bedeabadjidaa. 46MaZne
Pauloba, Bernabe bida ne wayaa neé adjirda jarasidaa:

~Warada daiba barda Acéré bedeara nadré jaradida panasidaa.
Baribara bardba igara pana béra idjaba bardmaara ewariza Acoré ume
zocai baida bié ba béra, daiba judiordéa jarade wania. 47 Daiba mawa
odamaréa dadjira Boroba nawa jarasia:

MAa bara Anaa quirdca basia judiordéba minebemada
cawadamareéa.

48 Judioraéba maa iirisidade basridasidaa. Ara maida dadjira Boro
bedeadebemada bia bedeasidaa. Maine Acoréba ewariza idji ume zocai
beadi carea badaraba Tjasidaa. 499Maibe dadjira Boro bedeara jiima maai
druade jarasidaa.

50Baribara judiordba Acéré waya bea wérara dji dromaria, umaquira
dji dromaréa bida jarasidaa Paulo, Bernabe sida bié odamaréa. Mawa
adji purudebemada aya jaretasidaa. 51 Maine Pauloba Bernabe bida
purudebema pora adji jirtinebemada jardpetasidaa unubidi carea Acoréba
cawa oida. Maibe Iconio purudaa wasidaa. 52Baribara Jesu ija bea
maA Antioquiade panara bio basrida panasidaa idjaba Acoré Jauredeba
panasidaa.

Iconio purude panana

1 4 1Iconio purude adjia obada quiraca Paulora Bernabe sida judiora

dji jarebada dede edaa wasidaa. Adjia jaradia pana carea zocara
judioraba griegora bida Jesura ijasidaa. 2Baribara judiord Jesu ijaé beaba
judiordéa djabaridnebemada bié crichabisidaa. 3Mawamina Paulora
Bernabe sida mama dara panasidaa. Dadjira Boroba careba bada sodeba
ija pana béri idjidebemada ne wayaa neé jaradiabadjidaa. MaZine dadjira
Boroba adjia abaada diasia ne ununacada odamaréa. Mawa cawabisia idji
biadebema adjia jaradia panara warada. 4Baribara mai purudebemaraba
awara awara cricha beasia. Acara Pauloare, Bernabeare bida panasidaa,
maine Acara judiordare panasidaa. 5Maine judiordda, judioraé sida dji
purudebema borord ume bedea ausidaa Paulo, Bernabe sida mogaraba
tabari beadi carea. 6 Baribara Pauloba, Bernabe bida mai cawasidade
Licaonia druadaa mir{i wasidaa. Listra purudaa, Derbe purudaa bida
wasidaa. Jima maa Licaonia druade parraa wasidaa. 7Mama adjia bedea
bia Jesudebemada jarabadjidaa.

u 13:47. Isaia 49:6.

Listra purude panana

8Listra purude &ber3 jirii bié bada basia. Mawa topedada béra poya
nibaca basia. 9Maa éberaba {iri chiimasia Pauloba Jesudebema bedea
bada. Pauloba idjimaa acabarade cawasia idjia warada ija bada Jesuba
idjira poya biabida. 19MaA béra Pauloba idjia jigua jarasia:

—iPiradradua! jAta niimedua!-

Ara maAida idjira Ata jAdrapeda nibade wasia. 11Pauloba oda unusidade
maA purudebemaraba licaonia bedeade jigua jara duanesidaa:

—iAcoréda umé dadjirimaa ébera quirica edaa zesidaa!-

12 Adjirdba jarasidaa Bernabera adji 4coré droma Zeuda idjaba Paulora
adji acoré Hermeda, idjira dji bedea jarabari béra.”

13Listra puru quirape adji acoré Zeu de dromada basia. Mamaaba Zeu
sacerdoteba pacada, nepond sida dji purude eda wabadamaa enesia. Idjia, puru
ume Pauloa, Bernabea bida maa pacara babue dia quiria panasidaa. 14Baribara
Jesuba diabueda Bernabeba, Paulo bida maA cawasidade adjia cacuade jA
panara coacuadapeda €berara taéna pira wanapeda nawa jigua jarasidaa:

15_Achir3, ¢ciré ciréa jawa o pana? Daira Acorééa. Daira éberda, bara
quirdca. Biria jarade ze panaa nai Acoré sirié beada igaradapeda Acoré
zocai badra fjainamaréa. Maiga Acdréba bajada, &jiiada, pusada, ne jiima
adjide niima sida osia. 16Naéna Acéréba idji adua bea purua ara adjia o quiria
panada idu obibadjia. 17 Mawamina ewariza bia o badeba idjia cawabi baa
idjira warada bada. Idjia bajaneba cueda zebibaria idjaba néuda zaubibaria.
Mawa idjia dadjirara jaw{ia ne cobibaria idjaba sode basridabibaria.—

18Pauloba Bernabe bida mawa jara panasidamina maA €beraraba
berara adjia pacara babue diasidaa.

19Listrade panane Acara judiora Antioquia purudebemada, Iconio
purudebema sida jiiésidaa.” Adjirdba Listradebemarda Paulodebemada
bié crichabisidaa. MaA carea jiimariba Paulora mogaraba tabari
jidasidaa. Idjira beusida crichasida béra errebari ededapeda puru
dajada batabuesidaa.* 20MaAbe Jesu ija beaba Paulora jliranapeda aca
panasidaa. Mawa panane idjira piradrasia. Piradrapeda jéda purudaa
wasia. Nuréma Bernabe ume Derbe purudaa wasidaa.

Siria druade ba Antioquiadaa jéda wana

21Derbe purude Pauloba, Bernabe bida bedea bia Jesudebema
jarasidade zocaraba Tjasidaa. Mawanacarea Listra purudaa, Iconio

v 14:12. Zeu, Herme. Latii bedeade adji 4coré Zeura Jtpiter abadaa. Adji 4c6ré Hermera
Mercurio abadaa. Griegora crichade mai Hermera adji 4coré bea carea dji bedea jarabari
basia. w 14:19. MaAi Antioquiara Pisidia druade baa. Hecho 13:44-51de. Iconio. Hecho
14:1-6de. x 14:19. 2 Corinto 11:25.

purudaa, Pisidia druade ba Antioquiadaa bida jéda wasidaa. 22Puruza
djabarara carebabadjidaa Jesuda biara ijainaméaréa. Adjia Jesu ija panara
igarardnamaréa nawa jarabadjidaa: “Acoréda dadjird Boroda badibara
bororidda beadamaréa. Maibe Acoréa iwididapeda, ne codaca ewarida
odapeda dadjira Boro ija panara idji jawade basidaa.

24)Vlawanacarea Pisidia druadeba Panpilia druade jiéne wasidaa.
25 Acoré bedea Pergue purude jaradiadapeda Atalia purudaa wasidaa.
26 Mamaaba barcode Siria druade ba Antioquiadaa jéda wasidaa adjia ode
wapedadara jlima opedada béra. Maiga purudeba djabaraba adjira naara
diabuesidaa Acoréba quiria bara odamaréa idjaba Acoré jawade basidaa idji
biadeba carebamaréa. 27 Jiénapeda djabara ume abaa dji jaresidaa. Maine
nébarasidaa jima Acoréba ddjideba odada. Jarasidaa sawa Acoréba osida
judioré bida Jesura fjainamaréa. 28Mama Jesu ija bea ume dara panesidaa.

Jesu ija bea Jerusaleine dji jarepedada

1 5 1Maa ewaride Acara Judea druadebemarada Antioquia purudaa
wisidaa. Mama adjia djabara judiordéa jaradia panesidaa

Moiseba bada quirdca umaquira cacuada wédgodaébara, Acoréba édra
edaéda.” 2Mai carea Paulora, Bernabe sida ddjird ume bio caicayasidaa.
MaAibe djabaraba Pauloda, Bernabeda, dewarara sida JerusaleAnaa
diabuesidaa maAnebemada Jesuba diabuedara ume, djabara borord ume
bida dbaa bedeadamaréa.

3Djabara Antioquiadebemaba diabuesidade adjirara Penicia druade,
Samaria druade bida parraa nibasidaa. Puruza nébarasidaa sawa
judioraéba adji cricha droara igaradapeda Jesuda ijasidada. Max bedea
{irisidade jlima djabarara basridasidaa.

4Jerusaleine jliésidade Jesuba diabuedaraba, djabaraba, dji borora
bida adjirdra bia edasidaa. Maine Pauloba, Bernabe bida jiima Acoréba
addjideba judiordé tiéna odada nébarasidaa. 5Baribara Acara pariseora
Jesu ija beaba Ata nlipanenapeda jarasidaa:

~Jiima djabara judiordéra cacua wéigodida panaa. Adjirda jaradiadida
panaa Acoréba Moisea diada leyra ija odamaréa.—

6Mainebemada bedeadi carea Jesuba diabuedarara djabara borora
ume abaa dji jaresidaa. 7Dara bedeabadade Pedrora piradrapeda jarasia:

—Djabar4, baraba cawa panaa bara tiéna Acéréba mAda nadra edasida
judioriéa jaradiamaréa.* Maine dardbaraa judioraéba bedea bia Jesudebemada
{irinapeda ijasidada. 8 Acoréba jiimara sora cawa baa. Mai judiordéba ijasidade
Acoréba cawabisia adjirdra bia edasida. Idji Jaurera adjirda diasia dadjirda
naéna diada quirica.? 9 Acdréba dadjirdra adjird ume quird awara oé basfa.

y 15:1. Genesi 17:12.  z 15:7. Hecho 10:1-43. a 15:8. Hecho 10:44-47.

Selecciones del Antiguo Testamento y el Nuevo Testamento en Embera del norte, 1a ed., © 2012, Wycliffe Bible Translators, Inc.



665 HECHO 15

Adjia Tjasidade adji sora sagasia. 10Baraba ¢ciré caréd Acoréba cawabidara
igara pana? ¢Idjia sawa oi cawaya mawa panaca? ;Caré caréa dadjiraba, dadji
drddenabemari bida poya odaé badada adjirda obi quiria pana? 11 Dadjiraba ija
panaa dadji Boro Jesuba idji biadeba dadjirara, adjira sida édra edasida.—
12MaZne Bernabeba Paulo bida nébarasidaa Acoréba ne ununacada Adjideba
judioraé tiéna osida. Maiba cawabisia idjira ddji ume bada. MaZne jiimaréba
chupea tiri duanasidaa. 13Maa nébarapedadacarea Santiagoba jarasia:®
—Djabara, mA bedeara firinadua. 14Simoiba dadjirda nébarasia Acoréba
judiordé cricha badeba adjirira edasida idji purudebemada beadamaréa.
15SimoAba jaradara Acoréneba bedeabadaba bapedada quirdca baa. Nawa
bA baa:
16 Mawanacarea mAra wayacusa zeya Davi jawaeda bada ari bada bia
oi carea.
Daviba pe erobadara wayacusa mAa bia baya.
17 Mawa waabema &berariba, judiordé mia edadariba maira jaradia.
18 Dadjira Boroba mawa jara baa. Idjia droa naénaaba jima maigara
ebuda cawabi baa.*
19Mai carea mAmaara dadjirdba judiordé Acéré fjabadara mia sénié
panaa jiima dadji judiora ley 7ja odamaréa. 20Baribara cartade badida
panaa jawaba oda dcdréa nedjara diadara codié panada, audua nibadié
panada, animar3 otrdji beadara codié panada, idjaba oa sida codié
panada. 21 Mawi odié panaa dadji dr6d naénabema ewarideba Acoréba
Moisea diada leyra puruza jaradiabada béri. Anaiibada ewariza mai
leyra dadji judiora dji jarebada deza jigua lebadaa.—
22MaaA crichara Jesuba diabuedaraba, djabara bororaba, jlima djabara
bida bia firisidaa. MaA béra Acara edasidaa Paulo ume idjaba Bernabe ume
Antioquiadaa winaméaréa. Silada, Juda Barsab4 abada sida edasidaa. Adjira
djabara taéna dji dromara basfa. 23Adjird ume cartada nawa bA diabuesidaa:
Jesuba diabuedaraba, djabara bororaba, jiima djabara bida naA cartara
babadaa djabara judiordé Antioquia purudebema itea, Siria druadebema
itea, Cilicia druadebema itea bida. Dairdba quiria panaa barara bia
pananida. 24Dairaba firisidaa Acara éberarada namaaba baramaa
wanapeda adjia jaradia pana carea barara bio sopuadapeda abeda cawa
crichadaé panesidada.? Baribara maa éberdrira dairdba diabuedaé basfa.
25MaA carea abaa dji jaredapeda jimaraba crichasidaa Acara
djabardda edadapeda bardmaa diabuedida. Adjira dadjia quiria pana

b 15:13. Mai Santiagora Jesu djabaa. Santiagora idjaba Jacobo abadaa. Capiiria bedeade
Santiago trira zesia “San Jacobo” isabe jarabaradeba. Carta Santiago abadara mai
Santiagoba basia. ¢ 15:18. Amos 9:11-12.  d 15:24. Griego bedeade Acara cartade nai
sida bA baa: “Adjia jaradia panaa barira cacua wédgodida panada idjaba judiora ley jiima
odida panada Acéréba &dra edaméaréa.” Hecho 15:1,5.

djaba Bernabe ume, Paulo ume bida wania. 26 Minijichiade panane
bida Bernabeba, Paulo ume dadjira Boro Jesucritoba quiria bada o
panabaria. 27Dairdba Judada, Sila sida diabuebadaa. MaAi djabaraba
daiba naA cartade babada quiraca jaradia.

28 Acoré Jauremaard, dairdmaa bida bia baa jiima dai judiora leyra
barda dgo ija obidaéda. Ababe naigada ija obidia: 29jawaba oda
dcoréa nedjara diadara codié panaa, oa sida codié panaa, animara
otriji beadara codié panaa, idjaba audua nibadié panaa. Jiima
maigada ija osidara bia panania. Waaéa. Bia beadadua.

30MaAbe adjia diabuepedadarara Antioquia purudaa wasidaa. Jiénapeda
jima djabarada abaa trinapeda maa cartara diasidaa. 31 Djabaraba mai
cartara jigua ledapeda bio basridasidaa adjira crichara biabida béra.
32 Judara, Sila sida Acoréneba bedeabadara basia. Mai béra ne zocira
jarasidaa djabaraba biara fjjanamaréa idjaba zarea pananamaréa. 33Judara,
Sila sida mama dara pananapeda djabaraba adji diabuepedadamaa jéda bia
wabisidaa. [34Baribara Silaba crichasia biara bada Antioquiade beida.]®
35MaAine Paulora Bernabe sida Antioquiade panesidaa. Adjia, zocara
djabara bida dadji Boro bedeara jaradia panasidaa idjaba bedea bia
Jesudebemada ebuda jarabadjidaa.

Paulo Bernabe umebemada awara wana

36 Darabarade Pauloba Bernabea jarasia:

—Puruza dadji Boro bedea jaradia pananamaa wayacusa wanaa djabara
sawa duana cawadi carea.—

37Maine Bernabeba Juai Marcoda adji ume ede quiria basia. 38Naara wasidade
maA Juai Marcoba Panpilia druade 4djira amepeda jéda wasia/ Adji ume nocodaa
jaradiade wié basfa. Mai carea Paulomaaré bié basia Juai Marcora wayacusa
edeida. 39Paulora Bernabe ume maa carea caicayadapeda awara wasidaa.
Bernabeba Marcora edapeda barcode Chipre druadaa wasidaa. 490Maine Pauloba
Silada edasia idji ume wamaréa. Djabaraba adjira dadji Boro jawade basidaa idji
biadeba carebamaréa. 4 Maibebara wasidaa. Siria druade, Cilicia druade bida
parraabadade puruza djabarara carebabadjidaa dadji Borora biara fjanamaréa.

Timoteo Paulo ume nibada

1 6 1MaAne adjira Derbe purudaa wasidaa. Mamaaba Listra purudaa
wasidaa.¢ Mama Jesu ija ba Timoteo abadada basia. Timoteo
papara judio basia; Jesuda ija basia. Idji zezara griego basia. 2Djabara
Listradebemaba, Iconio purudebema bida mai Timoteodebemada bia
jarabadjidaa. 3MaAne Pauloba Timoteora ede quiria basia. Baribara

e 15:34. Griego bedeade Acara cartade mai versiculora neéa. f 15:38. Hecho 13:13.
g 16:1. Paulora Bernabe ume naéna mai umébema purudaa wasia. Hecho 14:6-23.

jimaraba cawa panasidaa Timoteo zezara griegoda. MaA carea Pauloba
Timoteora cacua wéigosia judiord mai druade beaba idjidebemada bié
crichardnamaréa. Maibebara wisidaa. 4Adji wibada puruza jarasidaa
Jesuba diabuedaraba, djabara borora Jerusaleine beaba cartade
bapedadara djabaraba 1ja o pananamaréa.® sMawa djabaraba dadji
Borora biara Tjasidaa idjaba ewariza cabanaara y6 wasidaa.

Pauloba Macedonianebema €bera ununa

6Pauloda idji ume nina sida Prigia druade, Galacia druade bida
pArraa wisidaa Acoré Jaureba bedea Jesudebemara Asia druade idu
jarabidaé béra. 7Misia druade jiiéne wisidade crichasidaa Bitinia druadaa
winida, baribara Jesu Jaureba mamaa bida idu wéabié basia. 8Mai béra
Misia druade waya wanapeda Troa purudaa jli€ne wasidaa. 9Diamasi
Pauloba cdimocara quiraca unusia €bera Macedonia druadebemada Ata
niimada. MaAi éberaba Pauloa nawa bedea djuburiasia: “Macedonianaa
daira carebade zedua.” 19Pauloba maAda ununa béra daiba cawasidaa
Acoréba daira tri basida bedea bia Jesudebemada Macedoniadebemaraa
jaradamaréa. Ara maida wani carea panesidaa.

11 Troadeba jipa wanapeda Samotracia morrode wibarisidaa. Nuréma
Neépoli purude jii€sidaa. 12Mamaaba Pilipo purudaa jiriiba wanapeda mama
darasidaa. MaA purura Macedonia druade puru droma basia. Romanorada
mama panabadjidaa. 13 Anéiibada ewaride daira puru dajadaa winapeda
doedaa wisidaa. Crichasidaa mama judiordba Acoréa iwidibadada. Wabadade
wérarada abaa dji jare duanada unusidaa. Egode chiipanenapeda daiba
adjiraa bedeasidaa. 14MaA wéraranebemada aba Lidia abadjidaa. Idjira
Tiatira purudebema basfa. Wua pursupursuada nédobuebadjia. Max judioé
wéraba Acoréra waya basia. Dadji Boroba idji sode tina bérd Pauloba bedea
bara Lidiaba quiracuita {iripeda jasia. 15Lidia, jiima idji dedebemara sida
borocuesidade dairda bedea djuburiasia idji dede panenamaréa. Nawa jarasia:

—Baramaa mAa warada dadjira Boroda fjasibara, mA dede panane zedadua.—

Mawa daira idji dede panebisia.
16Ewari aba Acoréa iwidibadamaa wibadade daiba nezocawéra jai
bara bada unusidaa. Mai wéraba dji jaideba jarabadjia caréda sawaida.
MaAineba idji borordba bio parata edabadjidaa. 17MaA wérara Paulo
caidu, dai caidu bida zebarade ara pichia jigua jarabadjia:

—iNaX éberarara Acéré dji Dromaara ba nezocaria! Adjia baria jara
panaa sawa mai Acéréba &dra edabarida.—

18]djia ewari zocara mawa jigua jara nimi béra Paulora sésia. Idjimaa
acapeda dji jaia jarasia:

h 16:4. Hecho 15:23-29. i 16:7. Jesu Jaure. Griego bedeade Acara cartade bi baa “Acoré
Jaure” wa ababe “Jaure.”

—MZa Jesucrito trineba bAa jaraya: naA wérdnebemada dya wadua.—

Ara maAida dji jaira €drasia.

19MaAine nezocawéra bororaba cawasidaa idjideba waa parata
edadaéda. Max carea Paulora, Sila sida jidadapeda puru borordmaa
edesidaa. 20Dji cawa obadara quirapita nlimanapeda jarasidaa:

—Za pana judioraba dadjira purura quiriibiga panaa. 21 Dadji
romanoraba ocara panada adjia jaradia panaa.—

22MaAne jlima dji arima duanaba Paulora, Sila sida orra edasidaa. Mawa
duanane dji cawa obadaraba adjia cacuade jA panara wéabidapeda bacuruba
ubisidaa. 23Bio udapeda preso basidaa. Dji preso bea wagabaria jarasidaa
bio wagamaréa. 24 Ara maida preso bea wagabariba Paulora Sila sida preso
babada dede eduara bade bapeda adji jiriira chicharode cata ntimasia.

25 Ariquétra babarade Pauloba Sila bida Acoréa iwidi panasidaa
idjaba idjia trid panasidaa. Maida waabema preso beaba {iri panasidaa.
26 Cawaéne de uremiada wiasia. Maigaba preso babada dera dji cabaya
uresia. Jima eda wabadara ewacuasia. Preso bea ji ba carena sida jiima
éra baecuasia. 27 MaAne preso bea wagabarira Arimasia. Eda wabada ewa
niimea unuside crichasia preso beara jlima mirii wabarasidada. MaA carea
idji necoda €iita edasia iduba beui carea. 28 Baribara Pauloba jigua jarasia:

-Baduba beuradua. Dairara jiima nama duanaa.—

29MaAibe preso bea wagabariba ibirdda enebipeda Paulo, Sila panamaa
isabe edaa wasia. Ne wayaaba cacua ure nlimaba adji jirti caita barru
cobesia. 30MaAbe adjira dajadaare edepeda iwidisia:

—Achird, mAa ;ciréda oida ba Acoéréba mira &dra edamaréa?—

31 Adjia panusidaa:

-Baa, ba éberara bida dadji Boro Jesucritoda ijanibara, idjia barara
édra edaya.—

32MaAbe dadji Boro bedeara idjia, jlima idji dedebemaraa bida
jarasidaa. 33 Ara maA diamasi preso bea wagabariba adji djara
coapedadara sagasia. Mawanacarea idjira, jlima idji dedebemara sida
borocuesidaa. 34Paulora, Sila sida idji dedaa edepeda ne cobisia. Acoré
ijapedada béra idjira, idji dedebemara sida bio basridasidaa.

35Nuréma dji cawa obadaba zarrarada preso wagabarimaa nawa jarade
diabuesidaa:

—Paulora, Sila sida édra badua.—

36 MaAbe preso bea wagabariba Pauloa jarasia:

-Dji cawa obadaba barara édra babisidaa. MaAba necai wanadua.—

37Baribara Pauloba dji zarraraa jarasia:

—Daira romanora béra baridua carea preso bacara panasidaa. Baribara
adjia daia bio iwididaé jiimara quirdpita ubidapeda preso basidaa. Maida

j 16:22. 2 Corinto 11:25.

¢daira chupea &dra babidica? Mawaéa! jAdjidra zedida panaa dai &dra
badi careal-

38Pauloba jaradara zarraraba dji cawa obadaraa jarade wasidaa.
Idjaba jarasidaa Paulora, Sila sida romanorada. Maa firisidade dji cawa
obadarara ne wayasidaa. 39 Ara maAda adjimaa wanapeda quira djuburia
iwidisidaa adjia opedadara quiradoadamaréa. Maibe édra badapeda bedea
djuburiasidaa purudebemada dya wanamaréa. 40Paulo, Sila sida preso
panana édrapedadacarea Lidia dedaa wasidaa. Djabara ume dji jaredapeda
adjira ume bedeasia dadji Borora biara fjanamaréa. MaAbebara wasidaa.

Tesalonica purude quiriibucapedada

1 7 1Paulora, Silara, adji ume nina sida Anpipoli purude, Apolonia
purude bida waya wanapeda Tesalonica purude jii€ne wasidaa.

Mama judiora dji jarebada deda basia. 2Pauloba obari quiraca judiora
ume dji jarede wasia. Domia {ibea Anaiibada ewariza adjira ume bedea
babadjia. 3Acoré Bedeadeba idjia ebuda jaradiabadjia Acéréba &dra
edabari diai jaradara bia miga baida basida, idjaba beupeda Arébaida
basida. MaA awara nawa jarabadjia:

—M3a béraa jara ba Jesura wardda Acéréba &dra edabari diai jaradaa.—

4Acara judioraba maAigara ijanapeda Paulo ume, Sila ume bida dbaa
panesidaa. Idjaba zocara griegord Acoré waya beaba, Acara wérdra
dji dromar3 bida fjasidaa. 5Baribara judiora Jesu ijaé beara sode bié
duanesidaa. MaA carea ébera cadjiruarada zocara jaredapeda purura
quiriibigade wasidaa. Pirapodapeda JasoA dede eda wasidaa Pauloda, Sila
sida jidadapeda jlimara quirapita nfimani carea. 6Baribara adjira mai
dede ununaé basia. Mai carea Jasoida, icara djabara sida jidadapeda dji
purudebema bororamaa errebari edesidaa. Jimaraba bia jarasidaa:
zesidaa. 7MaAi awara za ba JasoAba adjirara idji dede bia edasia. Jiima
adjiraba dadji romanora boroba obi bara igara panaa.k Jesumanada
dadjira boroada abadaa.—

8Maa firisidade purura, adjira borora sida quirfibucasidaa. 9Mawa
duanane dji bororaba JasoAa, waabemaraa bida jarasidaa édradi carea
paratada diadida panada. Diapedadacarea idu wabisidaa.

Paulo, Sila ume Bereade panana

10 Ara maAi diamasi djabaraba Paulora, Sila sida Berea purudaa
diabuesidaa. Ji€énapeda judiora dji jarebada dedaa wasieaa. 11 Bereadebema
judiorara Tesalonicadebemara quirdca pananaé basia. Atebara Jesudebemara

k 17:7. Romanoraba adjira borora Cesar abadjidaa. Mai ewaride Claudio abadada adjira
boro basia. MaAi Claudiora dji boroda basia poa 41deba aba 54daa.

{iri quiria panasidaa. Ewariza Acoré Bedeara bio quirdcuita acabadjidaa adjia
jara panara wara cawaya.! 12MaAba zocara judioraba Jesura ijasidaa. Idjaba
zocara griego wérara dji dromaraba, umaquirara dji dromara bida Tjasidaa.

13MaZimisa judiord Tesalonicadebemaba cawasidaa Pauloba Acoré
bedeara Berea purude jaradia bada. MaA carea wanapeda mamabemara
sida quiriibigasidaa Paulo bié odamaréa. 14Ara maida djabaraba Paulora
pusadaa diabuesidaa. Baribara Silara, Timoteo sida Bereade panesidaa.
15Paulo edepedadaba idjira Atena purudaa diade wasidaa. Maibe
Pauloba adjira ume bedeada diabuesia Silara, Timoteo sida idjimaa isabe
zedamaréa. Ara maAda djabarara jéda wasidaa.

Paulo Atena purude bada

16Pauloba Sila, Timoteo sida Atena purude jAd bade unusia mai purura
jawaba oda dcdréba bira bada. Mai béra idji sode bié besia. 17 Mawa
bade Paulora judiora dji jarebada dede adjird ume, judiordé Acéré waya
bea ume bida Jesudebemada bedea babadjia. Mai awara purude ewariza
&berdra duanama bedea babadjia. 18 Acara &berdra epictireo cricha &pé
beada, estoico cricha épé bea sida mama panasidaa.™ MaAi éberara Paulo
ume bedea panane Acaraba ara adjiduba iwidi duanasidaa:

—JaA ébera nébarai awua baba ¢carénebemada bedea ba?—

Dewararaba panusidaa:

—Aibemaraba &pé bea dcorénebemada jaradia baca baa.—

Mawa3 jarasidaa Pauloba bedea bia Jesudebemada idjaba dadji
Arébadidebemada jaradia bada béra.” 19-20Mawa panane Paulora
Aredpago eyadaa edesidaa adji dji jarebada demaa. MaAbe jarasidaa:

—Baa jaradia bara dairamaara cricha djiwidia. Maira dairaba wadi {irinacaa.
Maa béra cawa quiria panaa ciréda jara bada. ¢Baa dairda jaradiaéca?-

21 Jiima Atenanebemaraba, drua aibemara mama bea bida ababe cricha
djiwidi tiripedadada nébarabada béra mawa iwidisidaa. 22MaAne Paulora
adjira ési Aredpago eyade Ata niimepeda jarasia:

—Achira Atenanebema, mAa unu baa baraba zocara acoréda bio
épébadada. 23Purude parraa nine mAa unusia baraba adjiraa bia bedeadi
carea opedadada. Mogara oda abaade nai bedeada bA basia: “Acoré dadjia

117:11. Adjia Acoré carta droara acabadjidaa. Mai ewaride Acoré carta djiwidira
wadibida neé basfa. m 17:18. Griego Epicuro abadara basia 300 poa Jesu todi naéna.
Maa Epicuroba jaradiabadjia €berdraba ababe basrida baidra wa necai baidra jaradida
panada. Idji &pé beada epictireora abadjidaa. Adjiraba crichasidaa adji acéré beaba
&berarada crichadacada. Maine estoicordba griego Zeno abadara épébadjidaa. Adjiraba
jaradiabadjidaa naA djaraba o quiria bada igaradida panada, cricha cawaara wanida
panada, idjaba ne jiimada odida panada dewarariba carebadaéne. n 17:18. Mai
griegoraba crichasidaca baa acoré dji umaquirada basida Jesu abadada maine acoré dji
wérdda basida Aréba abadada.

adua pana itea oda.” Baraba adua pana Acoréa bia bedeabadaa. Ara mai
Acérénebemada mia barda jaraya. 24Mai Acoréba nax é&jfidra, nai &jiidne
Boroa. Idjira éberaba oda dede bacaa.® 25Bia bai carea iwidicaa éberaba
idji itea ne omaréa.? Idjiabara jima dadjiraa dia baa zocai beadamarés,
Ayabadamaréa, idjaba ne jima dadjia erobaida bara erobeadamaréa.
beadamaréa. Idjia basia maAgara purura aba sdAbe beadida idjaba sama
beadida. 27Mawa osia éberaraba idjira jaradamaréa. Mawara tanaca jarabada
quirica aibéra ununisicada. Warada Acoréra tama baéa, atebara dadjiriza
caita baa. 28Idjideba dadjirara zocai beaa, nibabadaa, idjaba panabadaa. Mai
béra Acara baranebemaba jarasidaa: “Dadjirara idji warraraa.”?

29Dadjirdda Acéré warrardbara, crichadié panaa Acoréra oro odada,
parata odada, wa mdgara odada, maigara €beraba ara idji crichadeba
oda béra. 30Eberaraba Acoré adua beadeba mawa opedadara idjia
naéna iduaribisia. Baribara idira jara baa jlima druazabemaba cadjirua
igaradapeda idjida fjanamaréa. 31Mawa quiria baa idjia bada ewaride
omaréa. Idjaba maAi éberara cawabisia beu badada Arébabida béra.—

32MaA beu bada Arébabidadebema firisidade Acarara ipidasidaa.
Baribara dewararaba jarasidaa:

—-Dewara ewaride baa maAnebema bedea bada waya {irinia.—

33MaZibe Paulora 4djird ume badada wasia. 34Acara dji jare pananaba
Paulo bedeara ijasidaa. Aba Dionisio basia. Idjira mai Are6pagoma dji
jarebadadebema basia. Idjaba wéra Damari abadaba, dewarara bida ijasidaa.

Paulo Corinto purude bada

1 8 1Mawanacarea Paulora Atena purudeba Corinto purudaa wasia.
2-3Mama judio Aquila abadada unusia. MaA Aquilara Ponto
druadebema basia.” Dji quima Priscila ume Italia druadeba jii€pedadada

daraé basia. Italiadeba édrasidaa Romanebema boro Claudioba jiima
judiora Romane beara aya wabida béra.* Corintode Paulora adjimaa
wasia adji quirdaca wua deda o cawa ba béra. MaAibe adji ume besia abaa
trajai carea. 4Aniiibada ewariza Paulora judiora dji jarebada dede bedea
babadjia judioraba, griegora bida Jesura ijanamaréa.

5Mawa bade Silara, Timoteo sida Macedonia druadeba jii€sidaa.
Mamaaba Ataa Pauloba ewariza Acoré bedeada jaradia babadjia. Idjia
judioraa jarabadjia Jesura warada Acéréba &dra edabari diai jaradada.

0 17:24. 1 Reye 8:27; Hecho 7:48-50. p 17:25. Salmo 50:9-12. q 17:28. Griego Arato
abadaba adji acoré Zeudebemada mawa basia. r 18:2-3. Ponto druara idjaba Bitinia
abadjidaa. Hecho 16:7. s 18:2-3. Claudioba mawa osia poa 49de.

6Baribara idjia jara bara adjirdba igarasidaa. Idjaba idjidebemada bié
bedeabadjidaa. MaA carea Pauloba cacuade jA bara jarapetapeda jarasia:

—Bariba mai bedea igara pana carea Acoréba cawa obarade mira bedeade
baéa. Maigara ara badjide baa. Namaaba Ataa maira judiordémaa wiya.—

7 Ara maida judiora dji jarebada dede jaradia badada Ticio Justo dede
jaradiade wisia. MaAi &berdba Acoréra waya basia. Idji dera judiora dji
jarebada de orrocawa basia.t 8Judiora dji jarebada dedebema borora
Crispo abadjidaa.* Maai Crispoba, jiima idji €berara bida dadji Borora
jjasidaa. Mai awara zocara Corintodebemaraba firisidaa Pauloba
Jesudebema jaradia bada. fjAnapeda borocuesidaa.

9Ewari aba diamasi Pauloba caimocara quiraca unusia dadji Boroba idjia
nawa jarabarada: “Ne wayaradua. Jaradia badua. Chupearadua. 1°MAra ba ume
baa. Ni abaaba bara poya bié odaéa, mia éberiri zocird nai purude eroba
béra.” 11Maz bérd Pauloba poa aba &sidra Acoré bedeara mama jaradia besia.

12GalioA abada Acaya druadebema boroda beside judiorara bedea ausidaa
Paulo bié odi carea.” Idjira mai GalioAmaa jida edesidaa. 13 Adjiraba jarasidaa:

—Za baba éberdria jara baa Acoréra wayadida panada baribara dadji
romanora leyba jara ba quiraca jaradiacaa.—

14Paulo bedeabara baside GalioAba judioraa jarasia:

—NaA &beraba bié odabara wa cadjirua dromada odabara mia bara
trA carea, bara ley carea bida ijara panaa. MaA béra ara baduba cawa
odadua. Mia maigadebemada cawa oi carea baéa.—

16Mawa jarapeda aya jarecuasia. 17 MaAne jlimaraba judiora dji
jarebada dedebema boro Sosteneda jidadapeda ara mama puosidaa.”
Baribara GalioAba max carea crichaé basfa.

Paulo jéda Antioquiadaa wana

18Paulora Corinto purude dara basia. MaAne djabara dbaa jarepeda
wayana asia. Barcode badoi naéna Paulora Cencrea purude borobichia
tabisia Acéré itea ne oi jaradara jiima oda bérd.* MaAbebara Siria druadaa
wasia. Aquilara dji quima Priscila sida idji ume wasidaa. 19Wabadade
Epeso purude jii€ésidaa. Mama Paulora Aquila, Priscila ume badada
awara wasia. MaAne judiora dji jarebada dedaa wapeda judiora ume
Jesudebemada bedeasia. 20 Adjiraba idjia bedea djuburiasidaa mama dara
bemirés, baribara be quiriaé basfa. 21 Atebara wabarade nawa jarasia:

t 18:7. Ticio Justo. Griego bedeade zocara cartade ababe “Justo” bi baa. Acaraba cricha
panaa maa Justora Pauloba “Gayo” tra jarabadjida. Romano 16:23; 1 Corinto 1:14.

u 18:8. MaAi Crispodebemada Pauloba basia 1 Corinto 1:14de. v 18:12. Maai Galioira
Acayadebema boroda besia poa 51de. w 18:17. Jiimardba. Griego bedeade zocara cartade
bA baa: “Griegordba.” x 18:18. Numero 6:1-21.

—Acoréba quiridsira mira waya bara acade zeya.—

Maibe barcode badopeda Epesodeba wasia. 22Cesarea purude jiiépeda
Paulora JerusaleAnaa djabara acade wasia. Mamaaba Antioquia purudaa
wasia.

Apolo Epesodaa zeda

23Paulo mama dara badacarea Galacia druade, Prigia druade bida parraa
wasia. Puruza Jesu ija beaa jaradiasia biara jjanamaréa. 24MaAmisa judio
Apolo abadada Epeso puruede jiiésia. MaA Apolora Alejandria purudebema
basia. Idjira bia bedeabadjia idjaba Acoré carta sida bio cawa basia. 25 Apoloba
dadji Boro Jesu Ora dewaradeba cawasia. Jesudebemada bio basrida
bedeabadjia idjaba aride jaradia babadjia. Baribara borocueidebemada ababe
Juaiba jaradia badadra cawa basia.? 26 MaAne Apoloba judiora dji jarebada
dede ne wayaa neé jaradia basia. Idjia jaradia bara Aquilaba, Priscila bida
{irisidaa. Mai carea idjira aya ededapeda Acdré Odebemada biara jaradiasidaa.

27Mawanacarea Apolora Acaya druadaa wa quiria basia. MaA carea
djabara Epesodebemaba idjira waida bio bia baada asidaa. Cartada
basidaa Jesu ija beaba idjira mama bia edadamaréa. Acayade jli€side
Apoloba djabard Acéré biadeba Jesu ijapedadada bio carebasia. 281djia
jaradia bade judioraba sewaada abadaza jimara quirapita ebuda
cawabibadjia ddjia Jesudebemada i cricha panada. Acéré Bedeadeba
cawabibadjia Jesura wardda Acoréba &dra edabari diai jaradada.

Paulo Epesode bada

19 1Apolo Corintode bamisa Paulora &jiia eyaida bade waya wapeda

Epeso purude jliésia. Mama Jesu ija beada Acara unusia. 2Idjia
maAa djabaraa iwidisia:

—Baraba Jesu ijasidade jAcoré Jaurera edasidaca?

Adjiraba panusidaa:

—Dairdba wadibida Acéré Jauredebemada {irinacaa.—

3MaAine Pauloba iwidisia:

—Maéteara ssawa borocuesida?—

Adjiraba panusidaa:

—Juaiba jarada quiraca borocuesidaa.—

4MaAne Pauloba jarasia:

—Juaiba jarabadjia &berardba cadjirua obadara igaradapeda Acorémaa
zedamaréa. Mawa osidara idjia borocuebadjia. MaA awara jarabadjia aba
idji caidu zebarada jjanamaréa. Maigara Jesu basia.®

y 18:21. Griego bedeade Acara cartade nai sida bA baa: “MAra JerusaleAne ewari droma
zebarara bade waida baa.” z 18:25. Marco 1:1-8.  a 19:4. Jesu. Griego bedeade Acara
cartade “Crito” bA baa.

5Maa tirisidade dadji Boro Jesu trineba borocuesidaa. 6 Maibe Pauloba
idji jawa adji ArA baside Acoré Jaurera ddjiramaa zesia. MaAne dewara
bedeade bedeasidaa idjaba Acoréneba bedeasidaa. 7 Jiima abaa adjira
doce panasidaca baa.

8Jedeco {ibea Paulora judiora dji jarebada dedaa wa babadjia. Mama ne
wayaa neé judiord ume bedea babadjia Acoréra 4dji Boroda badamaréa.
9Baribara AcArara cAwAra zareacuadapeda ijanaé basfa. Eberdra quirpita
Jesu Odebemada bié bedeabadjidaa. MaA carea Paulora 4dji ume badada aya
wasia. Idjia Jesu 1ja beara jaradiabada dedaa edesia. MaA dera Tiranone basfa.
Mama ewariza Pauloba jaradia besia. 19Poa umé mawa osia. Mawa jiima Asia
druadebema judioraba, judioraé bida dadji Boro Jesudebemada firisidaa.

Esceva warrara sawapedada

11 Acoréba zocird ne ununaca waibaada Paulodeba obadjia. 12Pauloba
baridua wua tdnada &beririba cacua bié beamaa edebadjidaa. Maiba dji
cacua bié beara biabibadjidaa idjaba jaira sida éberira cacuadebemada
aya jaretabadjidaa.

13MaA ewaride Acara judiordba jai aya jarecua panada parraa
nibabadjidaa. Maine dadji Boro Jesu trineba jaira €berara
cacuadebemada aya jareta quiriasidaa. Nawa jarasidaa: “Pauloba jaradia
ba Jesu trineba maa jaraya: aya wadua.”

14Mawa o panara judio Esceva warrara basia. Adjira siete panasidaa.
Escevara sacerdote borordnebema basia.”? 15Ewari aba jai dya jareta
panane jaiba maigara siete éberaraa jarasia:

—Jesura mAa cawa baa. Paulo sida mAa cawa baa. Baribara barara ¢cai?—

16 MaAbe €bera jai bara baba adjira orra edapeda jiima poyacuasia. Bio
puocuada béra adjira cacuara jima coacuasia. Maibe dji jai bara ba dedeba
acada pira wasidaa. 17 Jiima Epesode bea judioraba, griegora bida mai
cawasidade ne wayasidaa. Maine dadji Boro Jesu trAinebemada bia bedeasidaa.

18MaA ewaride zocaraba Jesura ijasidaa. Maibe zedapeda ebuda
jarasidaa adjia jaideba o pananada. 19 Acaraba adji carta jaidebemada
enenapeda jlimara quirdpita babuesidaa. Jima maigara carta nébaa
cawasidade cincuenta mil parata torro nébaade basia.¢ 20Mawa Acoréba
idji aAbaadeba oda carea dadji Boro Jesudebema bedeara tamaara tri
bagasia. Maine Jesu ija beara y6 wasidaa.

21Mawanacarea Pauloba idji sodeba crichasia Macedonia druade,
Acaya druade bida parraapeda Jerusalei purudaa waida. Idjaba jarasia:
“JerusaleAne bapeda mAra Roma purudaa waida baa.” 22Maa béra idji

b 19:14. Zocaramaara maa Escevaba jai aya jaretabarade ara idjira sacerdote dji dromaana
abadjia paratada edai carea. ¢ 19:19. Cincuenta mil parata torro edai careara éberaba
cincuenta mil ewari trajaida baa.

carebabadara Timoteoda, Erasto sida Macedonia druadaa na diabuesia
baribara idjira Asia druade besia.

Epesode quiriibucapedada

23 Ara maA ewaride Jesu O carea €berarada cabana quiriibucasidaa.
24MaAigara nawa basia: €ébera Demetrio abadada basia. MaA €berara
paratadebema ne obari basia. Deda adji acoréwéra Artemisa de droma
quirdca djuburi ocuabadjia.? Mai o badeba Demetrioba, idji ume ne
obadara bida parata waibaa edabadjidaa. 25Demetrioba maA éberarara,
dewarabema ne obadara sida abaa dji jaresia. MaAbe nawa jarasia:

—Achira, baraba cawa panaa dadjiraba naA de zaque o pananeba parata
waibaa edabadada. 26 Baribara baraba unu panaa idjaba {iri panaa jaA Pauloba
jawaba oda Acoréra dji wirdéana abarida. Idjia nai Epesode idjaba berara
jima Asia druade bida mawa jara nia. MaA béra zocara éberaraba Artemisara
igarabadaa. 27 MaZba dadjirdba nédobue panara éberariba bié ununisicada.
Artemisa de droma sida waa tri baga baésicada. Mawira Asia druade, jiima
naX é&jiidne bida Artemisa &pé panaba waa dji dromada crichadaéa.—

28MaA bedea firisidade bio quiriinapeda bia jara duanesidaa:

—iBio bia baa Artemisa Epesodebemara!—

29Mawi duanane jiima purudebemarira cawa crichadaé piraposidaa.
MaAne Acaraba Paulo ume nibabadada umé jidadapeda puru dji jarebadadaa
edesidaa: aba Gayo basia, ababemara Aristarco basia. Adjira Macedonia
druadebema basfa. 30Paulora mama éberara ume bedeade wa quiria basia,
baribara Jesu ija beaba iduaribidaé basfa. 31Mai awara Acara Asiadebema
bororaba Pauloa bedeada diabuesidaa. Idji ume dji biara béra bedea
djuburiasidaa dji jarebadadaa waramaréa. 32MaAmisa dbaa dji jare panama
jlimaraba cawa crichadaé béra baga niimesia. Jiimarada quird awara bia
duanasidaa. Zocaraba adua panasidaa caré caréa abaa dji jare duanada.

33Mawa duanane Acaraba judio Alejandroda edasidaa puru quirapita
bedeamaréa. Mawa osidaa dewara judioraba idjira nocodaa chabari
edepedada béra. Maine Alejandroba jlimarada jawaba chupeabisia. Idjia
jara quiria basia judiordra bedeade panaéda.© 34Baribara idjira judioda
cawasidade jlimaraba nawa dara bia jarasidaa:f

—iBio bia baa Artemisa Epesodebemara!—

35MaAbe Epesodebema carta babariba éberara powua niimara
chupeabipeda jarasia:

—Achira Epesodebema, jimaraba cawa panaa acoréwéra Artemisa de
dromara, idji zaca ba bajaneba baeda sida dadji purude wagabadada. 36Ni

d 19:24. Latii bedeade Artemisara Diana tri jarabadjidaa. Griegoraba jarabadjidaa
Artemisara biogoa beidebema idjaba warra toidebema acoréda. e 19:33. Griego bedeade
maa versiculora ebuda baéa. f 19:34. Ddrd. Griego bedeade bA baa “hora umé.”

abaaba maigara poya sewaada adaéa. Mai bérd biara baa chupeadida. Bio
crichadaéne ni ciré sida ordnadua. 37 Nai éberaraba dadjird dcoréwéra de
dromane ne draadaé panamina wa idjidebemada bié bedeadaé panamina
baraba namaa enesidaa. 38Demetrioba idji ume ne obadara bida djarada
jara quiria panabara, nébara cawa obadara quirapita wanida panaa.
39Baraba dewara nébarada jara quiria panabara, dji bororaba puru dbaa
jare panane jaradadua. Adjiabara cawa jaradia. 401Idi quiriibucapedada
carea romanordba jaradisicada dadjirdba adji leyra igara panada. Adjia
ciré ciréi mawa osidaada adibara, ni ciré sida poya panunaéa.—

41Mawa jarapeda dji carta babariba jimarada wabigasia.®

Paulo Macedonianaa, Greciadaa bida wana

20 1Mawa quirii duananacarea Pauloba Jesu 1ja beara tricuapeda adjira
ume bedeasia dadjira Borora biara jjanamaréa. MaAbe wayaana apeda
ojtiécuapeda Macedonia druadaa wésia." 2Jiima maA druade parraa nibaside
djabarada carebabadjia dadjird Borora biara fjanamaréa.! MaAbebara Grecia
druade jli€sia. 3Mama jedeco {ibea basia. Paulo Siria druadaa barcode wai baside
cawasia judioraba idji bié odi carea bedea ausidada. Mai carea Macedonia
druaareba wasia. 4Pirro warra Sopater Berea purudebemada, Segundo idjaba
Aristarco Tesalonica purudebemada, Gayo Derbe purudebemada, Tiquico idjaba
Tropimo Asia druadebemada, Timoteo sida idji ume Asia druadaa wasidaa/
5Maa djabarara dai na wanapeda Troa purude jAa panasidaa. 6Pai ésabari
neé ba cobada ewari badacarea daira Pilipo purudeba barcode wisidaa. Ewari
juesumane adji ume Troade dji unusidaa. Mama siete ewari panesidaa.

Troa purude duanana

7MaAibe nabema ewari domiane Jesu ija bea ume abaa dji jaresidaa
Jesu quiranebadi carea cobadara codi carea.k Maine Pauloba jaradia
basia. Nuréma waida ba béra wadi ariquétra bedea basia. 8Dairara
Ataarebema dejine dbaa dji jare panasidaa. Ibirada zocira coa
niimeasia. 9MaAne clidra Eutico abadada dajadaa acabadade chiimasia.
Paulora dara bedea ba bérd maa clidrara daupeaba cai dogosia.
Mawa bade deja libeadeba udu wasia. Idjira jaidadada éberaraba bara
edasidaa. 19Paulora udaa zepeda dji clidra ArA barru cobepeda barasia.
MaAne jarasia:

—Dauperaranadua. Idjira zocai baa.—

g 19:41. Acara cartade versiculo 41ne b4 bara versiculo 40de baa. MaZine versiculo 41ra
neéa. h 20:1. Ojiiécuapeda. Griego bedeade zocira cartade maira neéa. i 20:2. Paulora
poa aba ésadra Macedonia druade basia. MaAne carta 2 Corinto abadada basia.

j 20:4. Asia druadaa. Griego bedeade Acara cartade maira neéa. k 20:7. Jesu quirdnebadi
carea cobadada codi carea. Griego bedeade bA baa “pai coracuadapeda cosidaa.” Luca
22:19-20; Hecho 2:42; 1 Corinto 11:23-26.

11Paulora wayacusa dede eda wapeda Jesu quirdnebadi carea cobadada
adjira ume cosia. MaAbe wadibida bedea bade Anadrapeda wasia. 12Dji
clidrara diguidaa zocai edesidaa. MaA carea jiimarada basrida duanesidaa.

Troadeba Mileto purudaa wapedada

13Paulora AsoA purudaa 6are wa quiriasia. Baribara daira barcode
na wabisia. Mama idjira badoyada asia. Daira ara maida wasidaa.
14 Asoine Paulo ume dji ununapeda barcode badosia. Maibe Mitilené
purudaa wasidaa. 15Mamaaba wanapeda nuréma Quio morro quirape
jli€ne wasidaa. Nuréma Samo purude wibarisidaa. Maibe Trogiliode
wibaridapeda nuréma Mileto purude jiésidaa.! 16 Paulora Asia druade dara
ba amaaba Epeso purude wibarié wiya wisia. Idjira isabe Jerusaleine jiié
quiria basia. Idjia crichasia poya jliéibara Pentecoste ewaride mama baida.

Pauloba djabara Epesodebemaria bedeada

17Mileto purude bade Pauloba Epesodebema djabara wagabadada
tribisia. 18Idjima jli€sidade Pauloba jarasia:

—-Baraba cawa panaa mA nai Asia druade jli€naneba aba wabaradaa sawa
bara tdéna nibabadjida. 1Mara dji dromada crichaé dadjird Boroba quiria
bara o basia. Edaude jid babadjia idjaba judiordba mAira bié o quirii panana
béra bia miga babadjia. 20Mawamina mAa jlimara quirapita, bara deza
bida bara carebai carea jaradia babadjia. Ni maari bida jaradia ama baca
basfa. 21 Judiorda, judioraéa bida mAa jarasia cadjirua obadara igaradapeda
Acérémaa zedamaréa idjaba dadjira Boro Jesucritora fjinamaréa.

22 JaZbe Acoré Jaureba mAra wabi ba bérd JerusaleAnaa wiya.™ Baribara
mAia adua baa jama ciréda sawaida. 23 Ababe cawa baa Acoré Jaureba
mAa puruza ebuda jarabarida mira bia miga baida idjaba preso baida.
24Baribara mainebemada mAa jiimawdy3 crichacaa, ma bia baira jaraé ba
béra. Ababe dadjird Boro Jesuba mAa obi bara para quiria baa. MaA béra
bedea bia Acoréba idji biadeba careba badebemada mAia jara baya.

25 Acoréba idji &berdra bia pe erobadebemada mAia baria jara babadjia.
Baribara idi cawa baa bardba mira waa ununaéda. 26-27Mia ne wayaa
neé Acoréba bari itea o quiria bada jiima ebuda jara babadjia. Mai carea
idi mAa jaraya: abaada aduaibara, mira bedeade baéa.

28 Acoréba idji Warra oadeba &berarara idji itea edasia.” Acoré Jaureba bardra
bacaria djabarara waga pananamaréa. MaA béra ara baduba bio quiracuita
beadadua idjaba Ac6ré warrara sida jlima waga pananadua. 29MZa cawa baa

1 20:15. Trogiliode wibaridapeda. Griego bedeade zocdra cartade maira neéa.

m 20:22. Acoré Jaureba mira wabi ba bérd. Griego bedeade maiba idjaba jara baa: “MA
jaurede waida bada cawa ba bérd.” n 20:28. Acéréba idji Warra oadeba. Griego bedeade
Acara cartade bA baa: “Dadji Boroba ara idji oadeba.”

mA wanacarea ébera cadjiruarada usa cadraa quiraca bara taéna zedida djabara
jlima arini carea. 30 Ara badjidebemara bida sewada jaradiadia Jesu ija bearaba
épénamaréa. 31 Maa carea quiracuita beadadua. Quiranebadadua mAa poa tibea
asa, diamasi bida jia baba badjiza sawa nibadida panada jaradia basida.

32JaAbe djabard, mAa bardra Acoré jawade baya. Idji biadeba dadjira
careba badebema bedeara quiranebadadua. Idji biadeba abaada diabaria
baraba biara fjanamaréa. Idjia diai jaradara idji biadeba baraba edadia.
Jima idji itea bia badaraba maira edadia.

33MAa djara paratada, oroda, cacuade jibari sida ara midji itea awuaé
basia. 34Baraba bio cawa panaa ara mAdji jawaba trajasida mAa erobaida
bara edai carea idjaba mA ume ninaa diai carea. 35Jiima mAa odadeba
barda cawabisia abaa traja pananeba dji poya trajadaé quedeada carebadida
panada. Quiranebadida panaa dadjird Boro Jesuba nawa jarasida: “Djaraa
ne dia bara Acoré quirdpita biara baa djardneba ne eda ba cayabara.”—

36 Mawa jaradacarea Paulora chirdborode cobepeda jiima adjira ume
Acoréa iwidisia. 37 MaAbe bia wibidi carea jiimara bio jid panaba Paulora
ojiiénapeda isdsidaa. 38Bio sopuasidaa waa ununaéana ada béra. Maibe
idjira barcodaa diade wasidaa.

JerusaleAinaa wapedada

2 1 1MaA djabara amenapeda dairara barcode Cos morrodaa jipa

wasidaa. Nuréma Roda morrodaa wanapeda Patara purude
jliéne wasidaa. 2MaA Patarade barco Penicia druadaa jipa wai carea
bada unusidaa. Maigade badodapeda wasidaa. 3Wabadade Chipre morro
dromada jawa acaare unusidaa baribara Siria druadaa waya wasidaa.
Barcodebemaraba ne ameni carea Tiro purude wibarisidaa.

4Mama dairaba Jesu ija beada unupedada béra adjira ume siete
ewari panesidaa. Maine adjirdba Acoré Jauredeba Pauloa jarasidaa
JerusaleAnaa waramaréa. 5Maa siete ewari badacarea dairara wasidaa.
Jlima djabarara, adji quimara, adji warrara sida daird ume puru dajadaa
wisidaa. Mama pusa ibade chirdborode duanenapeda Acoréa iwidisidaa.
6MaAibe waniana adapeda barcode badosidaa. MaAne adjirara diguidaa
wasidaa.
7MaAibe Tirodeba barcode wanapeda Tolemaida purude jii€sidaa.

Mama djabara acade wanapeda adjira ume ewari aba panesidaa.
8Nuréma wanapeda Cesarea puru dromane jiiésidaa. Mama Pelipe dede
panesidaa. MaA Pelipera bedea bia Jesudebema jarabari basia. Djabara
carebadamaréa siete edapedadadebema basia. 9Idjia caurada wadi quima
edadacada quimaré erobasia. Mai wérardra Acoréneba bedeabadara
basfa.

0 21:8. Hecho 6:1-6; 8:1-13, 26-40.

10Mama dird panane Acoréneba bedeabari Agaboda Judea druadeba
zesia. 11 Daira acade zeside Paulo bi trajibarida edasia. MaAba ara idji
jiriira, jawa sida jApeda nawa jarasia:

—Acoré Jaureba nawa jara baa: nai bi trajibari djibarida judioraba
JerusaleAne naw3 jinia. MaAbe judiordéa jida diadia.—

12Maa {irisidade dairaba, djabard Cesareadebema bida Pauloa bedea
djuburiasidaa JerusaleAnaa waramaréa. 13Baribara Pauloba jarasia:

—-.Caré caréa jia pana? ;Caréa mAira jawa sopuabi pana? Ababe ma
jAnamaréa baéa, atebara MAi Boro Jesu bedea carea Jerusaleine beui
carea baa.—

14MaAne dairdba idjia jara panesidaa waramaréa baribara idji crichara
poyadaé basfa. Mai bérd waa mainebemada bedeadaé basfa. Atebara jarasidaa:

—Mawa baibara, dadjira Boroba quiria ba quiraca oya.—

15MaAbe wéni carea jima odapeda JerusaleAnaa wasidaa. 16 Acara
Jesu ija bea Cesareadebemada daird ume wiasidaa. Adjia &bera Mnasoi
abadamaa ededapeda dairara idji dede panesidaa. Idjira Chipredebema
basia. Jesu ijanada darabara basia.

Paulo JerusaleAne Santiago ume bedeada

17 JerusaleAne jii€sidade djabaraba dairara bio basrida edasidaa.
18Nuréma Paulora daird ume Santiago acade wasidaa.? Djabara borora
sida jlima mama duanasidaa. 19MaAbe Pauloba “méra djabara” apeda
Acéréba idjideba judiordéma odada jiima daucha nébarasia. 20Mai
{irisidade djabardba Acoréa bia bedeasidaa. Maibe adjia Pauloa jarasidaa:

—Djaba, baa cawa baa judiora bio zocaraba Jesura ija panada. Acoréba
Moisea diada ley sida adjiraba bio épébadaa. 21 Baribara adjiraba
badebemada sewada firisidaa. Acaraba adjirda jarasidaa baa jiima
judiora griego taéna bearaa Moisera igarabi bada, adji warrarara cacua
wéagobicada, idjaba waabema dadji judioraba obada sida obicada.

22 ;S3wa odi maira sewada cawadamaréa? Ba jiiénara diraéne cawadia.
Maibe wirdda ba bié odi carea powuadia.?

23MaAa carea daimaara baa nawa oida baa: daira tdéna djabarada quimaré
panaa. Adjia Acéré quirdpita ne oi jarapedadara jiima obadaa. 24Mai
djabarira Acéré de dromanaa ededua. Mama Acoré quirdpita bia beadi carea
odadua. Adjia Acoréa diadida panara baabara diadua. Mawéra adjira poya
borobichia tadia cawabidi carea adjia ne oi jarapedadara jlima osidada.”
MaAiba jiimaraba cawadia badebema jara panara sewada, idjaba cawadia

p 21:18. Maai Santiagora Jesu djabaa. Santiagora idjaba Jacobo abadaa. Capiiria bedeade
Santiago trira zesia “San Jacobo” isabe jarabaradeba. Carta Santiago abadara mai
Santiagoba basia. q 21:22. Madbe wérdda ba bié odi carea powuadia. Griego bedeade
Acara cartade maira neéa. r 21:24. Numero 6:13-20.

bara wirida jipa nibabarida Moise leyba jara ba quirdca. 25Baribara judiordé
Jesu ija beaba odida panara daiba cawa jaradapeda cartade basidaa: adjiraba
nedjara jawaba oda Acoréa diadada codié panaa, oa sida codié panaa,
animar otriji beada sida codié panaa, idjaba audua nibadié panaa.—

26 Nuréma Pauloba, maX &berara bida jawa osidaa Acoré quirdpita bia
beadi carea. Maine Acoré de dromanaa wanapeda jarasidaa ciré ewaride
Acoré quirdpita bia pananida. Mai ewaride adjiza Acoréa animarada
babue diadida panasidaa.

Judioraba Paulo jidapedada

27Baribara siete ewari jiiébara baside Acara judiord Asia druadebemada Acoré
de droma dajada panasidaa. Maa judioraba Paulo unusidade jiima éberara arima
duanara quir{ibigadapeda Paulora jidasidaa. 28MaZAne jigua jara panasidaa:

—ilsraelera, dairara carebadadua! Naiga €beraba druaza jaradia baa
dadji israelerira, dadjira leyra idjaba Acéré de droma sida bié tabeada.
iMaX awara griegordda Acéré de droma caita edesia!* jNai de ababe
Acéré itea bada bié basia!-

29 Adjirdba mawa jarasidaa Tropimo Epesodebemada Paulo ume purude
nida unupedada béra. Crichasidaa Pauloba Tropimora Acoré de droma
caita ede basida.

30MaAZne jiima JerusaleAnebemara quiriinapeda piraposidaa. Acaraba
Paulora jidadapeda Acoré de droma dajadaa errebari edesidaa. Maibe
eda wabadara jlima jlidtracuasidaa. 31 Paulo bea quiria panamisa abaaba
romano sordaora boro dji dromaa jarade wasia jlima JerusaleAne duanara
quiriibucasidada. 32 Ara maida idji sordaorada, adji borora sida tripeda
éberara quiriibuca duanamaa pira wasidaa. Judioraba adjira zebada unusidade
Paulo puo pananada idu basidaa. 33Sordaora boro dji droma araa jiiéside
Paulora jidapeda carena uméba ji babisia. MaAbe éberara powua niimAa
iwidisia Paulora caida idjaba caréda osi cawaya. 3¢ MaAne jlimarada quira
awara bia duanasidaa. Baribara sordaora boro dji dromaba cawa firica basia
éberara bio baga duana béra. Mai carea Paulora sordaora duanabadamaa
edebisia. 35Dji dumema jii€sidade mamaaba sordaordba Paulora jira edesidaa,
judiordra bio quirii duana béra. 36 Adjirdba sordaora caidu jigua jarabadjidaa:

—ildjira beatadadua!-

Pauloba judiora powua duanAia jarada

37Sordaoraba Paulo adjira duanabada dede eda edebadade Pauloba
adjira boro dji dromaa griego bedeadeba iwidisia:
—:Bia baca mAra ba ume bedeaida?—

s 21:25. Hecho 15:28-29.  t 21:28. Judiordra Acoré de droma caita winida panasidaa
baribara griegorara jigabe panenida panasidaa.

Selecciones del Antiguo Testamento y el Nuevo Testamento en Embera del norte, 1a ed., © 2012, Wycliffe Bible Translators, Inc.



681 HECHO 21, 22

Dji dromaba panusia:

—:Baa griego bedeara cawa baca? 38 ;Baéca Egiptodebema, &berara
saAbeda quiriibigadada? ;Mia beabadarada €&jiia poasa ewaraga badaa mil
quimaré pe edesiéca?—

39MaAne Pauloba jarasia:

~Mawiéa, mAra judioa. Cilicia druadebemaa. Tarso puru dromane
tosidaa. MA quira djuburia puru quirapita idu bedeabidua.—

40Dji dromaba idu bedeabisia. MaAbe Paulo dumene Ata niimaba idji
jawaba éberarara chupeabisia. Chupeasidade hebreo bedeade bedeasia.

2 2 1Pauloba jarasia:
—MaA djabara, ma boror3, tirinadua. Ara mAdjidebemada jaraya.—

2Idjira hebreode bedea bada firisida béra adjirara chupea duanesidaa.
MaAine Pauloba jarasia:

3-MAra judioa. Cilicia druade Tarso purude tosidaa. Baribara maira
nama JerusaleAne warisia. Jaradiabari Gamalielba mAa jiima dadji
drda naénabemara leyba jara bara bio jaradiasia.” Mia Acéréra bio
épé babadjia bariba épébada quirica. 4Maiba O Djiwidi ija beada bié
oi carea mAa épébadjia. Umaquirdrada, wérara sida preso bacuabisia.
Idjaba Acara beabisia. 5MaAgara sacerdote dji dromaba, jiima judio
droara dji dromari bida cawa panaa. Adjia mia cartada diasidaa judiora
Damascodebemaba cawadamaréa O Djiwidi épé beara maa jidaida bada.
MaAiba mAira Damascodaa wasia adjira naA JerusaleAnaa jida enepeda dji
borordba cawa odamaréa.

6Baribara Damascode jii€bodode umatipa basica baa. Maine cawaéne
bajaneba uruada mAma jAra télisia. 7MA egode baeside bedeada tirisia.
Mai bedeaba mAia jarasia: “Saulo, Saulo, ¢caré caréa mara bié oi carea
épé ba?” 8MAa iwidisia: “MA boro, ¢bara cai?” Idjia panusia: “MAra Jesu
Nazaredebemaa. Baa bié oi carea &pé bara mAa.” 9MA ume ninaba mai
urua unusidade dauperasidaa, baribara mi ume bedeabarara {irinaé
basfa.” 10MaAne mAa iwidisia: “MA Boro, ¢baa caréda quiria ba mAia oida?”
Dadji Boroba panusia: “Piradrapeda Damascodaa wadua. MAa jama jaraya
caréda oida bada.” 11Maa urua jAra télibaraba mAra dauberreasia. Mai
béra mA ume ninaba maA jawade jidadapeda Damascodaa edesidaa.

12Mama &bera Anania abadada basia. MaiA Ananiaba Acéréda waya
ba béra dadjira leyra bio ija o basia. Jiima judiora Damascodebemaba
idjidebemada bia bedeabadjidaa. 13MaA Ananiaba mAira acade wasia. Caita
wapeda jarasia: “Djaba Saulo, wayacusa ba dauba unu bedua.” Ara maida
maA daura biapeda idjira unusia. 14Maibe Ananiaba jarasia: “Acoré dadji
dr6a naénabema ume badaba bara edasia idjia quiria bada cawamaréa,

u 22:3. Hecho 5:34-39. v 22:9. Dauperasidaa. Zocara carta griego bedeade beade mai
bedeara neéa.

dji Jipa Bada unumaréa, idjaba idji bedeabarada irimaréa. 15Jiima baa
ununada, {irina sida jlimaraa jaraya. 16 jWaa jAdradua! Piradrapeda
borocuedua. Idjia iwididua. Baa cadjirua odara idjia jiima quiradoaya.”

1718 VAwanacarea mAra jéda Jerusaleinaa zesia. Ewari aba Acoré de
dromanaa wapeda idjia iwidi basia. MaAne mAa caimocara quiraca dadji
Boroda unusia. Idjia mAa jarasia: “Jerusaleineba isabe dya wadua. Baa
mAinebema jara bara namabemariba janaéa.” 19Jjanida cricha bada béra
mAa nawa jarasia: “MA Boro, adjiraba bio cawa panaa naéna maAra judiora dji
jarebada deza wapeda ba 7ja beara jidapeda puobadjida idjaba preso babadjida.
20Badebema bedea ba carea Estebai beasidade ma sida arima basia. Idji
beabadada mAa bia unusia. MaA awara adjia ArA jAbadara mia waga basia.”
21Baribara dadji Boroba mAa jarasia: “Wadua. MAa bara tama judiordémaa
diabueya.”-

Romanoraba Paulo soaba udia panana

22Pauloba jara bara judiordba chupea firi duanasidaa. Baribara Acoréba
idjira judiordémaa diabueyada aside jigua jara duanesidaa:

—iJaA éberara zocai bacara baa! jBeadadua!-

23Mawa bia duanane adjia ArA jAbadara quiriibideba jarape duanesia
idjaba egoro porara Ataa jamaposidaa. 24Maa béra sordaora boro dji
dromaba jarasia Paulora sordaord duanabada dede eda ededapeda soaba
udamaréa. Mawa obisia Pauloba jaramaréa caré caréa judiorara idji ume
quirii duanada. 25Baribara idji udi carea jAbadade Pauloba sordaora boro
arima bAa jarasia:

—:Baraba romanoda udida panaca idji cawa odi naéna?-

26 MaaA firiside sordaora borora dji dromamaa wapeda jarasia:

—:Baa cawa baca caréda obarada? Jai éberara romanoa.—

27MaAbe sordaora boro dji dromara Paulomaa wapeda iwidisia:

—cWarada bara romanoca?-

Pauloba panusia:

—-Maé, mAra romanoa.—

28Sordaora boro dji dromaba jarasia:

—Romano bai carea mAa paratada waibaa diasia.—

Pauloba jarasia:

—MAra todadeba romanoa.—

29 Ara maAda Paulo udi carea pananaba idu basidaa. Sordaora boro dji
dromaba Paulora romanoda cawaside bio ne wayasia romanoda ubi carea
jAbida béra.

Paulo judio dji droma beara quirapita bada

30Nuréma sordaora boro dji dromaba wadibida cawa quiria basia
caré caréa judioraba Paulora bi€ jara panasidada. Maa carea idjira

carenaba jA badada éra basia.” Maibe sacerdote bororada, jiima judiora
dji dromara sida abaa jaresia. Maine Paulora enepeda adjira quirapita
basia.
2 3 1Pauloba judiora dji dromaramaa acapeda jarasia:

—-MX djabara, mAra necai baa cawa ba béra idi bida Acoré
quirapita bia nida.—

2MaAne sacerdote dji droma Ananiaba Paulo caita panAa jarasia idji
itede udamaréa.* 3MaAa carea Pauloba Ananiaa jarasia:

—iBada Acéréba uya! iBaa jaradiabari quirdca ocaa!” Bara jama chiimaa
Acoré leydeba mAra cawa oi carea baribara jmA ubi badeba ara mai
leyda igara baa!-

4MaAne caita duanaba Pauloa jarasidaa:

—Sacerdote dji droma Acoréba badada ¢baa jawa quédica?-

5Pauloba jarasia:

—-Djabara, mAa adua basia idjira sacerdote dji dromada. Cawadabara
mAa mawa jaraé bacasia, Acoré Bedeade nawa bA ba béra: “Bara borora
bié jarardnadua.”®

6Mawa bade Pauloba cawasia dji dromarara Acara saduceorada, Acara
pariseorada. MaA carea adjiraa jigua jarasia:

—-Djabara, mAra pariseoa. MA droa naénabemara sida pariseora basia.
Maa béra ija baa beudarara Arébadida. MaA carea Acaraba mAira cawa
oda quiria panaa.—

7Pauloba mawa jarada carea pariseorara saduceora ume caicayadapeda
awara awara cricha duanesidaa. 8(Saduceoraba jarabadaa beudarara
Arébadacada, bajainebema nezocari neéda, jaure sida neéda. Baribara
pariseoraba jlima maAgara ija panaa.) 2Caicaya duana béra baga
duanesidaa. Judiora ley jaradiabada dji pariseordba piradradapeda jigua
jarasidaa:

—Dairdba unu panaa nai éberira bedeade baéda. Aibéra jaureda wa
bajianebema nezocada idji ume bedeasisicada. Mawa baibara ;sawa Acoré
ume djoni?-*

10 Adjirdra wetara caicaya duana béra sordaora boro dji dromaba
waya basia Paulora ta eubari beadida. Mai béra sordaorada wabisia
Paulora adji taénabemada jarinapeda sordaora duanabada dede eda
ededamaréa.

w 22:30. Carenaba ji badada. Griego bedeade icara cartade maira neéa. x 23:2. Mai
Ananfara sacerdotera boro basia poa 47deba aba 59daa. Idjira bio cadjirua basia. Judioda
mawa bamina judioraba idjira beasidaa poa 66de. Capitulo 5de dewara Ananianebemada
bA baa. Idjaba capitulo 9de, 22de bida dewara Ananfanebemada bA baa. y 23:3. jBaa
jaradiabari quirdca ocaa! Griego bedeade nawa bA baa: “Bara de totroa soada quiraca baa.”
Mateo 23:27-28; Ezequiel 13:10-16. z 23:5. Exodo 22:28. a 23:9. Mawad baibara ;sawd
Acoré ume djoni? Griego bedeade Acara cartade maira neéa.

11MaA diamasi dadji Borora Paulomaa zepeda nawa jarasia: “Paulo,
sobiadua. MAnebema nama Jerusaleine bedeada quirdca Roma purude
bida bedeaida baa.”

Judioraba Paulo beadia panana

12Nuréma judiorada Acara bedea ausidaa Paulo beadi carea. Mai
éberiraba wirineba bedea basidaa ne codaéda idjaba baido dodaéda aba
Paulo beabadadaa. 13Dji bedea bapedadara cuarenta audu panasidaa.

14 Adjirdra sacerdote borordmaa, judiord dji dromardmaa bida wanapeda
jarasidaa:

—Dairiba wirineba bedea basidaa ne codaéda idjaba baido dodaéda
aba jai Paulo beabadadaa. 15MaAi béra nawa odadua. Baraba, jima dji
borora bida sordaora boro dji dromaa iwididadua nu Paulora wayacusa
baramaa enebimaréa. Jaradadua baraba idjidebemada quirdcuitaara iwiei
quiria panada. Enebadade nama jiéi naéna dairaba idjira beadia.—

16 Baribara Paulo djabawéra warrada arima basia. MaA clidraba adjia
jara panara {iripeda sordaora duanabadamaa Pauloa jarade wasia. 17 Mai
carea Pauloba sordao boroda aba tripeda jarasia:

—-Naa ciidrada dji dromaara bamaa ededua. Idjia ne jara quiria baa.—

18 Ara maAda ciidrara sordaora boro dji dromamaa edepeda jarasia:

—Paulo, dji preso baba mAra tripeda jarasia nai clidrada bamaa
enemaréa. Idjia bAa ne jara quiria baa.—

19MaAibe sordaora boro dji dromaba ciidra jawade jidapeda aya edesia.
Maibe iwidisia:

—;Caréda mAa jara quiria ba?-

20MaAne ciidraba jarasia:

—Judiorara bedea ausidaa nawa odi carea: adjia bAa bedea djuburiadia
Pauloda nu dji dromara abaa dji jare panamaa edebiméréa. Jaradia
idjidebemada quiracuitaara iwidi quiria panada. 21Baribara adji bedeara
ijaradua. Paulo beadi carea o caita cuarenta audu mirii panaa. Adjirdba
wirineba bedea basidaa ne codaéda idjaba baido dodaéda aba Paulo
beabadadaa. Ara nawena idji beadi carea panaa. Ababe jAa panaa baa
Paulo edebimaréa.—

22MaAbe sordaora boro dji dromaba ciidraa jarasia:

—Baa mAa jaradara ni abaaa jararddua.—

Mawa jarapeda wabisia.

Romanoraba Paulo Cesareadaa edepedada

23MaAibe sordaora boro dji dromaba idjiare beada umé tripeda
jarasia:

—-Dosciento sordaorada, setenta sordaora cawayode wabadada idjaba
dosciento sordaora midsu cata beada edadapeda Cesarea purudaa

diamasi wanadua.? 24MaAi awara cawayoda Paulo itea edadadua nai
Judea druadebema boro Pelimaa bia ededi carea.-¢
25Sordaora boro dji dromaba cartada nawa ba diabuesia:

26 M4, Claudio Lisiaba nai cartara babaraa ma boro dji droma Peli
itea. MAa quiria baa bara bia baida.

27 Judioraba naAi éberara jidadapeda beadi basia. Baribara mAa
cawasia idjira romanoda. MaA béra sordaora ume wapeda judiora
jawaedabemada €dra edasia. 28MAa cawa quiria basia caré caréa
idjira bié jara panada. Mai bér idjira edesia judio dji dromar dbaa
dji jare panamaa. 2MaAne mia cawasia ababe adji ley carea idjira
bié jara panada. Baribara idjia cadjiruada 0é ba béri beadié panaa
ni preso badié panaa. 30Mawénacarea mia cawasia judiordra bedea
ausidada idji beadi carea. Ara maAda idjira bamaa diabuesia. Idjaba
mAa adjiraa jarasia idjida bié jara quiria panabara ba quirapita
jarade wanida panada.

Bia badua.?

31 Ara maida sordaoraba adji boroba jaradara osidaa. Diamasi Paulora
Antipatri purudaa edesidaa. 32Nuréma sordaora jiriiba wabadara adji
duanabada dedaa jéda wasidaa. MaAine cawayode wabadaba Paulora
Cesareadaa edesidaa. 33Cesareade jii€sidade sordaoraba cartara dji boroa
diasidaa. Idjaba Paulo sida idjimaa edesidaa. 34-35MaA carta acapeda
dji boroba Pauloa iwidisia samabema cawaya. Paulora Ciliciadebemada
cawaside nawa jarasia:

—Ba bié jara panada zesidara maia adjira, ba sida tiriya.—

Maibe idjia sordaoraa jarasia Paulora Herodeba obida de dromane
wagadamaréa.©

Paulo Peli quirapita bedeada

2 4 1Ewari juesuma badacarea sacerdote dji droma Ananiara Acara

judiora dji dromara ume Cesareade jii€sidaa. Adjiare bedeabari
Tertuloda edesidaa. Maine Peli quirdpita Paulodebemada bié jarasidaa.
2Peliba Paulo enebiside mai Tertuloba Paulodebemada bié jara niimesia.
Nawa jarasia:

-Dji droma Peli, ba dai boro beda ewarideba nai druade dara necai panaa.
Idjaba ba cricha cawaadeba ne zocarada o baa dairara biara duananamaréa.
3Baa o ba carea dai beaza ne jlimane bia baada abadaa. 4Baribara dara mia
sé amaaba mAa bAa bedea djuburiaya ba biadeba dai bedeara irimaréa.

b 23:23. Diamasi. Griego bedeade bA baa “diamasi a la nueve.” ¢ 23:24. Mai Pelira
Judeadebema boro basia poa 52deba aba 60daa. Cesarea purude babadjia. d 23:30. Bia
badua. Griego bedeade Acara cartade maira neéa. e 23:34-35. Mai Herodera “Herode
dji Droma” abadjidaa. Idjiabara warra zaquerara BeleA purude quenabisia. Mateo 2:13-18.

5Dairaba cawa panaa nai éberdba nébarada o babarida. Idjia jima nai
éjliane judiorara quiriibiga babaria. Idjira dji nazareno ija beara boroa.
6Mai awara idjia Acoré de dromara bié b4 quiridsia. Mai carea daiba
idjira jidasidaa. [Dai leydeba cawa odi basia. 7Mawamina sordaora boro
Lisiaba idjira dai jawaedabemada jarisia. 8MaA awara jarasia nai ébera
bié jara panara bamaa zedida panada.]f Baa idjia bio iwidibara cawaya
jlima daiba jara panara warada.—

9Judiora mama duana bida jiima maA bedeara waraana asidaa.

10MaAbe dji boroba jawaba Pauloa jarasia bedeamaréa. Ara maida
Pauloba jarasia:

—MAa cawa baa baa poa zocara nai druadebemada cawa obarida. Mai
béra mAra ara madjidebemada basrida bedeaya. 11 Doce ewari baa mAara
Ac6réa bia bedeai carea Jerusaleine j{iénada. Baa bariduaa iwidibara
cawaya maAra wirdda. 12Za mA bié jara panaba mAra ununaé basfa djara
ume caicaya niimada wa &berara quiriibiga bada. Acéré de dromane,
judiora dji jarebada dede, ni purude bida mAa mawa o bada ununaé basfa.
13NaZ ébeririba poya cawabidaéa 4djia jara panara wirdda. 14Baribara
ebuda jaraya mAa dai dré3 naénabemara Acoréda ija bada. MAra O Djiwidi
abadadebemaa. Adjiraba jarabadaa maAi O Djiwidira abeda a1 bada baribara
mAia Acoré leyra, Acoréneba bedeabadaba bapedada sida jiima ija baa. 15MAia
cawa baa beudarira Acoréba jiima Arébabida: dji jipa beada, dji cadjiruara
sida.¢ Za mA bié jara pana bida maira cawa panaa. 16MaAi carea mia ne
jiimada obaria Acoré quirdpita, &berdra quirdpita bida jipa nibai carea.

17MA JerusaleAneba aya wanara poa zocara baa. Mama nibapeda
mA purudebemari dji ne neé quedea itea paratada diade zesia. Idjaba
Acoréa animarida babue diade zesia. 18-19MaZida Acoré de dromane
o basia. Mamaa waside idji quirapita bia basia. Maine Acara judiora
Asiadebemaba mAira unusidaa, baribara &berd powua nibaé basia idjaba
&berdrara quiriibigaé basfa. MA unupedadaba mAida bié jara quiria
panabara, adjidra ba quirdpita zedida panaa. 20Mawaébara za duanaba
jaradida panaa caré cadjiruada unusidada dji dromara quirapita ma
edesidade. 21 Ababe poya jaradia mia nawa jigua jarasida: idi baraba
mAra bié jara panaa beudarira Arébadida ija ba carea.—"

22Peliba O Djiwididebemada bio cawa basia. Baribara ara maida
Paulora cawa oé basfa. Atebara jarasia:

—Sordaora boro Lisia zebarade mAa bara nébarara cawa oya.—

23MaAbe idjia sordaord boroa Paulora wagabisia, baribara jarasia
Pauloba o quiria bara idu obimaréa. Idjaba iduaribisia Paulo ume dji
biaraba idjira carebade zedamaréa.

f 24:6-8. Griego bedeade Acara cartade bedea corchetede bara neéa. g 24:15. Daniel
12:2. h 24:21. Hecho 23:6.

24Vlawanacarea Pelira dji quima Drusila ume wayacusa zesia. Mai
wéréra judio basia.! Maine Peliba Paulora trasia idjia Jesucrito fjaninebema
bedea bada iri carea. 25Mawa bade Pauloba dadji jipa nibaidebemada,
cacua jipa erobaidebemada, Acoréba cawa oi ewari zeidebema sida
bedeasia. Peliba maigadebema {iriside ne wayapeda nawa jarasia:

—-JaAbe wadua. MA bari bade wayacusa bara triya.—

26Peliba cricha basia Pauloba idjia paratada diaida édra bamaréa.
Maa carea ara cadraa Paulora tribadjia idji ume bedeai carea. 27 Poa
umé badacarea Pelira dji boro badada édrasia. MaAbe Porcio Pestoda dji
boroda besia. Baribara Peli édraside judiora ume bia be quiria basia. Mai
carea Paulora preso beesia.

Paulo Pesto quirapita bada

2 5 1Dji boro bedacarea Pestora Cesarea purude jii€sia. Ewari {ibea
bapeda JerusaleAnaa wisia./ 2-3Mama sacerdote bororéba, judiora

dji dromar bida Pestoa Pauloda bié jarasidaa. Adjirdba Pestoa bedea
djuburiasidaa Paulora JerusaleAinaa enebimaréa. Mawa jarasidaa Paulora
ota cawaéne beadida cricha pana béra. 4Baribara Pestoba panusia:

—Paulora Cesareade preso baa. Mira diridéne mamaa wiya. 5Mai
béra bara dji dromaara beara mA ume Cesareadaa wanida panaa. Mai
éberaba baridua cadjiruada osibara, mamabara baraba jaradida panaa.—

6Pestora Jerusaleine ocho wa die ewari basica baa. Maibebara Cesareadaa
wasia. Nuréma cawa obada dede chiimepeda Paulora enebisia. 7Paulo
enesidade judiora JerusaleAneba zepedadaba idjira jiira edasidaa. Maine
jarasidaa idjia cadjirua dromada zocéra osida, baribara poya cawabidaé basfa
adjia jara panara warada. 8MaAne Paulora ara idjiare bedeasia:

—MAa ni abaa cadjiruada oé baa. Judiori leyra igaraé baa, Acoré de
dromara bié baé basia idjaba Romanebema boro sida igaraé baa.—

9Baribara Pestora judiora ume bia be quiria ba béra Pauloa iwidisia:

—:Bara JerusaleAnaa wa quiria baca mAa jama cawa omaréa?—

10MaAne Pauloba panusia:

—MAZira nama Romanebema boroba bada cawa obari quirapita baa.
Namabara baa mAra cawa oida baa. Baa bio cawa baa mAia judiorara
bié 0é bada. 11 MAa cadjiruada osibara, baa mira beaida baa. Mira
beacara baada aéa. Baribara nai éberdrdba ma bié jara panara wiraé
béra ni abaaba mAra adji jawade bacara baa. MaA béra mAa quiria baa
Romanebema borobara mira cawa oida.—

12MaAne Pestora idjia cricha diabadara ume bedeapeda Pauloa
jarasia:

i 24:24. Maa Drusilara Herode Agripa Nabema cau basia. Dji djabara Agripa Umébema
basia. Hecho 25:13. j 25:1. Maai Pestora Judeadebema boro basia poa 60deba aba 62daa.

-Baa quiria baa Romanebema boroba bara cawa oida. Mawa baibara,
idjimaa diabueya.—

Pesto Agripa ume bedeada

13Mawanacarea judiora boro Agripada idji djabawéra Berenice ume
Cesareadaa Pesto acade wiasidaa.* 14Adjira mama dard pana béra Pestoba
Agripaa Paulodebemada nawa jarasia:

—Peliba aba preso amenada nama baa. 15MA JerusaleAnaa wa baside
sacerdote bororéba, judiord dji dromara bida mai éberdnebemada bié
bedeadapeda jarasidaa idjira beamaréa. 16M3ia Adjirda jarasia abaada idji bié
jara bea quirdpita ara idjiare poya bedeaébara, romanoriba beadacada. 17Mai
carea judiordra namaa zesidaa. Adji jiépedada nuréma mAra cawa obada
dede chiimepeda max éberira enebisia. 18Baribara idji bié jara panaba jaradaé
basfa idjia cadjiruara osida maa cricha bada quirica. 19 Atebara idjira bié jara
panasidaa adjia ja pana awara jaradia ba carea idjaba ébera Jesu abada carea.
MaZigara beudamina Pauloba jara baa zocai bada. 20MAia cawaé besia sawa
oida. MaA carea mAa Pauloa iwidisia JerusaleAnaa wa quiria ba cawaya mama
cawa oi carea. 21 Baribara idjia quiria basia Romanebema borobara idjira cawa
oida. MaA béra maa idjira nama preso babisia aba dji boromaa diabuebaradaa.—

22MaAne Agripaba Pestoa jarasia:

—MZAa maa ébera bedeada {iri quiria baa.—

Pestoba jarasia:

—Nubara baa {iriya.—

Paulo Agripa quirapita bedeada

23Nuréma Agripara Berenice ume eda wasidade ebuda basia adjira dji
dromarada. Maine sordaora bororada, purudebema dji dromara sida eda
errubusibasidaa. Maibe Pestoba Paulora enebisia. 24Pestoba jarasia:

—Judiora boro Agripa idjaba jlima éberard nama dai ume abaa dji jare
duana, za ba ébera bara quirapita bara jiima judioraba Jerusaleine, nai
Cesareade bida bié jara panaa. Adjiriba mAa bia jara panasidaa idjira
beamaréa. 25Baribara mAmaari ni ciré cadjiruara oé baa idji beadi
carea. Maine idjia iwidisia Romanebema boroba cawa omaréa. MaA béra
maAa idjira Romanaa diabuei carea baa. 26-271djia cadjirua odara dadjira
boroba cawamaréa maAa cartade ebuda baida baa. Baribara caréda baida
neé baa. MAmaara ni ciré sida baébara cricha neé ba quirica diabueya.
Maa carea idjira bara quirapita enebisia. Judiora boro Agripa, mia quiria
baa baabara biara irida. Mawa baraba idjia bio iwidipedadacarea mAia
dadjira boro itea idjia cadjirua odada poya cawa baisicada.—

k 25:13. Agripa. Mai éberara Herode Agripa dji Nabema abada warra basia. Hecho 12:1-
23. Berenice. MaA wérara Pesto quima Drusila djabawéra basia. Hecho 24:24.

2 6 1MaAbe Agripaba Pauloa jarasia:
—Ara badjiare idu bedeabiya.—

Ara maida Paulora jawa wapeda bedeasia:

2-MZA boro Agripa, mAra basrida baa idi ba quirapita ara mAdjiare
bedeai bérd. Mia cawabiya judiordba bié jara panamina maira bedeade
baéda. 3Baa bio cawa baa dadji judiordra sawa beabarida idjaba ciré caréa
caicayabadada. Mai béri bedea djuburiaya mA bedeara séé tirimaréa.

4Jlima judiordba cawa panaa mara clidraeda sawa basida mA druade
idjaba Jerusaleine bida. 5Adjirdba cawa panaa mAira pariseoda.
Bariduaba maida ba quirapita jara quiria babara jaraida baa. Baa cawa
baa judiora ley ija odi carea pariseoraba quirdcuitaara obadada.

6Baribara Acoréba dadji drod naénabemaria diai jaradada jAia ba
carea idira adjiraba mAra bié jara panaa. 7-8Warada jiima Israel doce
warrardneba ydpedadaraba ija panaa Acoréba dadjirdra Arébabida.
Max carea dadjirdba asa, diamasi bida Acoréa bia bedeabadaa. Mi boro
Agripa, max ija ba carea dewara judiordba mAra bié jara panaa.—

MaAine Pauloba judiora mama bearaa jarasia:

—Acoréba dadjirdra Arébabida ija panabara ¢caré caréa
idjia beu badada aba Arébabisida?-

Mawa jarapeda Agripaa nébarasia:

9-MAa naéna cricha basia ne jimada oida bada éberaraba Jesu
Nazaredebemara ijaranamaréa. 19MAa JerusaleAne wardda mawa osia.
Sacerdote borordba adji trineba mAa idu Jesu ija beara zocara preso
babisidaa. Idjaba mai éberara beabisidade mAa bida bia baada asia.!
11 Judiora dji jarebada deza mAa adjirdra cawa obibadjia. Barima zocara
adjiraa Jesudebemada 6go bié bedeabisia. MAra adjira ume bio quirii
bada béra drua dibema purude bida bié oi carea épébadjia.

12Ewari aba sacerdote bororaba mAra Damasco purudaa diabuesidaa adji
trAneba Jesu 1ja beara preso jidacuamaréa. 13Baribara, mA boro, umatipa ode
nine uruada Amadau cayabara dorrodorroara bada unusia. MaA uruaba mara,
mA ume nina sida bajaneba jara téfisia. 14Jlima dairara egode baesidaa. Maine
mAa bedeada tirisia. Mai bedeaba mAa hebreode nawa jarasia: “Saulo, Saulo,
¢CAré cAréa mAara bié oi carea &pé ba? Ara baduba puabaraa ciimia Ari tagabara
quiraca.” 15MaAne maa iwidisia: “MA boro, ¢bara cai?” MA Boroba panusia: “MAra
Jesua. Baa bié oi carea &pé bara mAa. 16Baribara piradradua. Ara mida bia
unubisia mA nezocada bai carea. Baa ununada idjaba mAa unubi sida bedeaida
baa™ 1718 MZa bara ba &beriri jawadebemada idjaba judioraé jawadebemada &dra
edaya. MAa bara judiordémaa diabueya mA wira bedeara cawadamaréa™ Mai

janaé pana

126:10. Hecho 8:1-3. m 26:16. Baa ununada. Griego bedeade Acara cartade ba baa: “Baa
mAneba ununada.” n 26:17-18. MA ward bedeara cawadamaréd. Griego bedeade ba baa:
“Adjira daura ogadamaréa.”

béra paimane duananada Anaane nibadia. Diauru jawaedabemada édradapeda
Acdrémaa zedia. MA fjabada carea adjia cadjirua opedadara Acéréba quirddoaya.
Idjaba Acoréba adjirdra baya idjia edada purudebemarida beadamaréa.”

19M: boro Agripa, Jesuba maX ewaride mAa jaradara jiima ija osia.
20MAa naara Damasco purudebemaraa jarasia adjia cadjirua obadara
igaradapeda Acorémaa zedamaréa. Mawanacarea JerusaleA purude, jiima
Judea druade, idjaba judioriéma bida abarida jarasia. Jiimara jarasia
bia o pananeba unubidida panada adjia cadjirua opedadara warada
igarasidada. 21 MaA careabara judiordba mira Acoré de dromane jidadapeda
bea quiridsidaa. 22Baribara Acoréba mai ewarideba Ataa careba ba béra
mAa dji dromaria, dji dromariéa bida wadibida Jesudebemada bedea baa.
Acoréneba bedeabadaba, Moise bida ciréda sawaida jarasidaa. Maidra mia
jara baa. 23Adjiraba jarabadjidaa Acdréba &dra edabari diai jaradara bia
migaida basida idjaba beudaranebemada naara Arébaida basida Anaa dadjira
édradidebemada judiorda, judiordéa bida jarai carea.—?

24Pauloba mawa idjiare bedea bade Pestoba jigua jarasia:

—Paulo, bara quirié baa. Baa jiimawdya carta cawa badeba quirdé besia.—

25Baribara Pauloba jarasia:

-Dji droma Pesto, mAra dji quira biaa. MAa jara bara wara béra aride baa.
26 MA boro Agripaba mainebemada cawa baa. Mai béra mara idji quirapita
ne wayaa neé bedea baa. MAmaara idjia Jesu mawanara jiima cawa baa
jiimaraba ebuda nébarabada béra. 27MA boro Agripa, Acoréneba bedeabadaba
maAnebema bapedadara ¢baa 7ja baca? MAa cawa baa baa Tja bada.—

28 Agripaba Pauloa jarasia:

—¢Baa ara naida mAia Critora ijabica?—9

29Pauloba jarasia:

—MZa Acoréa iwidi baa daraéne wa dariabarade bida bara idjaba jiima za
mA bedea iiri duana sida mA quirica beadamaré, baribara nai carena neé.—

30Mawa jaradacarea Agripara, Pestora, Berenicera, jiima mama
chiimea sida piradrasidaa. 31 Dajadaa wanapeda adjiraza jara duanasidaa:

~JaA éberaba cadjirua oé baa idji beadi carea wa preso badi carea.—
32MaAne Agripaba Pestoa jarasia:

—Romanebema boroba cawa omaréa nai éberaba iwididaébara, baa
idjira poya édra bacasia.—

Paulo Roma purudaa wana

27 1Maa ewaride dji boroba jarasia dairara Italia druadaa wanida
panada. Maa béra Paulora, dewara preso bea sida Julio jawaeda

0 26:19. Jesuba mai ewaride mia jaradara. Griego bedeade bi baa: “Caimocara quirica
ununara.” p 26:23. Isaia 42:6-7; 49:6. q 26:28. Griego bedeade maiba idjaba jara baa:
“Baa mAa berara crichabisia Crito &beri baida.”

basia. Maa Juliora sordaord Augusto abadadebema dji boro basia. 2Maibe
dairara barco Adramitio purudebemane badodapeda wasidaa. Mai
barcora Asia druade puruza wabara basia. Djaba Aristarco Macedonia
druadebemada daird ume wasia. Idjira Tesalonica purudebema basia.

3Nuréma SidoA purude wibarisidaa. Maine Julioba biadeba Paulora
idji biaramaa idu wabisia idjia neé bara diadamaréa. 4Maibe Sidoineba
wanane nafirdra minijichia pud ntima béra Chipre morro idjaba Asia ési
wasidaa. 5Cilicia drua quirdpe idjaba Panpilia quirape audu tadapeda
Liciadebema puru Mirade wibarisidaa.

6Mama sordaorad boroba dewara barco Alejandria purudebemada unusia.
Maa barcora Italia druadaa wabara basia. Daira idji ume maa barcode
badodapeda wasidaa. 7Ewari zocara naiira carea pidca wasidaa. Gnido quirape
jliéne wani carea bia migasidaa. Wadi natirara minijichia pua nima béra Creta
morro icawa parraga wasidaa SalmoA amia quirape. 8Pusa icawa bia miga
wabadada Lasea puru caita Necai Wibaribada abadama jii€ne wasidaa.

9Bio darabada béra judiora ne codaca ewari dromada wasia. Mai
ewarideba Ataa pusade waida minijichia babaria.” MaA carea Pauloba dji
bororaa jarasia nocodaa waranamaréa. 10Nawa jarasia:

—Achira, mAia cawa baa nawena wanibara minijichiade wanida.
Barcora ariya. Baraba edebada sida jiima aduadia.®* Mai awara dadjira
sida zocara quininia.—

11Baribara sordaord boroba Paulo bedea cayabara barco djibari
bedeada, barco peratabari bedea sida ijasia. 12Doidaade panani carea
mai Necai Wibaribadara bié basia. MaAi béra zociraba crichasidaa biara
bada Penice purudaa wanida aba doidaa jobaradaa. MaA puru sida Creta
morrode baa. Mama naiirara macua puéca béra pusara tuma babaria.*

Naiira cadjiruaba barco aya ededa

13MaAne nafirada jawa acaareba aride puéd niimesia. MaA carea
Amadau baebariare bia wanida crichasidaa. Ancla jira edadapeda Creta
icawa wisidaa. 14Baribara dardéne naiird cadjirua Euroclidoi abadada
jawa araareba dji cabaya ta nlimesia. 15MaAiba barcora aya edesia. Barco
québara poya araa badaé béra naiirda idu edebisidaa. 16Morro zaque
Clauda abada abudecare wasidade naiirdra maari tumasia.* MaAne jaba

r 27:9. Mai ewari dromara Acoréba cadjirua quirddoai ewaria. Levitico 16:1-34; 23:26-
32. Poa zebaraza septiembre jedecode baebaria. Septiembrede, octubrede bida pusade
waida minijichiaara baa. Idjaba noviembredeba aba febrerodaa wanaca basia, jimawaya
minijichia ba béra. s 27:10. Maa barco Alejandriadebemane trigoda waibaa edebadjidaa
Romanaa. t27:12. Mama ndiirdra mdcua pudca bérd pusara tuma babaria. Griego
bedeade b4 baa “mamaaba Amadau baebariare unubadaa.” Acara traduccioAine Amadau
baebariare cayabara “Amadau odjabariare” bA baa. u 27:16. Maa Claudara idjaba Cauda
trA jarabadaa.

zaque ddauare fimada barcode eda poya badaé pananapeda eda basidaa.

17 Jaba zaque eda bapedadacarea barcora sogaba bio barasidaa ariramaréa.
MaAne waya panasidaa Sirte Tbade poade wanida. MaA carea barcode wua
Ata jira babadada edaa badapeda idu natiraa edebisidaa.” 18 Nuréma nafirara
wadibida dji cabaya pua nlimasia. MaA carea barcode traja panaba netata
edebadada daidu batacuasidaa barcora wésaara timemaréa. 19Naiirara
wadibida dji cabaya pua nlima béra, ewari {ibeade ara adji jawaba netata
barcodebema dji zagaa beada daidu batacuasidaa. 20Mawa panane ewari
zocara Amadau, chidau sida ununaé panasidaa. Mai ewari cadjiruade wadi
pana béra dairdba crichasidaa édradaéda.

2170cdrd ewari ne codaé duanasidaa. Mai béra Paulora dji borora &si
niimepeda jarasia:

—Achird, mAa baraa jarasia Cretadeba waranamaréa. MA bedeada
ijipedadabara nai minijichiade duananaé bacasia idjaba ne aduadaé
bacasia. 22Baribara sopuaranadua. Nai barcora jiima arimina ni abaada
beudaéa. 28MAira Acorénea. Idjida ija baa. Idi diamasi ara mai Acdréba
idji nezoca bajanebemada mimaa diabuesia. 24MaZigaba mAa jarasia:
“Ne wayaradua, Paulo. Bara Romanebema boro quirapita bedeaida baa.
Ba carea Acoréba jiimard nai barcode wiabadara idu quinibiéa.” 25Mai
carea, achird, sopuardnadua. MAa ija baa Acéréba oida idji nezoca
bajdnebemaba mAa jarada quirdca. 26Baribara baridua morrode poade
wanida panaa.—

Barco arina

27Domia umé babarade diamasi wadi natirara dji cabaya pud niimasia.
MaAba Adria pusade awacari basidaa. Ariquétra babarade barcode
trajabadaba crichasidaa &j{ia caita jli€badada. 28Pusa nabuada zasidade
veinte braza basia. Wagabe wabadade wayacusa zasidaa. Maine quince
braza basia. 29Mogaradaa téfine wani wayaaba anclada quimaré barco
adauare batabuesidaa. MaAbe bio daupera duanaba isabe Anadraida quiria
panasidaa.” 30Mawa panane barcode trajabadara barcodeba chupea édradida
crichasidaa. MaA béra jaba zaquera doeda basidaa ancla nocoarebemada
doeda babada quiraca. 31Baribara Pauloba sordaora boroa, idji sordaoraa bida
jarasia:

~JaAgarada barcode panenaébara birira poya édradaéa.—

32MaA carea sordaordba jaba zaque jA ba jAcarara tatasidaa. Ara
maAda jaba zaquera pusaba edesia.

33 Asabodode Pauloba jiimardda ne codamaréa jarasia:

v 27:17. Barcode wua dtaa jira babadada. Griego bedeade maira ebuda baéa.
W 27:29. Isabe inadraida quirid panasidaa. Griego bedeade mai bedeaba idjaba jara baa
adji acoréraa iwidisidada isabe Anadramaréa.

—Dadji sawanida adua pana béra domia umé barira ne codaé panaa.
34MAa bedea djuburiaya ne codamaréa. Mawa cacua abaa beadia poya
édradi carea. Ni abaada ciré sida sawanaéa.—*

35Mawa jarapeda Pauloba paida jawade edapeda jiimara quirdpita Acoréa
bia baada asia. Maibe coracuapeda cosia. 36 MaA unubadade jlimarada
sobiadapeda ne cosidaa. 37 Dairdra barcode 276 panasidaa.” 38 Adjira
jawiianapeda trigoda pusade batacuasidaa barcora wésaara timemaréa.

39 Anadraside adjirdba &jiidda unusidaa baribara cawadaé basfa
poyadibara, barcora mama poabidida. 40MaA béra ancla jicarara
tacuadapeda pusade jlima amesidaa. Idjaba barco bia ededi carea
dji peratabari jA badada érasidaa. Maibe nocoarebema wua Ata jira
babadara eubarisidaa natiraba ibadaa edemaréa. 41Baribara barco
québara ichitade poa niimepeda poya nocodaa wié basia. Mawa bade
pusaba jiawé niimaba barco addaura ari wasia.

42MaAne sordaoraba preso beara beadida crichasidaa doyaa i wanapeda
miri waranamaréa. 43Baribara sordaora boroba Paulora édra ba quiria
basia. Mai bérd idu quenabié basfa, dtebara jiima dji iibi cawa beada naira
daidu téfibicuasia doyaa wanamaréa. 44Waabemara bacurude wa barcode
ne beada ArA wabisia. Mawa jlimarada drua bia jiiésidaa.

Malta morrode duanana

2 8 1Drua jliépedadacarea dairaba cawasidaa mai morrora Malta
abadada. 2Mamabemaraba dairara bio bia edasidaa. Cue ze

niima béra idjaba cilirdsa nlima béra adjiraba tabada cajéranapeda coa
niimasidaa. MaAbe dairaa jarasidaa taba cane zedamaréa. 3Pauloba
bacuru pdasada jara pepeda taba uruadaa batacua basia. Maine
jAWArAa carea dama arada €drasia. Maiba Paulo jawade ca jira besia.
4MaA damaba Paulo jawade ca jira ba unusidade morrodebemaraba ara
adjiduba jara duanesia: “jJaA éberara mia beadaa! Pusadeba édradamina
dadji acéréwéra Jipa Cawa Obari abadaba idjira idu zocai babiéa.”

5MaAne Pauloba damara tabadaa jifipetatasia. Idjira ciré sida sawié basfa.
6Jiimaraba aca duanasia Paulora ogoroi cawaya wa cawaéne beui cawaya,
baribara mawa dérd aca panane Paulora ni maéri bida bié beé basfa. Mai
béra adjiraba dewara crichada edadapeda jarasidaa Paulora acoréda.

7MaA morrode dji borora Publio abadjidaa. MaA Publioba daira duana
caita éjliada erobasia. Idjia dairara idji dede ewari {ibea bio bia edasia.
8Mawa panane Publio zezara amine ba béra idjaba cawa nlima béra cadade
basia. MaAne Pauloba idjira acade wésia. Acoréa iwidipeda idji jawara Ari

X 27:34. Ni abaada cdré sida sawdnaéa. Griego bedeade b4 baa: “Bira budara ni aba bida
aduaéa.” 'y 27:37. 276. Griego bedeade Acara cartade 76 bA baa.

bapeda biabisia. 9Mai carea dewarari cacua bié beada zedapeda Pauloba
biabisia. 10MaA éberaraba dairara dji dromara quiraca bia osidaa. Wayacusa
barcode badosidade daiba ne€ pananara adjiraba jiima diasidaa.

Romane jii€pedada

11Malta morrode dewara barco Alejandriadebemada basia. Doidaa béra
maA barcora dya wié basia. Jedeco fibea badacarea dairira max barcode
wasidaa. Dji barco québade adji acoré zaca beada umé o erobasia: aba
Céstor abadaa, dewarabemara Polu abadaa.” 12Wabadade Siracusa purude
wibarisidaa. Ewari {ibea mama panasidaa. 13Mamaaba pusa icawa wanane
Regio purude wibarisidaa. Nuréma wanane nafirara adauareba ta niima
béra ewari uméne Puteoli purude jii€sidaa. 14Mama dairaba djabarada Acara
unusidaa. Adjiraba dairda jarasidaa adji ume domia aba pananamaréa.

Mamaaba Roma purudaa jiriiba wésidaa. 15Djabard Romanebemaba
dai wabada firisidade audiabaride zesidaa. Acarada Apio purudaa zesidaa
idjaba Acarada Tres Taberna purudaa zesidaa. Pauloba adjird unuside
Acoréa bia bedeasia. Adjira carea basridasia. 16Romane jiiépedadacarea
sordaora boroba preso beara idji boroa diasia.® Idjia Paulora iduba
bebisia. Sordaoda ababe basia idji waga bamareéa.

Pauloba Romane bea judioraa jarada

17Ewari libea badacarea Pauloba judiora dji droma bea Romanebemada
trabisia. Jima abaa dji jaresidade Pauloba jarasia:

~Djabara, mira Jerusaleineba preso enesidaa. Judiorira bié oé basia.
Idjaba dadji dr6d naénabemaba obada sida bié bedeaé basia. Mawamina
judioraba mara jidadapeda romanora jawaeda basidaa. 18Romanoraba
mAa bio iwidisidade cawasidaa mAira beacara panada cadjirua oé ba béra.
MaAine mAra édra ba quiria panasidaa. 19Baribara judioraba maAgara bia
{irinaé basfa. MaX carea mia iwidisia Romanebema boroba mira cawa
omaréi. Mia mawa osia édrai carea. MA purura dji boro quirépita bié
jara quiridéa. 20MaAi bérd mia birdra unu quiria basia bird ume bedeai
carea. Acoréba &dra edabari diai jaradara jiima israelerdba jAi3 panaa.?
Idji carea mAra nawa carenaba jA baa.—

21MaAne adjiraba jarasidaa:

~Judeadebemariba dairda badebema cartada diabuedaé panaa. Dadji
djabari judiord ni abaada jimaaba zeé baa badebema bié jarai carea.

z 28:11. Acara traduccioAne “Dioscuros” bi baa. Maiba jara baa maix umébema

acoréda miguiso basida. MaA ewaride €beraraba adji acoréda barco québade obadjidaa.
a 28:16. Preso beara idji boroa diasia. Griego bedeade Acara cartade maira neéa.

b 28:20. Griego bedeade maiba idjaba jara baa: “MAa ija baa beudarara Arébadida jima
israelerdba 1ja pana quirdca.” Hecho 23:6; 24:15; 26:6-8.

22Baribara dairaba cawa panaa jlima druaza maa cricha djiwididebemada
bié bedea panada. Max carea iiri quirid panaa baa siwi cricha bada.—
23MaAne adjiraba ewarida basidaa. MaA ewari ji€side éberarada
zocara Paulo bamaa zesidaa. Diapedaaba aba quewara Pauloba bedea
basia Acoréba éberira pe erobadebemada. Acoréba Moisea diada
leydeba, Acéréneba bedeabadaba bapedadadeba bida jaradia basia Jesuda
ijanamaréa. 24Pauloba jaradara Acaraba ijasidaa, baribara Acaraba janaé
basia. 25MaA béra caicayadapeda wabarabada basia. Maine Pauloba
nawa jarasia:
—Acéré Jaureba bara drdenabemarda ward bedeada Acéréneba
bedeabari Isafadeba nawa jarasia:
26 NaA purua nawa jarade wadua:
Bariba iiri panamina cawadaéa. Bio unu panamina cawadaéa.
27 Adjiraba sodeba poya cawadaéa, iiri quirianaéa idjaba unu quiriinaéa.
Maw3 beadaébara adjirdba unucasidaa, iiricasidaa idjaba sodeba
cawacasidaa.
MaAibe mA ijanapeda mAa adjirara biabicasia.®
28 JaAbe cawadadua: Acoréba dadji &dra edaidebema jara beara
judiordémaa diabueya. Adjirdbara bia @irinia.—
29Pauloba mawa jaraside judiorara aduba caicaya duanada aya
wabarasidaa.?
30Mawanacarea Paulora poa umé Romane basia. Idji ba debari
paratada djibaria diabadjia. Idji acade wabadara jiima bia edabadjia.
31]djia bedeabadjia Acdréba &berira pe erobadebemada idjaba dadji Boro
Jesucritodebemada ebuda jaradiabadjia. MaAne ni abaaba mia sénaca basia.

¢ 28:26-27. Isaia 6:9-10.  d 28:29. Griego bedeade icara cartade mai versiculora neéa.

